
ᐃᖃᓗᐃᑦ, ᓄᓇᕗᑦ 

ᐊᐃᑉᐹ, ᓄᕕᐱᕆ 21, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ 

ᐊᕐᓇᑲᖅ, ᔩᓂ ᐃᖃᓪᓗᐊᖅ, ᔫ ᐃᓄᒃ, ᔪᐊᔾ ᕼᐃᒃᔅ, 

ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ 

ᖃᒥᓐᖑᐊᖅ, ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, 

ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, 

ᐋᓚᓐ ᕋᒻᐴᑦ, ᔫ ᓴᕕᑲᑖᖅ, ᐃᓕᓴᐱ ᓯᐅᑎᐊᐱᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:32ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᐅᓐᓄᓴᒃᑯᑦ, ᐊᕐᓇᐃᑦ 

ᐊᖑᑏᓪᓗ. ᑲᔪᓯᓚᐅᓐᖏᓐᓂᑦᑎᓐᓂ ᐊᔪᕆᖅᓱᐃᔨ 

ᔮᓱᐊ ᐋᕆᐊᒃ ᑐᒃᓯᐊᖅᑎᑦᑎᖁᓪᓗᒍ. 

 

>>ᑐᒃᓯᐊᖅᑐᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐱᔭᕆᐊᓕᒃᑲ ᒪᓕᒡᓗᒋᑦ ᑐᓴᖅᑎᑦᑕᕆᐊᒃᓴᑦᑎᒋᑦ 

ᓄᓇᕗᒻᒧᑦ ᐅᖃᖅᑎ ᐃᒡᓗᒧᑦ ᐃᓯᔾᔮᓐᖏᒻᒪᑦ 

ᓂᕈᐊᖅᑕᐅᓚᐅᕐᓂᖓᓄᑦ 

ᐱᖁᔨᕗᖔᕈᑎᖃᓚᐅᖅᑳᖅᑎᓐᓇᒍ. 

ᐱᖁᔨᕗᖔᕈᒪᔪᖃᖅᐹ ᐅᖃᖅᑎ 

ᑎᒃᑯᐊᖅᑕᐅᖁᓪᓗᒍ? ᒥᔅᑕ ᕋᒻᐴᑦ, ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ. 

 

ᑲᑎᒪᔾᔪᑎᒃᓴᖅ 2: ᓂᕈᐊᕐᓂᖅ ᐅᖃᖅᑎᒥᒃ 

 

ᐱᒋᐊᖅᑎᑕᖅ 001 - 5(1): ᑎᒃᑯᐊᖅᓯᓂᖅ 

ᐅᖃᖅᑎᒥᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ, ᐊᒻᒪ 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᐳᓛᕆᐊᖅᓯᒪᔪᑦ, ᑕᐅᑐᒃᑐᓪᓗ  ᑏᕖᒃᑯᑦ.  

 

ᑎᑎᕋᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᔫ 

ᐃᓄᒃ, ᒪᓕᒐᓕᐅᖅᑎ ᑐᓄᓂᕐᒧᑦ, ᐃᒃᓯᕙᐅᑕᒥᒃ 

ᑎᒍᓯᖁᓪᓗᒍ ᑕᕝᕙᓂ ᒪᓕᒐᓕᐅᕐᕕᖕᒥ 

ᐅᖃᖅᑎᐅᓗᓂ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᑎᑎᕋᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᑎᒧᑦ, ᓈᒻᒪᒃᓴᖅᑐᓕᒫᑦ. 

ᓈᒻᒪᒃᓴᓐᖏᑦᑐᑦ. ᑖᒃᑯᐊ ᐱᖁᔨᕗᖔᖅᑎᑦᑎᖃᑖᖅᑑᒃ 

ᐃᓯᖅᑎᑦᑎᓚᐅᕐᓕᑦ ᒥᔅᑕ ᔫ ᐃᓄᖕᒥᒃ ᑲᑎᒪᕕᐅᑉ 

ᐃᓗᐊᓄᑦ, ᐃᒃᓯᕙᐅᑕᖓᓄᑦ. 

 

ᐅᖃᖅᑎ (ᐃᓄᒃ): ᐃᖅᓱᒃᑏ, ᑎᓕᕙᒋᑦ ᐃᖅᓱᒐᖅ 

ᖁᕝᕙᖅᑎᑕᐅᖁᓪᓗᒍ.  

 

ᐃᖅᓱᒃᑎ: ᓂᑯᕕᓪᓗᓯ. 

 

ᐅᖃᖅᑎᐅᑉ ᐅᖃᐅᓯᖓ 

 

ᐅᖃᖅᑎ: ᐃᖏᓪᓗᑕ. ᒪᓕᒐᓕᐅᕐᕕᖕᒧᑦ 

ᐅᖃᖅᑎᐅᓕᖅᑎᓪᓗᖓ, ᖁᕕᐊᓱᒃᑐᖓ 

ᐱᒃᑯᖦᖢᖓᓗ ᐃᓐᓇᖁᑎᒋᔭᕗᑦ, ᖃᐃᖁᔭᐅᓯᒪᔪᑦ, 

ᐳᓛᕆᐊᖅᑐᓪᓗ ᑕᕝᕗᖓ ᑐᓐᖓᓱᒃᑎᑦᑕᕆᐊᖏᑦ 

ᑕᓪᓕᒪᒋᓕᖅᑕᖓᓂ ᒪᓕᒐᓕᐅᕐᕕᖕᒥ 

ᓂᕈᐊᖅᑕᐅᓯᒪᕝᕕᖕᒧᑦ ᓯᕗᓪᓕᖅᐹᒥᒡᓗ 

ᑲᑎᒪᓂᖃᕐᓂᐊᖅᑎᓪᓗᑕ. 

 

ᑲᑎᒪᔩᑦ, ᐃᒃᐱᒍᓱᓪᓚᕆᒃᐳᖓ ᐃᓕᔅᓯᓐᓄᓕᒫᖅ 

ᐅᒃᐱᕆᔭᐅᓂᓐᓂᒃ ᐱᒃᑯᒋᔭᐅᓂᓐᓂᓪᓗ ᑕᕝᕙᓂ 

ᐅᖃᖅᑎᐅᖁᔭᐅᓪᓗᖓ ᒪᓕᒐᓕᐅᕐᕕᐅᑉ ᐃᓗᐊᓂ.  

 

ᐃᓕᔅᓯᓐᓄᑦ ᐅᖃᖅᑎᒋᔭᐅᑎᓪᓗᖓ, 

ᐊᖏᖅᓯᒪᓪᓚᕆᒃᐳᖓ ᑕᒪᒃᑯᐊ ᐱᔪᓐᓇᐅᑎᓯ, 

ᐃᓱᒪᖅᓱᕈᓐᓇᐅᑎᓯᓗ ᒪᓕᒐᓕᐅᕐᕕᐅᑉ ᐃᓗᐊᓂ 

ᐊᑐᖅᑕᐅᑎᑦᑎᐊᕐᓂᐊᕋᒃᑭᑦ ᑕᕝᕙᓂ ᒪᓕᒐᓕᐅᕐᕕᖕᒥ 

ᐊᑐᖅᑕᐅᑦᑎᐊᕆᐊᖃᕐᓂᖏᑦ ᒪᓕᒡᓗᒋᑦ. 

 

ᑲᑎᒪᔩᑦ, ᖃᐅᔨᒪᒋᑦᑎ ᑕᒪᒃᑯᐊ ᐃᒃᓯᕙᐅᑕᐅᓪᓗᖓ 

ᐱᓕᕆᐊᒃᓴᕆᔭᒃᑲ ᐱᓕᕆᐊᕆᑦᑎᐊᕐᓂᐊᖅᐸᒃᑲ 

ᐅᖃᖅᑎᐅᑉ ᐱᓕᕆᐊᕆᔭᕆᐊᖃᕐᓂᖏᑦ ᒪᓕᒡᓗᒋᑦ 

ᐊᒻᒪᓗ ᐊᖏᖅᓯᒪᔭᕆᐊᖃᕐᓂᖏᑦ ᒪᓕᒡᓗᒋᑦ, 

ᐃᓚᖃᓗᐊᓐᖑᐊᕐᓗᒍ ᑕᑯᒃᓴᐅᑎᑦᑎᓂᕐᒥᒃ, 

ᐊᔾᔨᒌᒃᑎᑦᑎᓂᕐᒥᒃ ᐊᒻᒪᓗ 

ᑕᑉᐱᖅᓱᐃᔭᕆᐊᖃᖏᓐᓂᓐᓂᑦ ᑭᓇᑐᐃᓐᓇᕐᒥᒃ.  

 

ᐅᓪᓗᒥᐅᖅᑲᐅᔪᖅ, ᐅᕙᓂ ᑲᑎᒪᔨᐅᔪᑎᒍᑦ 

ᐸᑎᒻᒥᒃᖠᖅᑲᐅᔪᒍᑦ ᐊᖏᕈᑎᒥᒡᓗ ᐅᓂᒃᑳᖅᖢᑕ.  

ᑕᒪᑦᑕᑦᑎᐊᖅ ᓂᕆᐅᒃᐳᖓ ᑲᔪᓯᕙᓪᓕᐊᑎᓪᓗᑕ, 

ᐱᓕᕆᖃᑎᒌᑦᑎᐊᕐᓂᐊᕋᑦᑕ ᑕᕝᕙᓂ ᐃᒡᓘᑉ 

ᐃᓗᐊᓂ ᓯᓚᑖᓂᓪᓗ, ᑭᒡᒐᖅᑐᕐᓗᒋᑦ ᑭᒡᒐᖅᑐᖅᑕᕗᑦ 

ᓄᓇᕘᒥᐅᓕᒫᑦ, ᐊᒻᒪᓗ ᓄᓇᕗᑦ ᓄᓇᖓᑕ ᐃᓗᐊ.  

 

ᒫᓐᓇᓗ ᐱᕕᖃᕐᓂᓐᓂᒃ ᐅᖃᕈᒪᓗᐊᓐᖑᐊᖅᐳᖓ 

ᑕᑯᒃᓴᐅᓗᖓ ᑐᓴᖅᓴᐅᓗᖓᓗ ᒥᑦᑎᒪᑕᓕᖕᒥᒃ 

ᓂᕈᐊᖅᑎᒋᓯᒪᔭᒃᑲ ᖁᔭᓐᓇᒦᕆᐊᖃᕋᒃᑭᑦ. 

ᐃᑲᔪᖅᑐᖅᑕᐅᒐᒪ ᑕᐃᒃᑯᓇᓐᖓᑦ ᓄᓇᖅᑲᑎᓐᓂ 

ᑕᐃᒪᓐᖓᓕᒫᖅ.  

 

ᐃᓅᓯᓐᓂ ᐱᓕᕆᐊᕆᕙᒃᑕᓐᓂ ᐅᕙᓐᓄᑦ 

ᐊᖏᓂᖅᐹᖑᖃᑦᑕᖅᓯᒪᕗᖅ ᑐᓄᓂᕐᒥᐅᓂᒃ 

ᓂᕈᐊᖅᑕᐅᔭᕌᖓᒪ ᐅᒃᐱᕆᔭᐅᓪᓗᖓ 

ᑭᒡᒐᖅᑐᖅᑎᐅᖁᔭᐅᓪᓗᖓ. ᒥᑦᑎᒪᑕᓕᖕᒥᐅᑦ 

ᐅᖃᐅᑎᒃᑲᓐᓂᕈᒪᕙᒃᑲ ᖃᐅᔨᒪᖁᓪᓗᒋᓪᓗ, ᓱᓕ 

ᑲᔪᓯᑦᑎᐊᕐᓗᖓ ᐊᔪᖏᓐᓂᓕᒫᒃᑲ ᐊᑐᕐᓗᒋᑦ 

ᐊᑐᕆᐊᖃᖅᑕᒃᑲᓗ ᐊᑐᕐᓗᒋᑦ ᓇᐅᒃᑯᑦ 

ᐃᑲᔫᑎᒋᔪᓐᓇᖅᑕᒃᑲ ᒥᑦᑎᒪᑕᓕᖕᒥᐅᑦ 

ᑭᒡᒐᖅᑐᑦᑎᐊᕐᓂᐊᖅᐸᔅᓯ ᐊᔪᓐᖏᔾᔪᑎᓕᒫᒃᑲ 

ᐊᑐᕐᓗᒋᑦ, ᐊᑐᕈᓐᓇᖅᑕᒃᑲ ᐊᑐᕐᓗᒋᑦ. 

 

ᐱᓗᐊᖅᑐᒥᓪᓗᑦᑕᐅᖅ ᑭᒃᑯᓕᒫᑦ ᑐᓵᑎᓪᓗᒋᑦ 

ᖁᔭᓐᓇᒦᕈᒪᔭᕋ ᐊᐃᑉᐸᕋ, ᑕᐃᒪᓐᖓᓕᒫᑦ 

ᐃᑲᔪᖅᑎᒋᒐᒃᑯ, ᑐᓐᖓᕕᒋᒐᒃᑯ ᐊᒻᒪᓗ 

ᖃᐅᔨᒪᓪᓗᖓ ᑐᓐᖓᕕᒋᓂᐊᕐᒥᒐᒃᑯ ᓱᓕ, 

ᐅᖃᖅᑎᐅᑎᓪᓗᖓ, ᒪᓕᒐᓕᐅᖅᑎᐅᑎᓪᓗᖓᓗ, 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᑲᔪᓯᒃᑲᓐᓂᖏᓐᓂᑦᑎᓐᓂ, ᑐᓴᖅᑎᑦᑎᔭᕆᐊᖃᕐᒥᒐᒪ 

ᑖᓐᓇ ᒪᓕᒐᓕᐅᖅᑎᐅᖃᑎᕗᑦ ᐅᖅᑯᕐᒥᐅᓄᑦ 

ᒪᓕᒐᓕᐅᖅᑎ ᐃᒡᓗᒦᖃᑕᐅᔫᒐᓗᐊᖅ ᑭᓯᐊᓂ 

ᐅᕙᓂ ᐃᒃᓯᕚᖃᑎᒋᖏᓐᓇᑦᑎᒍ, ᓂᕆᐅᒃᖢᑕ 

ᑭᖑᓪᓕᕐᒥᒃ ᑲᑎᒪᓪᓚᑦᑖᓕᕈᑦᑕ 

ᐃᓚᒋᔭᐅᑦᑎᐊᕈᓐᓇᓛᖅᑐᖅ. ᒫᓐᓇ ᐱᔾᔪᑎᖃᕋᑦᑕ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖓᑦᑕ 

ᐊᑐᖅᑕᐅᔭᕇᖅᓯᒪᓐᖏᒻᒪᑦ. ᑖᓐᓇ 

ᓂᕆᐅᒋᑦᑎᐊᖅᑕᕗᑦ.  

 

ᖁᔭᓐᓇᒦᕌᓘᔪᓯ ᒫᓐᓇ ᑲᔪᓯᓚᐅᖅᑕ ᐅᓪᓗᒥ 

ᑲᑎᒪᔾᔪᑎᒋᓂᐊᖅᑕᑦᑎᓐᓄᑦ.  

 

ᒫᓐᓇ ᐊᐱᕆᔪᒪᔪᖓ ᒪᓕᒐᓕᐅᕐᕕᖕᒥ ᑎᑎᕋᖅᑎᕗᑦ 

ᖃᐅᔨᒋᐊᖁᓪᓗᒍ, ᑖᓐᓇ ᓄᓇᕗᒻᒥ ᑲᒥᓴᓇᖑᔪᖅ 

ᐅᕗᖓ ᐃᒡᓗᒧᑦ ᐃᓯᕈᓐᓇᕐᒪᖔᑦ, ᒪᑐᐃᕈᑎᓂᒃ 

ᐅᓂᒃᑳᕐᓂᖃᓪᓗᓂ. (ᑐᓵᔨᑎᒍᑦ) ᑎᑎᕋᖅᑏ. 

ᑲᒥᓯᓇᐅᑉ ᒪᑐᐃᖅᓯᔾᔪᑎᒧᑦ ᐅᖃᐅᓯᖏᑦ 

 

ᑲᒥᓯᓇ ᓇᓕ ᑯᓱᒐᖅ: ᐅᖃᖅᑏ, ᐃᓐᓇᐃᑦ, 

ᕼᐃᕗᓕᖅᑎ, ᒪᓕᒐᓕᐅᖅᑏᑦ ᐊᒻᒪ ᓄᓇᕗᒻᒥᐅᑦ, 

ᓄᓇᕘᒥᐅᓄᑦ ᒪᓕᒐᓕᐅᕐᕕᖕᒧᑦ ᑕᑯᕼᐊᐃᕼᐃᒪᔪᑦ, 

ᐊᐃᕼᐃᒪᔫᑦ, ᑎᕖᒃᑯᓪᓗ ᑕᐅᑐᒃᑐᑦ ᐊᒻᒪ 

ᐅᒡᒍᐊᖅᖢᖓ ᑎᑭᓐᓇᔭᓚᐅᖅᑑᒐᓗᐃᑦ 

ᑎᑭᓐᓂᖏᒻᒪᑕ, ᑐᓐᖓᕼᐅᖁᕙᒃᑲᑦᑕᐅᖅ. 

ᑐᓐᖓᕼᐅᒋᑦᓯ ᕼᐃᕗᓪᓕᖅᐹᒥ, ᕼᐃᕗᓪᓕᖅᐹᒧᑦ 

ᑲᑎᒪᓂᖓᓄᑦ ᑕᓪᓕᒪᒋᔭᖏᑦ ᒪᓕᒐᓕᐅᖅᑎᑦ 

ᓄᓇᕗᒻᒧᑦ.  

 

ᕼᐃᕗᓪᓕᖅᐹᒥᒃ ᖁᕕᐊᕼᐅᖃᑎᖃᕈᐊᖅᐳᖓ ᒥᔅᑐ 

ᐃᓄᒃ, ᓂᕈᐊᓚᐅᕋᒃᕼᐃᐅᒃ ᐅᖃᖅᑎᑦᓯᔨᐅᖁᑉᓗᒍ. 

ᐅᖃᖅᑎᑦᓯᔨᐅᑎᓪᓗᑎᑦ ᒥᐊᓂᖅᕼᐃᔨᐅᓂᐊᕋᕕᑦ 

ᐃᓗᓕᖏᓐᓂᒃ ᓂᕈᐊᖅᑕᐅᕼᐃᒪᔪᑦ ᒐᕙᒪᐅᔪᑦ 

ᓄᓇᕗᒻᒥ. ᑖᒻᓇ ᒪᓕᒐᓕᐅᕐᕕᒃ ᑖᒃᑯᓄᖓ 22−ᓄᑦ 

ᓄᓇᕘᒥᐅᓄᑦ ᓂᕈᐊᖅᑕᐅᑉᓗᑎᒃ ᐃᓅᖃᑎᒥᖕᓄᑦ 

ᒪᓕᒐᓕᐅᕐᓂᐊᖅᖢᑎᒃ, ᐊᖏᕈᑎᖃᕐᓗᑎᒃ 

ᑮᓇᐅᔭᖅᑑᑎᒃᕼᐊᓂᒃ, ᐊᒻᒪ ᒐᕙᒪᒃᑯᑦ 

ᕼᐋᓐᖓᔭᐅᓂᐊᓕᖅᑎᓪᓗᒋᑦ, 

ᐃᑲᔪᖅᑕᐅᔭᕆᐊᖃᖅᑐᓄᑦ ᓄᓇᕘᒻᒥᐅᓗᒃᑖᓄᑦ. 

 

ᖁᕕᐊᕼᐆᑎᕙᒃᑲ ᐃᓘᓐᓇᑎᒃ ᒪᓕᒐᓕᐅᖅᑎᕈᖅᑐᑦ, 

ᑎᒍᒥᐊᕋᕕᑦ ᑕᑎᒋᔭᐅᔪᓐᓇᕐᓂᕐᒥᒃ, ᐊᒻᒪ 

ᓇᓗᖅᑯᑎᖏᓐᓂᕐᓂᒃ ᓂᕈᐊᖅᑕᐅᕼᐃᒪᕝᕕᖕᓄᑦ. 

ᑕᑎᖃᖅᑑᓪᓗᐊᕐᓂᐊᓕᕐᒪᑕ ᐃᓕᖕᓂᒃ 

ᐱᓕᕆᖁᔨᑉᓗᑎᒃ, ᕼᐃᓚᑐᔫᓗᑎᒃ, ᐊᒻᒪ 

ᐅᔾᔨᖅᑐᕐᓗᑎᒃ ᑭᒡᒐᖅᑐᑉᓯᐊᕐᓂᐊᖁᑉᓗᑎᑦ.  

 

ᐊᒻᒪ ᖁᕕᐊᕼᐆᑎᒋᕙᕋ ᕼᐃᕗᓕᖅᑎ ᒥᔅᑐ ᖁᐊᓴ, 

ᐊᒻᒪ ᒥᓂᔅᑐᓐᖑᖅᑐᑦ. ᑕᓪᓕᒪᒋᔭᐅᓕᕋᑉᕼᐃ 

ᕼᐃᕗᓕᖅᑎᓄᑦ ᑲᑎᒪᔨᐅᑉᓗᕼᐃ ᓄᓇᕗᒻᒥ, 

ᓄᓇᕗᑦ ᐃᓕᑉᕼᐃᖕᓂᒃ ᑕᑎᖃᖅᐳᖅ 

ᕼᐃᕗᓂᒃᕼᐊᖃᑦᓯᐊᕐᓂᐊᕐᓂᕐᓄᑦ ᐊᒻᒪ 

ᕼᐃᕗᓕᖅᑎᐅᓂᕐᓄᑦ, ᐊᒥᕼᐅᓐᖑᖅᐸᓪᓕᐊᖁᓪᓗᒋᑦ 

ᐱᕝᕕᒃᕼᐊᖃᒃᑲᓐᓂᖅᑑᓪᓗᐊᖁᑉᓗᒋᓪᓗ. ᒫᓐᓇᐅᔪᖅ 

ᑭᖑᕚᒃᕼᐊᕗᑦ ᐊᒻᒪ ᕼᐊᓐᖏᔪᒥᒃ 

ᑐᓐᖓᕕᖃᑦᓯᐊᖁᑉᓗᑎᒍ ᑭᖑᕚᒃᕼᐊᕆᓂᐊᖅᑕᕗᑦ.  

 

ᐅᒃᐱᕈᕼᐅᒃᐳᖓ ᑖᒻᓇ ᒪᓕᒐᓕᐅᕐᕕᒃ 

ᑐᑭᒧᐊᒃᑎᑕᐅᑦᓯᐊᕐᓂᐊᕐᓂᖓᓂᒃ ᐃᓄᐃᑦ 

ᐅᒃᐱᕆᔭᖏᓐᓄᑦ, ᐱᓗᐊᖅᑐᒥᒃ 

ᐱᕼᐃᒪᐃᓐᓇᕐᓂᐊᖅᐸᕼᐃ ᐋᔩᖃᑎᒋᖕᓂᖅ 

ᐃᕼᐅᒪᓕᐅᕈᑎᖃᖅᐸᓪᓕᐊᑎᑉᓗᕼᐃ 

ᐅᖃᖃᑎᒋᖕᓂᒃᑯᑦ ᐊᒻᒪ 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3 

ᐊᖏᖃᑎᒌᖕᓂᒃᑯᑦ. ᐱᓗᐊᖅᑐᒥᒃᑕᐅᖅ ᑭᒃᑯᑦ 

ᐃᕼᐅᒪᓕᐅᕈᑎᒋᓂᐊᕐᒪᖔᖅᑏᒃ, ᐅᖃᖃᑎᒌᖕᓂᒃᑯᑦ 

ᐊᖏᖃᑎᖃᕐᓂᒃᑯᓪᓗ ᐃᓄᐃᑦ ᐊᑐᖅᐸᓚᐅᕐᒪᑕ 

ᐊᐅᓚᑉᓯᓪᓗᑎᒃ ᓇᖕᒥᓂᖅ, ᐊᕐᕌᒍᒐᓴᕐᔪᐊᕐᓂᒃ 

ᑐᑭᒧᐊᒍᑎᒋᓂᐊᖅᑕᕼᐃ ᑖᒻᓇ ᑎᕼᐊᒪᖓᓄᑦ 

ᐊᕐᕌᒍᓄᑦ.  

 

ᐱᕙᓪᓕᐊᑎᑕᐅᓂᖏᑦ ᐊᖏᕈᑕᐅᓂᖏᓪᓗ 

ᑕᑉᓕᒪᒋᔭᖏᑦᑕ ᐱᓕᕆᐊᒃᕼᐊᖏᑦ 

ᐅᖃᐅᕼᐃᔭᕆᐊᖃᓪᓗᐊᕕᖕᒪᑕ ᐊᒻᒪ 

ᐊᖏᖃᑎᒌᒍᑕᐅᓗᑎᒃ. ᑎᓕᐅᖅᐸᒃᕼᐃ 

ᐃᕼᐅᒪᒋᔭᐅᖁᑉᓗᒍ ᕼᐃᕗᓂᒃᕼᐊᕗᑦ, 

ᐃᕼᐅᒪᒃᕼᐊᖅᕼᐅᕈᑎᖃᖅᑎᓪᓗᓯ ᕼᐃᑕᒪᓄᑦ 

ᐊᕐᕌᒍᓄᑦ ᐱᓕᕆᐊᖃᕐᓂᐊᕋᑉᓯ ᐱᔨᑉᓯᕐᓗᒋᑦ 

ᓄᓇᕗᑦᒥᐅᑦ.  

 

ᑭᖑᓪᓕᕐᒥ ᒪᓕᒐᓕᐅᕐᕕᒃ ᑲᑎᒪᓂᖃᓕᖅᐸᑦ ᑖᒻᓇ 

ᒐᕙᒪᐅᔪᖅ ᕼᐊᖅᑭᑎᑦᓯᓂᐊᕐᒪᑦ 

ᐊᑭᑐᔪᖅᑑᑎᒃᕼᐊᓂᒃ ᐊᒻᒪ ᐊᐅᓚᔾᔪᑎᒃᕼᐊᓄᑦ 

ᑮᓇᐅᔭᖅᑑᑎᒃᕼᐊᓂᑦ. ᑕᒪᐃᑕ ᐃᑲᔫᑎᒋᔪᓐᓇᖅᑕᕗᑦ 

ᐊᒻᒪᓗ ᐊᑐᑦᓯᐊᕐᓗᒋᑦ ᑖᑉᑯᐊ ᒐᕙᒪᒃᑯᑦ 

ᕼᐊᖅᑭᒃᓯᕙᓪᓕᐊᒪᑕ ᓄᑖᓂᒃ ᒪᓕᒐᒃᕼᐊᓂᒃ ᐊᒻᒪ 

ᐋᖅᑭᒋᐊᕈᑎᒃᕼᐊᓂᒃ ᒫᓐᓇᐅᔪᖅ ᒪᓕᒐᐅᔪᓄᑦ. 

ᕼᐃᓚᑐᓗᕼᐃ ᐃᕼᐅᒪᓕᐅᕈᑎᖃᑉᓯᐊᕐᓂᐊᖅᐳᕼᐃ 

ᕼᐊᖅᑭᑎᑉᓯᓕᕈᑉᓯ ᒪᓕᒐᑉᕼᐊᓂᒃ. 

ᒪᓕᒐᓕᐅᖅᑎᐅᖃᑕᐅᑉᓗᓯ ᒪᓕᒐᓕᐅᕐᕕᖕᒧᑦ 

ᐃᓕᑉᕼᐃ ᐊᑐᓂ ᑎᒍᒥᐊᖅᑐᕼᐃ ᐱᓕᕆᐊᒃᕼᐊᓂᑦ, 

ᑭᒡᒐᖅᑐᕐᓗᒋᑦ ᓂᕈᐊᖅᑕᐅᕼᐃᒪᕕᒋᔭᓯ, ᐊᒻᒪ ᑖᒃᑯᐊ 

ᒐᕙᒪᐅᔪᑦ ᐱᐅᓂᖅᐹᑎᒍᑦ ᐱᕚᓪᓕᕈᑎᒃᕼᐊᓂᒃ 

ᐸᕐᓇᒋᐊᖃᕐᓂᐊᕋᑉᕼᐃ ᐃᓄᐃᑦ ᕼᐃᕗᒡᓕᐅᑎᓗᒋᑦ.  

 

ᓇᓗᓐᖏᓚᖓᓗ ᐱᔨᑦᓯᕐᓂᐊᖅᑐᓯ ᓄᓇᕗᑦᒥᐅᓂᒃ 

ᐊᔪᓐᖏᓐᓂᓗᒃᑖᑎᑦ ᐊᑐᕐᓗᒋᑦ ᐊᒻᒪᓗ 

ᐃᑲᔪᖅᑐᐃᑦᕼᐃᐊᕐᓂᐊᕋᕕᑦ ᐱᕈᖅᐸᓪᓕᐊᑎᓪᓗᒍ 

ᕼᐊᓐᖏᓂᖅᕼᐅᓕᖁᑉᓗᒍ ᓄᓇᕗᑦ. 

ᕼᐃᕗᒧᐊᒃᓯᐊᕈᔭᐃᓐᓇᕆᕙᑉᓯ ᐊᒻᒪ 

ᓇᓗᓇᐃᖅᓯᕗᖓ ᒪᑐᐃᕐᓂᖓᓂᑦ ᓯᕗᓪᓕᖅᐹᒥᑦ 

ᑲᑎᒪᓂᖏᑦ ᑕᓪᓕᒪᒋᔭᖏᑦᑕ ᒪᓕᒐᒃᓴᓕᐅᖅᑏᑦ 

ᓄᓇᕗᑦᒧᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐱᓕᕋᓗᐊᕋᑦᑕ ᐅᓪᓗᒥᒧᑦ ᑲᑎᒪᔾᔪᑎᒃᓴᒧᑦ 

ᐅᑎᓚᐅᖅᑕ. ᑲᑎᒪᔾᔪᑎᒃᓴᖅ ᐱᖓᔪᖓᑦ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᖃᐅᔨᒪᒐᔅᓯ ᑖᒃᑯᐊ ᒥᓂᔅᑕᐃᑦ 

ᐊᖏᕈᑎᒥᖕᓂᑦ ᓱᓕ ᐊᑐᖅᑎᑕᐅᓚᐅᖏᒻᒪᑕ. 

ᐅᓪᓗᒥ ᒥᓂᔅᑕᐃᑦ ᐅᖃᐅᓯᒃᓴᖏᑦ ᐊᑐᔾᔮᓐᖏᑕᕗᑦ.  

 

ᑲᑎᒪᔾᔪᑎᒃᓴᖅ ᓈᓴᐅᑎᖓ 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒ, 

ᒥᔅ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐃᖃᓗᐃ−ᓂᐊᖁᓐᖒᒥᒃ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᐱᒋᕙᔅᓯ (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᑏᕖᑯᑦ 

ᑕᑯᓐᓇᖅᑐᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᑐᓵᔪᑦ, 

ᐱᓗᐊᖅᑐᒥ ᐃᓚᑯᓪᓗᒃᑲ ᐊᒻᒪᓗ 

ᓂᕈᐊᖅᑎᒋᓚᐅᖅᑕᒃᑲ, ᖁᔭᓐᓇᒦᒃ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓇᖏᖅᓯᔪᑎᖃᖅᐳᖓ ᖁᔭᓐᓇᒦᑦᑎᐊᕈᒪᓪᓗᖓ, 

ᖁᔭᓕᔪᒪᓪᓗᖓᓗ ᐃᖃᓗᐃᑦ−ᓂᐊᖁᓐᖒ 

ᐃᓄᖏᓐᓄᑦ. ᐃᒪᓐᓇ ᐅᐱᑦᑐᒻᒪᕆᐅᒐᒪ 

ᑭᒡᒐᖅᑐᕈᓐᓇᕋᒃᑭᑦ ᑕᕝᕙᓂ ᐃᒡᓗᒥ.  

 

ᐅᖃᖅᑏ, ᑕᖅᑮ ᒪᕐᕉᕋᑖᓚᐅᖅᑑᒃ ᑖᒃᑯᐊ 

ᓂᕈᐊᖅᑕᐅᓯᒪᔪᓐᓇᓚᐅᖅᑐᒍᑦ 

ᒪᓕᒐᓕᐅᕐᕕᐅᓚᐅᖅᑐᒥ ᐱᔪᓐᓇᕐᕕᖃᓚᐅᕋᑦᑕ 

ᑖᒃᑯᐊ ᑭᖑᓪᓕᖅᐹᒥ ᐃᖅᑲᐅᒪᔪᓐᓇᖅᑐᑕ 

ᒪᑐᕙᓪᓕᐊᓕᖅᑎᓪᓗᒋᑦ ᓂᕈᐊᖅᑕᐅᓯᒪᕕᕗᑦ. 

ᑕᐃᒃᑯᐊ ᐃᖅᑲᐅᒪᓂᐊ ᕿᒥᕐᕈᓂᖃᓚᐅᕐᒪᑕ 

ᐱᔭᕇᖅᓯᒪᔭᑦᑎᓐᓂᒃ ᑲᑐᔾᔨᒃ... ᐊᒻᒪᓗ 

ᐃᓱᒪᒃᓴᖅᓯᐅᕈᑏᓪᓗ ᐊᒃᓱᕈᕐᓇᖅᑐᒐᓚᐅᓚᐅᖅᑐᑦ 

ᑎᒍᒥᐊᖅᑕᕗᑦ ᓱᓕ.  

 

ᐅᖃᖅᑏᖅ, ᑕᖅᑮᑉ ᒪᕐᕉᕋᑖᖅᑑᖕᓂᒃ ᑕᐃᒪ 

ᐱᕕᖃᖅᑐᒻᒪᕆᐅᓚᐅᕋᒪ ᓈᓚᒃᑐᒋᑦ 

ᐃᓱᒫᓘᑎᒋᔭᐅᔪᑦ, ᓯᓇᒃᑑᒪᒋᔭᐅᔪᑦ,  

ᑐᕌᒐᕆᔭᐅᔪᑦ, ᐃᓱᒪᒋᔭᐅᔪᐃᓪᓗ, ᓄᓇᖃᖅᑏᓪᓗ 

ᑕᕝᕙᓂ ᓄᓇᕗᖕᓂ.  

 

ᑐᓐᖓᓱᒃᑎᒻᒪᕆᓚᐅᖅᐸᒃᑲ ᐅᖃᖃᑎᒌᒍᓐᓇᕐᓗᒋᑦ 

ᑕᐃᒪᓐᓇ ᓂᕈᐊᕐᓇᐅᕋᑖᖅᑎᓪᓗᒍ ᐊᒻᒪᓗ 

ᓂᕆᐅᑦᑎᐊᖅᐳᖓ ᑲᔪᓯᓂᐊᕆᐊᖓ ᐱᐅᓂᖅᐹᒥᑦ 

ᐱᓕᕆᔪᓐᓇᕐᓂᕐᒥᒃ ᑖᒃᑯᐊ ᐱᓕᕆᔾᔪᑎᒋᑦ 

ᓂᕈᐊᖅᑎᑦ ᓄᓇᓖᑦ ᐊᒻᒪᓗ ᓄᓇᕗᑦ 

ᐃᓗᐃᑦᑑᓪᓗᒍ.  

 

ᐅᖃᖅᑏ, ᓂᕈᐊᕐᓂᖅ ᑲᑐᔾᔨᖃᑎᒌᖕᓂᐅᖕᒪᑦ 

ᖁᕕᐊᓱᒃᐳᖓ ᐱᕕᖃᕋᒪ ᐅᓪᓗᒥ ᑖᒃᑯᐊ 

ᖁᔭᒋᔪᒪᓪᓗᒋᑦ ᐱᓕᕆᑦᑎᐊᕐᓂᒻᒪᕆᒋᓚᐅᖅᑕᖏᑦ 

ᑲᔪᓯᑦᑎᐊᓚᐅᕐᒪᑕ. ᐅᖃᖅᑏ, ᑖᓐᓇ 

ᖁᔭᒋᓪᓚᑦᑖᕈᒪᒐᒃᑭᑦᔭ  

 

ᑲᒪᔨᒋᓚᐅᖅᑕᕋ ᓂᕈᐊᕋᓱᓐᓂᕐᒧᑦ ᔭᐃᓐ ᑕᒑᖅ, 

ᐋᖅᑭᒃᓱᖅᓯᒪᑎᓚᐅᕐᒪᑕ ᑐᑭᓕᐊᖅᑏᓐᓇᖅᖢᓂᖓᓗ, 

ᑮᓇᐅᔭᓕᕆᔨᒋᓚᐅᖅᑕᕋ ᔮᓐ ᒫᑎᐅᔅ, ᖁᔭᓐᓇᒦᒃ 

ᐃᑲᔪᕐᓂᕆᓚᐅᖅᑕᖏᓐᓄᑦ.  

 

ᑲᐃᓕ ᐋᕆᐊᒃ ᐊᒻᒪᓗ ᐊᖏᔪᒐ ᓲᓴᓐ ᒑᑦᓇ 

ᐃᑲᕐᕋᒐᓴᒻᒪᕆᐊᓗᖕᓂᑦ ᐳᓚᕋᖃᑎᖃᓚᐅᕐᒪᑕ 

ᐅᕙᓐᓂᑦ, ᑖᒃᑯᐊ ᓯᓚᒥᓗ, ᕿᒻᒥᓂᓪᓗ... ᒪᑯᓂᖓ 

ᓇᖅᐸᖅᑐᐃᑎᓪᓗᑕ ᐊᑭᓐᓇᕐᒥᐅᑕᓂᒃ 

ᓇᑉᐸᖅᑎᕆᓪᓗᑕ ᓂᕈᐊᖅᑕᐅᔪᒪᔾᔪᑎᓂᒃ.  

 

ᐆᐸ ᐊᒻᒪ ᐃᐊᑦ ᐲᑯ ᖁᔭᒋᔪᒪᓪᓗᒋᑦ 

ᐅᖃᐅᔾᔨᒋᐊᕐᓂᕆᓚᐅᕐᓂᖓᓄᑦ, ᐃᑲᔪᖅᓱᐃᓂᖏᓪᓗ 

ᐊᒻᒪᓗ ᐃᓄᐃᑦ ᐅᓄᖅᑐᒻᒪᕇᑦ ᐱᖃᓯᐅᑎᓪᓗᒋᑦ 

ᐃᓕᓴᐱ ᒍᐊᑕᓐ, ᐄᕙ ᒍᕉᕝ ᐊᒻᒪᓗ ᔨᒻ ᑕᐃᓗ.  

 

ᐊᒻᒪᓗ ᒪᒥᐊᑦᑐᒪᓪᓗᖓ ᐳᐃᒍᐃᓐᓂᕈᒪ 

ᐊᑎᖏᓐᓂᑦ, ᐋᒃᑲᐅᖅᑰᖅᑑᒐᓗᐊᖅ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒋᑦ 

ᐅᖃᐅᓯᒃᓴᒃᑲᖅ.  

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒪᓕᒐᓕᐅᖅᑎ 

ᐊᐱᖅᓱᕐᒪᑦ ᑖᒃᑯᐊ ᐅᓪᓗᒥ ᐅᖃᐅᓯᕆᔭᓂ 

ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? ᖁᔭᓐᓇᒦᒃ. 

ᑐᓴᖏᓐᓇᒪ, ᐋᒡᒑᖅᑐᖃᓐᖏᒻᒪᑦ. ᒥᔅ ᐊᕐᓇᒃᑲᖅ, 

ᑲᔪᓯᔪᓐᓇᖅᓯᕗᑎᑦ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᓇᓖᕌᕐᓂᐅᖕᒪᑦ ᓂᕈᐊᕐᓂᐅᔪᖅ 

ᖁᕕᐊᓇᕐᒪᑦ ᑖᒃᑯᐊ ᐃᓱᒪᖅᓱᕐᓇᖅᑐᒥᒃ 

ᐱᕕᖃᖅᑎᑕᐅᔪᓐᓇᕋᑦᑕ ᓂᕈᐊᕈᓐᓇᖅᖢᑕ ᑭᓇᒥᑦ 

ᐅᒃᐱᕆᔭᖃᕐᒪᖔᑕ ᑕᕝᕙᓂ ᒪᓕᒐᓕᐅᕐᕕᖕᒥ 

ᐱᓕᕆᕝᕕᐅᔪᓂᑦ. 

 

ᐅᖃᖅᑏ, ᑲᑎᖦᖢᒋᑦ 72 ᐃᓄᐃᑦ ᐱᔪᒪᓂᖃᓚᐅᕐᒪᑕ 

ᐊᑎᓕᐅᖅᖢᑎᒃ ᓂᕈᐊᕐᔪᐊᕐᓂᐅᕋᑖᓚᐅᖅᑐᒥᑦ 

ᐊᒻᒪᓗ ᖁᔭᒋᑦᑎᐊᖅᐸᒃᑲ ᑕᐃᒫᒃ 

ᓂᕈᐊᒐᒃᓴᖃᑦᑎᐊᓚᐅᕐᒪᑕ ᓂᕈᐊᖅᑎᕗᑦ. 

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᒃ 

ᑲᑎᒪᔾᔪᑎᖃᖅᑎᓪᓗᑕ ᓯᕗᓕᖅᑎᓂᑦ 

ᐅᓪᓗᑯᑖᖑᓚᐅᖅᑐᖅ ᑭᓯᐊᓂ ᐱᐅᓚᐅᖅᑐᖅ.  

 

ᐃᒃᓯᕚᖃᑎᒌᓚᐅᖅᑐᑎᒃ ᑕᒫᓂ ᐊᕐᕌᒍᓂᒃ 

ᑎᓴᒪᐅᕋᑖᖅᑐᓂᒃ ᖁᕕᐊᓱᒃᑐᒻᒪᕆᐅᓚᐅᖅᐳᖓ 

ᓂᕈᐊᒐᒃᓴᓕᐅᕆᐊᒃᓴᖅ ᐅᖃᖅᑎᐅᓂᕐᒧᑦ. ᑖᓐᓇ 

ᐅᒃᐱᕆᔭᕗᑦ ᐅᐱᓐᓇᕐᓗᑎᑦ ᐱᓕᕆᓂᐊᕋᕕᑦ 

ᓇᓕᒧᑎᑦᑎᓗᑎᒃ ᓯᓚᑐᓗᑎᓪᓗ.  

 

ᐊᒻᒪᓗ ᐅᖃᕈᒪᓪᓗᖓ ᑖᒃᑯᐊ ᓯᕗᓕᖅᑎᒧᑦ 

ᓂᕈᐊᒐᒃᓴᐅᓚᐅᖅᑐᑦ ᐊᑐᓃᖓᓂᕐᒥᓂᒃ 

ᑐᑭᓯᓇᑦᑎᐊᖅᑐᒥᑦ ᐱᓕᕆᔪᒪᑦᑎᐊᕐᓂᕐᒥᒡᓗ 

ᓴᖅᑭᔮᖅᑎᑦᑎᓚᐅᕐᒪᑕ ᓄᓇᕗᒻᒥᐅᓄᑦ ᐊᒻᒪᓗ 

ᐅᐱᑦᑐᒻᒪᕆᐅᕗᖓ ᒪᓕᒐᓕᐅᖅᑎᐅᖃᑎᒋᓂᐊᕋᔅᓯ.  

 

ᐅᖃᖅᑏ, ᑕᐃᒪ ᐅᖃᕈᓐᓇᕋᓗᐊᖅᑐᖓ ᒫᖓᖔᖅ 

ᐃᓕᓐᓇᓱᒋᐊᖃᕐᓂᐊᕋᒃᑭᑦ ᑭᓯᐊᓂ 

ᓇᓗᓇᓐᖏᑎᐊᖅᑐᒥᑦ ᐅᖃᕈᒪᒐᒪ 

ᓂᕆᐅᑦᑎᐊᖅᐳᖓ ᐱᓕᕆᖃᑎᒋᓂᐊᕋᔅᓯ 

ᒪᓕᒐᓕᐅᖅᑎᓕᒫᑦ ᐃᓱᒫᓗᒋᔭᐅᔪᓄᑦ 

ᓯᕗᓪᓕᐅᔾᔭᐅᔪᓄᓪᓗ ᓴᖅᑭᑉᐸᓪᓕᐊᓂᐊᖅᑐᓄᓪᓗ 

ᐱᓕᕆᖃᑎᒌᓐᓂᐊᖅᑎᓪᓗᑕ.  

 

ᐅᒃᐱᕆᒐᒃᑯ ᑕᐃᒪ ᓴᓐᖏᔪᒻᒪᕆᖕᓂᒃ 

ᒪᓕᒐᓕᐅᖅᑎᖃᕋᑦᑕ, ᐄ ᐊᒻᒪᓗ 

ᐅᐱᑦᑐᒻᒪᕆᐅᒋᕗᖓ ᑖᒃᑯᐊ 

ᐅᓄᖅᓯᒋᐊᕐᓂᕆᓚᐅᖅᑕᖏᓐᓂᑦ ᐊᕐᓇᐃᑦ ᑕᕝᕙᓂ 

ᒪᓕᒐᓕᐅᕐᕕᖕᒥ ᐱᔨᑦᓯᖃᑕᐅᔪᑦ. 

ᐅᖃᖅᑏ, ᐃᓱᓕᑦᑐᒪᕙᒃᑲ ᐅᓪᓗᒥ ᑭᒃᑯᓕᒫᑦ 

ᑐᓵᑎᓪᓗᒋᑦ ᖁᔭᓕᕗᖓ ᐃᓚᔮᕇᑯᓗᐃᑦ ᑖᒃᑯᐊ 

ᑲᑎᒻᒪᔪᑦ ᐅᐃᒐ ᐋᑦᑎ, ᕿᑐᕐᖓᒃᑯ ᓯᐅᕆᓐ, ᒫᑎᐅ 

ᐊᒻᒪᓗ ᒪᐃᑯ, ᐃᕐᖑᑕᒃᑲᓗ, ᖃᑕᕐᖑᑎᒃᑲ ᐋᓐ 

ᐊᒻᒪᓗ ᓲᓴᓐ ᐊᒻᒪᓗ ᐊᖏᔪᖅᑳᒃᑲ 

ᑕᕝᕙᓃᑦᑐᓐᓇᖏᒻᒪᑎᒃ ᒫᒍᓚ ᐊᒻᒪᓗ ᒪᐃᑯ. ᐃᒪᓐᓇ 

ᐃᓅᓯᓕᒫᒧᑦ ᐱᓕᕆᔪᒪᓯᒪᓂᕆᔭᐃᑦ ᓄᓇᕗᒻᒥ 

ᐊᒻᒪᓗ ᐃᔾᔪᐊᒐᒃᓴᖃᑦᑎᐊᓚᐅᕋᒪ ᐃᓅᓯᓕᒫᓐᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐊᒡᒍᒥᒃ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑐᓐᖓᓱᑦᑎᐊᕐᓕᑦ, 

ᑕᒪᐅᓐᖓᖅᓯᒪᔪᓪᓗ ᐊᒻᒪᓗ ᖃᐃᖅᑯᔭᐅᓯᒪᔪᐃᑦ 

ᒪᒥᐊᓇᖅ ᑕᒪᐅᓐᖓᕈᓐᓇᓐᖏᒃᑲᓗᐊᕐᒪᑕ ᑭᓯᐊᓂ 

ᖃᐅᔨᒪᔪᖓ ᑖᒃᑯᐊ ᑕᐅᑐᒃᑐᐃᑦ ᐊᒻᒪᓗ 

ᐃᒃᐱᒋᑦᑎᐊᕐᓂᐊᖅᐸᕗᑦ ᑕᒫᓃᖃᑦᑕᓕᖅᑎᓪᓗᑕ.  

 

ᓯᕗᓪᓕᖅᐹᒥᒃᑕᐅᖅ ᖁᔭᓐᓇᒦᕈᒪᖕᒥᔪᖓ ᓲᖃᐃᒻᒪ 

ᐃᓚᕗᑦ ᑖᒃᑯᐊ ᐃᑲᔪᖅᑐᓪᓚᕆᒃᑳᖓᑕ 

ᐊᔪᓐᖏᑎᑕᐅᑦᑎᐊᖃᑦᑕᕋᑦᑕ ᓱᓇᑐᐃᓐᓇᕐᓂᑦ 

ᐱᒋᐊᕌᖓᑦᑕ. ᐃᑲᔪᖅᑕᐅᑦᑎᐊᕐᓗᑕ ᑭᓯᐊᓂ ᑕᒪᓐᓇ 

ᐊᔪᕐᓇᖃᑦᑕᖏᒻᒪᑦ.  

 

ᐊᒻᒪᓗ ᑖᒃᑯᐊ ᓄᓇᖅᑲᑎᒃᑲ ᐊᒡᒍᒥ ᐃᒡᓗᓕᖕᒥᐅᑦ 

ᖁᔭᓐᓇᒦᑦᑎᐊᖅᑕᒃᑲ ᐅᒃᐱᕈᓱᓚᐅᕐᒪᑕ 

ᑲᔪᓯᒋᐊᒃᑲᓐᓂᖁᔨᓪᓗᑎᒃ ᒪᓕᒐᓕᐅᖅᑎᐅᓂᕐᒥᒃ 

ᐊᒡᒍᒧᑦ. 

ᑕᐃᒪᓖᓛᒃ ᑖᒃᑯᐊ ᐅᖃᐅᓯᕆᔪᒪᓗᐊᖅᑲᐅᔭᒃᑲ 

ᖁᔭᓐᓇᒦᕈᑎᒋᑦᑎᐊᖅᑕᒃᑲ. ᐊᒻᒪᓗ 

ᐅᐱᒍᓱᑦᑎᐊᖅᑐᖓ ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ 

ᑕᒫᓃᓐᓂᐊᓕᖅᑐᑦ ᐅᑭᐅᓂᑦ ᑎᓴᒪᓂᒃ 

ᑕᒫᓃᖃᑎᒋᓂᐊᖅᑕᒃᑲ ᓇᓗᓇᓐᖏᑦᑐᖅ 

ᓴᓇᖃᑎᒋᑦᑎᐊᕐᓂᐊᖅᑕᒃᑲ.  

 

ᐊᒻᒪᓗ ᓄᓇᖅᑲᑎᒃᑲ 

ᑐᓴᐅᒪᑎᑦᑎᐊᖃᑦᑕᕐᓂᐊᕐᒥᔭᒃᑲ ᓲᖃᐃᒻᒪ 

ᐱᕙᓪᓕᐊᔪᐃᑦ ᐊᒥᓱᐃᑦ ᑕᐃᒪ 

ᑕᑯᕙᓪᓕᐊᓂᐊᕋᑦᑎᒍᑦ ᑕᕝᕘᓇ ᑕᒡᕙ 

ᐃᑲᔪᖅᑐᐃᖃᑎᒌᑦᑎᐊᕐᓗᑕ ᑭᓯᐊᓂ 

ᑕᐃᒪᓐᓇᐃᒋᐊᖃᕐᓂᐊᕋᑦᑕ. ᐊᒻᒪᓗ ᐃᓚᒋᔭᒃᑲ 

ᐊᒃᓱᐊᓗᒃ ᖁᔭᓐᓇᒦᖅᑕᒃᑲ.  

 

ᓇᐃᑦᑐᒥᒃ ᐅᖃᕐᓂᐊᕋᓗᐊᖅᑎᓪᓗᖓ 

ᓇᓗᓇᓐᖏᑦᑐᖅ ᑕᒫᓂ ᐅᑭᐅᓂᒃ ᑎᓴᒪᓂᒃ 

ᑕᒫᓃᓐᓂᐊᖅᑎᓪᓗᑕ 

ᐃᑲᔪᖅᑐᖅᑕᐅᑦᑎᐊᖃᑦᑕᕐᓂᐊᕋᑦᑕ 

ᐅᖃᐅᔾᔪᖅᑕᐅᑦᑎᐊᖃᑦᑕᕐᓂᐊᕐᒥᒐᑦᑕ 

ᓄᓇᖅᑲᑎᑦᑎᓐᓂᒃ ᓄᓇᕗᑦᒥᐅᑕᓂᑦ, ᑎᒥᐅᔪᓂᑦ 

ᓇᒥᑐᐃᓐᓇᖅ ᑕᒫᓂ ᓄᓇᕗᑦᒥ. ᑖᒃᑯᐊ ᑕᕝᕙ 

ᓇᓗᓇᓐᖏᑦᑐᖅ ᓂᕆᐅᑦᑎᐊᖅᑐᖓ 

ᓴᓇᖃᑎᒌᑦᑎᐊᕐᓂᐊᕐᓂᑦᑎᓐᓂᒃ ᑕᒫᓂ ᐅᑭᐅᓂᑦ 

ᐃᒃᓯᕚᖅᑎᓪᓗᑕ ᑎᓴᒪᓂᒃ. ᖁᔭᓐᓇᒦᕌᓗᒃ 

ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ ᐅᐱᒋᑦᑎᐊᕆᕙᒃᑲ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᑕᓯᐅᔭᕐᔪᐊᒥᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ. ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 

ᖁᔭᓐᓇᒦᕈᒪᓪᓗᒋᑦ ᓴᓂᑭᓗᐊᕐᒥᐅᑦ 

ᑎᓕᐅᕆᔭᐅᒃᑲᓐᓂᕐᒥᒐᒪ 

ᐱᔨᑦᑎᕐᕕᒋᒃᑲᓐᓂᕐᓂᐊᕐᓗᒋᑦ ᓄᓇᕗᒻᒥ 

ᑕᓪᓕᒪᒋᓕᖅᑕᖓᓂᒃ ᒪᓕᒐᓕᐅᕐᕕᖕᒥ.  

ᐅᖃᖅᑏ, ᑕᕝᕙᓃᒐᔭᓐᖏᓐᓇᒪ ᐱᖃᑎᒋᓗᓯ 

ᐃᑲᔪᖅᑐᑦᑕᐅᑦᑎᐊᓚᐅᓐᖏᒃᑯᒪ 

ᓇᓪᓕᒋᔭᐅᓐᖏᒃᑯᒪᓗ ᕿᓄᐃᓵᕐᕕᐅᖏᒃᑯᒪᓗ 

ᐱᓚᐅᖅᑕᕐᓂᒃ ᐃᓚᒋᔭᕐᓂᑦ ᐊᕐᕌᒍᐃᑦ 

ᖁᓕᐅᓕᖅᑐᓂ. 

 

ᐅᖃᖅᑏ, ᒪᕐᕈᐊᖅᑎᖅᑐᖓ ᑕᕝᕙᓂ ᐃᒡᓗᒥ 

ᓇᖏᖅᓯᓚᐅᕆᕗᖓ ᖁᔭᓕᕝᕕᒋᔪᒪᓪᓗᒋᑦ 

ᓴᓂᑭᓗᐊᕐᒥᐅᓂᒃ ᐅᒃᐱᕈᓱᖕᓂᖏᓐᓂᒃ ᐅᕙᓐᓂᒃ 

ᐊᒻᒪᓗ ᐱᓂᐊᕐᓂᕋᖅᓯᒪᔭᕐᓂᒃ 

ᑭᒡᒐᖅᑐᕐᓂᐊᕐᓂᕋᖅᑐᒋᑦ ᓂᕈᐊᖅᑎᖁᑎᒃᑲ 

ᖃᓄᓕᒫᖅ ᐱᔪᓐᓇᕐᓂᕋ ᒪᓕᒡᓗᒍ.  

 

ᐅᖃᖅᑏ, ᑕᒪᓐᓇ ᐊᖏᖅᓯᒪᓂᕋ ᓱᓕ ᑕᕝᕙᐅᕗᖅ 

ᑕᐃᒪᐃᓚᐅᕐᒥᑦ ᐱᖓᔪᐊᓐᓂᒃ ᐊᒻᒪ ᑎᓴᒪᖓᓐᓂ 

ᒪᓕᒐᓕᐅᖅᑎᐅᓚᐅᖅᑐᓂᒃ. ᐃᓛᒃ, ᐅᖃᖅᑏ, 

ᐊᖏᖅᓯᒪᓂᕋ ᓲᖑᒃᑲᓐᓂᖅᓯᒪᒻᒪᕆᒃᐳᖅ 

ᑐᑭᓯᐊᕙᓪᓕᐊᒃᑲᓐᓂᕋᒪ ᖃᓄᖅ ᐊᖏᑎᒋᔪᒥᒃ 

ᐱᔭᒃᑲᓴᕐᓂᐊᕋᑦᑕ ᓯᕗᓂᑦᑎᓐᓂ.  

 

ᐅᖃᖅᑏ, ᐅᖃᐅᓯᕇᓐᓇᖅᐸᖕᓂᐊᖅᐸᒃᑲ 

ᐃᓱᒫᓘᑕᐅᖃᑦᑕᖅᑐᓂᑦ ᓄᓇᓕᖁᑎᖕᒪ ᒪᑯᓂᖓ 

ᓲᕐᓗ ᐃᓅᒐᓱᖕᓂᐅᑉ ᐊᑭᑐᓗᐊᕐᓂᐊᓗᐊ, 

ᐱᖁᑎᕐᔪᐊᖅᑕᖃᕆᐊᖃᕐᓂᖓᓂᒃ ᓄᑖᓂᑦ 

ᐃᒡᓗᒃᓴᓂᓪᓗ ᐊᒻᒪᓗ 

ᐃᑲᔫᑎᑕᖃᑦᑎᐊᕆᐊᖃᕐᓂᖓᓂᒃ 

ᐱᔨᑦᑎᕋᐅᑎᖃᑦᑎᐊᕆᐊᖃᕐᓂᖓᓂᓪᓗ. 

 

ᐅᖃᖅᑏ, ᓱᓕ ᓄᐃᖃᑦᑕᕐᓂᐊᖅᐸᒃᑲ 

ᐃᑲᔪᕆᐊᖃᕐᓂᑎᓐᓂᑦ ᐆᒪᔪᖅᓯᐅᖅᑎᖁᑎᑦᑎᓐᓂᑦ, 

ᓴᐳᔾᔨᕋᕆᐊᖃᕐᓂᑦᑎᓐᓂᒃ ᐊᕙᑎᑦᑎᓐᓂᒃ ᑕᒫᓂ 

ᑕᓯᐅᔭᕐᔪᐊᒥ ᐊᒻᒪᓗ 

ᐱᕙᓪᓕᐊᔪᓕᕆᔭᕆᐊᖃᕐᓂᑦᑎᓐᓂᒃ.  

 

ᐅᖃᖅᑏ, ᐃᓚᖏᑦ ᐱᕐᔪᐊᕆᔭᐅᔪᐃᑦ ᓴᓂᑭᓗᐊᕐᒥ 

ᐊᔾᔨᐅᖏᒻᒪᑕ ᓄᓇᑦᑎᓐᓄᐊᖓᓂᖏᑦ ᐊᓯᖏᑦ 

ᑕᐃᒪᐃᑦᑐᓴᐃᓐᓇᐸᓘᓪᓗᑎᒃ ᒪᓕᒐᓕᐅᖅᑎᐅᖃᑎᖕᒪ 

ᐃᓱᒫᓘᑎᒋᔭᖏᓐᓂᒃ ᓄᓇᓕᖁᑎᖏᓐᓂ. 

ᓂᕆᐅᑦᑎᐊᖅᐳᖓ 

ᐱᓕᕆᖃᑎᖃᒃᑲᓐᓂᕐᓂᐊᕐᓂᓐᓂᒃ 

ᒪᓕᒐᓕᐅᖅᑎᐅᖃᑎᒋᔭᓐᓂᒃ ᐃᓪᓗᒃᑐᑦ 

ᐊᑭᒻᒥᐅᖃᑎᒌᒃᑐᓂᑦ ᐱᕐᔪᐊᓕᕆᒑᖓᑦᑕ ᐊᒃᑐᐃᔪᓂᑦ 

ᓄᓇᕘᓕᒪᒥᒃ.  

 

ᐅᖃᖅᑏ, ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒋᓚᐅᖅᑕᒃᑲ 

ᐊᕐᕌᒍᐃᑦ ᑭᖑᓪᓕᐅᓕᖅᑐᓂ ᖃᐅᔨᒪᕗᑦ 

ᐱᓕᕆᖃᑎᖃᕐᓂᕐᒥᒃ ᐃᓕᖅᑯᓯᖃᕈᒪᓂᖅᓴᐅᒐᒪ 

ᐊᑭᕋᖅᑐᖃᑎᒌᓐᖏᖔᕐᓗᑕ. ᖁᓄᔾᔮᖏᑦᑎᐊᖅᑐᖓ 

ᓈᒻᒪᖏᑦᑐᖃᓕᕌᖓᑦ ᐃᓚᐃᓐᓈᕐᓂᕐᒥᓪᓘᓐᓃᑦ. 

 

ᐅᐱᒍᓱᒻᒪᕆᒃᐳᖓ ᐱᓕᕆᐊᕆᓇᓱᒃᑯᑦᑎᒍ 

ᐱᕐᔪᐊᖑᔪᐃᑦ ᑕᕝᕗᖓ ᓄᐃᑎᑕᐅᖃᑦᑕᖅᑐᑦ ᐃᒡᓗᒥ 

ᐱᓪᓚᕆᒡᓗᑕ ᑲᑐᔾᔨᑦᑎᐊᕐᓗᑕᓗ, ᐊᔾᔨᒌᒃᑎᑦᑎᓂᕐᒥᒃ 

ᐊᒻᒪ ᐱᔪᓐᓇᖅᑐᑎᒍᑦ ᓯᕗᒧᐊᑦᑎᐊᕐᓂᐊᖅᑐᒍᑦ 

ᐊᕐᕌᒎᓂᐊᓕᖅᑐᓂ ᖃᐃᔪᓂ. ᖁᔭᓐᓇᒦ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᕿᑭᖅᑖᓘᑉ ᓂᒋᐊᓂ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ.  

 

ᐱᒋᐊᓚᐅᓐᖏᓂᕐᓂ ᐅᔾᔨᕆᔭᐅᖁᕙᕋ ᐃᑉᐸᑦᓴᖅ 

ᑲᓇᑕᒥ ᓱᕈᓯᕐᓄᑦ ᐅᓪᓗᕆᔭᐅᓚᐅᕐᒪᑦ ᑕᒪᓐᓇ 

ᐃᓕᓴᕆᔭᐅᖁᓪᓗᒍ, ᐊᒻᒪᑦᑕᐅᖅ ᐃᖅᑲᐅᒪᕙᒃᑲ 

ᐊᓈᓇᒐ ᐊᒻᒪᓗ ᖃᖏᐊᕋ ᒥᐅᕆ−ᐋᓐ, ᐅᔪᕈᒐᓗ 

ᒥᐊᓕ ᐊᒻᒪ ᓇᔭᒃᑲ ᐊᖏᔪᒃᑲ ᑕᒪᐃᓐᓂᒃ 

ᑭᓐᖓᕐᓃᑦᑐᑦ ᐃᓱᒪᒋᕙᑦᓯ. 

 

ᐅᖃᖅᑏ, ᐅᖃᐅᓯᖃᕈᒪᔪᖓ ᐃᑎᔪᒥ ᖁᔭᓕᓂᒻᒥᒃ 

ᕿᑭᖅᑖᓘᑉ ᓂᒋᐊᓄᑦ ᓴᖅᑭᔮᖅᑎᑦᓯᒍᒪᓪᓗᖓ 

ᐃᓚᐅᖁᑕᐅᒍᓐᓇᓚᐅᒻᒪᑕ 

ᓂᕈᐊᕕᔾᔪᐊᓂᖃᓚᐅᖅᑎᓪᓗᒍ ᓄᓇᕗᒻᒥ. 

ᐃᑲᔪᖅᓱᖅᑕᐅᓂᕆᓚᐅᖅᑕᕋ 

ᓂᕈᐊᖅᑕᐅᒃᑲᓐᓂᓐᓂᒻᒧᑦ 

ᑭᒡᒐᖅᑐᐃᓂᐊᓕᖅᑎᓪᓗᖓ ᕿᑭᖅᑖᓘᑉ ᓂᒋᐊᓂ 

ᐅᐱᓐᓇᓪᓚᕆᑦᑐᖅ ᐅᕙᓐᓄᑦ. 

 

ᐊᒻᒪᑦᑕᐅᖅ ᓇᑯᒻᒦᕈᒪᒋᕙᒃᑲ ᑕᐃᒃᑯᐊᓕᒫᖅ 

ᓂᕈᐊᕆᐊᖅᑐᓚᐅᖅᑐᑦ ᓂᕈᐊᓐᓇᐅᑎᓪᓗᒍ ᐊᒻᒪ 

ᓯᕗᓂᐊᒍᑦ ᓂᕈᐊᖅᐸᒌᕈᓐᓇᓚᐅᒻᒥᒻᒪᑕ.  

ᓇᑯᒻᒦᕈᒪᒋᕙᕋ ᑮᓇᐅᔭᓕᕆᔨᒋᓚᐅᖅᑕᕋ ᒨᓯ 

ᑯᑦᑎᖅ, ᑖᓐᓇ ᓴᑭᐊᕆᓪᓗᒍᓗ, ᑕᐃᓐᓇᐅᓂᖏᑉᒐᐸᑦ 

ᑕᕝᕙᓃᒍᓐᓇᕋᔭᖏᓐᓇᒪ. ᓇᑯᒻᒦᕈᒪᒋᕙᒃᑲ 

ᑕᐃᒃᑯᓕᒫᖅ ᑮᓇᐅᔭᒃᑯᑦ ᐃᑲᔪᖅᓱᓚᐅᖅᑐᑦ ᐊᒻᒪ 

ᐅᖃᐅᓯᒃᑯᓪᓗ ᐃᑲᔪᖅᓱᓚᐅᒻᒥᒻᒪᑕ. 

 

ᓇᑯᒻᒦᕈᒪᒋᕙᕋᑦᑕᐅᖅ 

ᓂᕈᐊᖅᑕᐅᒐᓱᐊᖃᑎᒋᓚᐅᖅᑕᕋ ᒪᐃᑯᓪ ᓵᓚᒨᓂ, 

ᑖᓐᓇ ᓂᕈᐊᖅᑕᐅᒐᓱᐊᕈᑎᒥᓂᑦᑕᐅᖅ 

ᐊᒃᓱᕉᑎᖃᓪᓚᕆᓚᐅᒻᒪᑦ. 

ᑐᖓᓇᖃᑎᒌᓐᓂᕆᓚᐅᖅᑕᕗᑦ 

ᐃᑉᐱᒋᑦᓯᐊᓚᐅᖅᑕᕋ, ᐊᒻᒪᓗ 

ᑲᔪᓯᑦᑎᐊᖁᕙᒋᑦᑕᐅᖅ. 

 

ᐅᖃᖅᑏ, ᓴᐃᒻᒪᖅᑎᑕᐅᓯᒪᕗᖓ ᑖᒃᑯᐊ 

ᐃᑲᔪᖅᓱᖅᑕᐅᓯᒪᓂᕆᔭᒃᑲᓄᑦ ᖃᑕᓐᖑᑎᒃᑲᓄᑦ 

ᐃᓚᒃᑲᓄᑦ, ᐱᖃᑎᒃᑲᓄᓪᓗ, ᐱᓗᐊᖅᑐᒥᒃ ᓄᓕᐊᕋ 

ᕿᑐᓐᖓᒃᑲᓗ. ᖁᔭᒋᓪᓚᕆᑦᑕᒃᑲᐅᑯᐊ ᑖᒃᑯᐊ 

ᐃᓅᓯᓐᓂᒃ ᑕᓯᐅᖅᑎᒋᓯᒪᒐᒃᑭᑦ.  

 

ᐅᖃᖅᑏ, ᑖᒃᑯᐊᑦᑕᐅᖅ ᒪᓕᒐᓕᐅᖅᑎᐅᖃᑎᓕᒫᒃᑲ 

ᖁᕕᐊᒋᕙᑦᓯ ᓯᕗᓕᖅᑎᑖᓵᕗᑦ ᓯᕗᓕᖅᑎ ᖁᐊᓴ, 

ᐃᕝᕕᑦᑕᐅᖅ ᐅᖃᖅᑏ, ᐅᐱᒋᕙᒋᑦ ᑕᕝᕙᓂ 

ᐃᒃᓯᕚᓐᓂᐊᓕᒻᒥᑎᓪᓗᑎᑦ. ᓂᕆᐅᑉᐳᖓ 

ᓯᕗᓂᒃᓴᑎᓐᓂ ᑲᔪᓯᓂᐊᖅᑎᓪᓗᑕ ᑕᕝᕙᓂ ᓯᑕᒪᓂ 

ᐊᕐᕌᒎᓂᐊᖅᑐᓂᒃ.  

 

ᐊᒻᒪᓗ ᒥᑭᓪᓕᑎᖅᓯᒪᒋᕗᖓ ᓂᕈᐊᖅᑕᐅᓚᐅᕋᒪ 

ᒥᓂᔅᑕᐃᑦ ᑲᑎᒪᔨᖏᓐᓄᑦ. ᑕᒪᓐᓇ 

ᖁᕕᐊᒋᓪᓚᕆᑦᑕᕋ ᑕᓕᒪᖓᓂ ᑲᔪᓯᓂᐊᓕᖅᑎᓪᓗᑕ.  

 

ᑭᓯᐊᓂ ᓄᖅᑲᖅᐸᓪᓕᐊᓕᓪᓗᖓ ᐅᖃᖅᑏ, 

ᓇᑯᒻᒦᑦᓯᐊᕈᒪᕙᒃᑲ ᑕᒪᐃᓐᓂᒃ ᖃᑕᕐᖑᑎᓕᒫᒃᑲ 

ᐃᓚᒃᑲᓗ, ᐅᐱᒋᕙᒃᑲ ᓇᓪᓕᒋᕙᒃᑲᓗ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, 

ᒥᔅᑐᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᖁᑦᑎᑦᑐᒥᒃ (ᐊᕿᐊᕈᖅ) 

ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᐊᒻᒪᓗ 

ᑐᓐᖓᓱᑦᑎᐊᕆᑦᓯ ᑐᓵᔪᐃᓐ ᑕᒫᓂᓗ 

ᓄᓇᕘᒥᐅᑕᓕᒫᑦ.  

 

ᖁᔭᓕᔾᔪᑎᔅᓴᖃᔾᔪᐊᕋᒪ ᑖᒃᑯᓄᖓ ᖁᑦᑎᒃᑐᒥ 

ᓂᕈᐊᖅᑎᓄᑦ, ᑕᕝᕗᖓ ᐃᖏᑎᑦᑎᔪᓐᓇᒻᒪᑕ 

ᐅᕙᓐᓂᒃ.  

 

ᓯᕗᓪᓕᒻᒥᖅᑲᐃ ᐅᐱᒍᓱᒍᒪᕗᖓ ᑖᒃᑯᐊ 

ᐊᖓᔪᖅᑳᕆᓚᐅᖅᑕᒃᑲ ᑕᕝᕙᓃᒍᓐᓃᖅᑐᐃᑦ 

ᐊᕿᐊᕈᖅ ᐊᒻᒪ ᐅᓖᓯ, ᐱᕈᖅᓴᐃᓚᐅᖅᓯᒪᒻᒪᑦ 

ᐅᕙᓐᓂᒃ. ᑖᒃᑯᐊᓪᓗ ᐃᓐᓇᖁᑎᒋᓚᐅᖅᓯᒪᔭᕗᑦ 

ᐅᕙᓐᓂᒃ ᒪᑭᑕᑎᑦᑎᖃᑦᑕᖅᓯᒪᔪᑦ ᑭᒍᑦᑕᒻᒥᒃ 

ᐊᑎᕈᓯᓖᑦ, ᐱᔭᒥᓂ, ᓄᓐᖓᖅ, ᕕᓕᐊᕆᑎ, 

ᐃᑦᓚᐅᑦ, ᐊᒃᐸᓕᐊᐱᒃ, ᐃᓄᐊᓗᒃ, ᖃᖅᑲᓯᖅ, ᔫᓴᕝ, 

ᓇᕿᑕᕝᕕᒃ, ᐊᒻᒪᓗ ᐅᕙᓐᓂᒃ ᐊᑎᖃᖅᑎᑦᑎᔪᐃᑦ 

ᑐᓐᖔᓗᒻᒥᒃ. ᑖᒃᑯᐊ ᑕᕝᕙ ᖁᔭᓕᒍᒪᔾᔪᐊᖅᑕᒃᑲ 

ᑕᑉᐹᓂ ᖁᖓᒻᒪᑕ ᐅᕙᑦᑎᓐᓄᓐ. 

 

ᑕᒫᓂ ᓂᕈᐊᑕᐅᓇᓱᒃᓱᖓ ᐳᓚᕋᖃᑦᑕᓚᐅᕋᒪ 

ᐃᖅᑲᐃᑎᑕᐅᖃᑦᑕᖅᓱᖓᓗ ᓄᑲᑉᐱᐊᖑᓪᓗᖓ 

ᖃᖁᓪᓗᒐᓱᒃᓱᖓ ᐊᓐᓄᕌᒃᑲ 

ᕿᓪᓕᖅᓯᑦᑎᐊᖃᑦᑕᓚᐅᖅᓯᒪᒻᒪᑕ ᐅᖅᓱᒻᒧᑦ. ᒫᓐᓇ 

ᒪᑭᑕᕗᖓ ᑖᓐᓇ ᐊᑐᖅᑕᕋ ᓴᑭᒪ 

ᓴᓇᑦᑎᐊᖅᑖᓗᒋᔭᖓ ᕿᓪᓕᖅᑐᑯᓘᖅᑰᔨᓕᖅᓱᖓ 

ᐊᒃᓱᐊᓗᒃ ᖁᔭᓕᕙᕋ ᓴᑭᒐ ᑕᒪᓃᒍᓐᓇᖏᑎᓪᓗᒍ.  

 

ᑕᕝᕙᓃᓛᒃ ᐊᕐᕌᒍᓂᒃ ᑎᓴᓂᒃ 21−ᖑᔪᒍᑦ 

ᐱᓕᕆᔾᔪᐊᕆᐊᖃᓐᓂᐊᕋᑦᑕ ᐱᔭᔅᓴᑦᑎᐊᕚᓗᑉᐳᑦ 

ᓄᓇᕗᒻᒥ ᐊᒻᒪᓗ ᐊᒃᓱᕈᓐᓇᖅᑐᐊᓗᐃᑦ. ᑭᓯᐊᓂ 

ᑲᑐᔾᔨᖃᑎᒌᑦᑎᐊᓪᓗᑕ ᐱᓕᕆᖃᑎᒌᓐᓂᐊᖅᐳᒍ 

ᐊᒻᒪᓗ ᑖᒃᑯᐊ ᓂᕈᐊᖅᑕᐅᖃᑎᒃᑲ ᑕᑉᐸᐅᖓ 

ᖁᑦᑎᒃᑐᒧᑦ ᐳᓛᕆᐊᖁᑦᑎᐊᓐᓂᐊᖅᐸᔅᓯ 

ᑐᓐᖓᓇᖅᑐᐊᓗᓐᓄᑦ. 

 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓂ ᑐᓐᖓᓱᒃᑎᑕᐅᔪᓐᓇᑦᑎᐊᓐᓂᐊᖅᑐᓯ 97-ᒥ 

ᐊᕐᕌᒍᓕᒻᒥᑦ ᖄᐱᒻᒥᒃ, ᐃᑉᐱᐊᔾᔪᒻᒨᕈᔅᓯ ᐅᕝᕙᓘᓐᓃᑦ 

ᖃᐅᓱᐃᑦᑐᒨᕈᔅᓯ ᑖᓐᓇᑦᑕᐅᖅ 

ᑐᑦᑕᕐᕕᒋᔾᔪᐊᖃᑦᑕᖅᑕᕋ ᒥᐊᕆ ᑲᓪᓗ ᐊᒻᒪᓗ 

ᖃᐅᓱᐃᑦᑐᒨᕈᓐᓇᑳᓪᓚᑯᔅᓯ ᑖᒃᑯᐊ ᒪᕐᕉᒃ ᐅᕝᕙᓐᓂᒃ 

ᐃᓕᓴᐃᑦᑎᐊᖅᓯᒪᔫᒃ ᐊᒃᓱᐊᓘᒃ 

ᐃᓕᓴᐃᕕᔾᔪᐊᖅᓯᒪᔫᒃ ᐊᖅᓵᕐᔪᒃ ᓂᖏᐅᖅ ᐊᒻᒪᓗ 

ᔭᐃᐱᑎ.  

 

ᐅᖃᖅᑏ, ᐱᕕᔅᓴᖃᒃᑲᓂᐊᕐᔪᕈᒍᒪᒐᓗᐊᖅᐳᖓ ᑖᓐᓇ 

ᐃᓱᓕᒍᒪᓪᓗᒍ ᐅᖃᐅᓯᔅᓴᕋ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᓪᓗᒥ 

ᐅᖃᐅᓯᕆᔭᒥᓂᒃ ᐱᔭᕇᖅᓯᔪᓐᓇᕈᒪᒐᓗᐊᕐᒪᑦ. 

ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ ᐋᒡᒑᖅᑐᖃᓐᖏᒻᒪᑦ 

ᒪᓕᒐᓕᐅᖅᑎ ᐊᕿᐊᕈᖅ ᑲᔪᓯᒋᑦ.  

 

ᐊᕿᐊᕈᖅ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐊᒻᒪᓗ 

ᐅᖃᖅᑏ ᐱᕕᔅᓴᖃᖅᑎᑕᐅᒃᑲᓂᐊᕐᔪᒃᑲᒻᒪ.  

 

ᑕᕝᕙᓃᓪᓛᒃ ᒥᓂᔅᑕᒧᑦ ᓂᕈᐊᖅᑕᐅᕋᑖᕐᓂᑰᓪᓗᖓ 

ᑕᕝᕙᓂ ᐃᒡᓗᕐᔪᐊᒥ ᐊᐱᖅᓱᑲᑦᑕᔾᔮᒍᓐᓃᕐᒥᒐᒪ 

ᑕᐃᒪ. ᑭᓯᐊᓂ ᑕᐃᒃᑯᐊ ᓂᕈᐊᓚᐅᖅᑐᐃᑦ ᐅᕙᓐᓄᑦ 

ᑐᓴᐅᒪᖃᑎᒋᑦᑎᐊᕈᒪᕙᒃᑲ ᑖᒃᑯᓂᖓ 

ᑭᒡᒐᑐᐃᑦᑎᐊᕋᓱᓐᓂᐊᖅᑐᖓ ᑕᕝᕙᓂ ᓄᓇᕗᑦ 

ᐃᓗᐊᓂ.  

 

ᐊᑭᑐᔪᐊᓘᒻᒪᑦ ᑕᑉᐸᐅᖓ ᑕᒪᐅᖓᓗ 

ᖃᖓᑕᓇᓱᒃᓱᓂ ᑕᑯᖃᑦᑕᐅᑎᓗᐊᖃᑦᑕᔾᔮᖏᒻᒥᔪᒍᑦ 

ᑭᓯᐊᓂ ᑕᕝᕘᓇ ᖃᕋᓴᐅᔭᒃᑯᑦ ᐅᕝᕙᓘᓐᓃᑦ 

ᐅᖃᓪᓚᕝᕕᒃᑯᑦ 

ᑐᓴᐅᒪᖃᑎᒌᑦᑎᐊᕈᓐᓇᖃᑦᑕᓂᐊᕐᒥᒐᑦᑕ. ᑖᓐᓇᓗ 

ᐅᖃᐅᓯᕆᓚᐅᖅᑕᕋ ᐊᑭᑐᔪᐊᓘᒃ ᖃᖓᑦᑕᐅᑏᑦ 

ᐃᓱᒫᓗᑎᒋᔭᓂᓐᓄᑦ.  

 

ᐊᒻᒪᓗ ᐃᓐᓇᖁᑎᕗᑦ ᐱᕐᔪᐊᖑᓂᕋᖃᑦᑕᖅᓱᑎᒍ 

ᑭᓯᐊᓂ ᑐᓴᖃᑦᑕᓚᐅᕋᒪ ᐃᓐᓇᐃᑦ ᐃᓱᒫᓗᑦᑐᐃᑦ 

ᑎᒥᖏᑦ ᐊᔪᓕᖅᐸᓪᓕᐊᓕᖅᑎᓪᓗᒋᑦ 

ᓇᒧᓐᖓᐅᔾᔭᐅᓛᕐᒪᑕᑭᐊᖅ. 

 

ᑖᓐᓇ ᑖᒃᑯᐊ ᒪᕐᕉᒃ ᐊᒥᓱᐃᑦ ᐱᔭᒃᓴᐃᑦ 

ᑐᓂᔭᐅᓚᐅᖅᑑᒐᓗᐊᑦ ᑖᒃᑯᐊ ᖁᑦᑎᑦᑐᒧᑦ 

ᒪᓕᒐᓕᐅᖅᑎᖑᖅᑎᓪᓗᖓ 

ᐅᖃᐅᓯᕆᐊᕐᒍᒪᕋᑖᕋᒃᑭᒃ.  

 

ᑕᕝᕙᓂᓗ ᒪᑐᓕᕐᓗᒍ, ᑖᓐᓇ ᐊᒃᓱᐊᓘᒃ 

ᖁᔭᓕᔪᒪᕙᕋ ᓄᓕᐊᑯᓗᒐ ᕿᑐᕐᖓᒃᑲᓗ ᐃᓚᒃᑲᓗ 

ᐱᖃᓐᓇᕆᔭᒃᑲᓗ ᑕᒫᓂ ᐊᕐᕌᒍᒐᓴᐅᓂᐊᖅᑐᑦ 

ᐱᓕᕆᖃᑎᒌᑦᑎᐊᓂᐊᕐᒥᒐᑦᑕ ᑖᓐᓇ ᓄᓇᕗᑦ 

ᖁᕝᕙᐸᓪᓕᐊᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑐ ᑯᓱᒐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᑲᖏᖅᖠᓂᐅᑉ ᓂᒋᐊᓄᑦ 

(ᑯᓱᒐᖅ) 

ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓴᕆᒪᒋᕙᒋᑦᑕᐅᖅ ᑕᐃᑯᖓ ᐃᖏᑦᑐᐊᐃᓐᓅᒐᕕᑦ 

ᐅᖃᖅᑎᑦᑎᔨᐅᑉ ᐃᓂᐊᓄᑦ.  

 

ᓯᕗᓪᓕᕐᒥ ᑲᖏᖅᖠᓂᕐᒥᐅᑕᐃᑦ ᖁᔭᓐᓇᒦᕈᒪᓪᓗᒋᑦ 

ᓂᕈᐊᖅᑎᒋᓚᐅᕋᒃᑭᑦ ᓄᑲᖅᑎᖅᐹᖓᓐᓂᒃ 

ᐃᓐᓇᐅᓂᖅᐹᖓᓐᓄᑦ ᖁᔭᓕᕙᒃᑲ ᑕᕝᕗᖓ 

ᐃᖏᑎᑕᐅᖕᒥᒐᒪ. ᑕᕝᕗᖓ 

ᐃᖏᑎᑕᐅᓚᐅᓐᖏᓐᓇᒪ 

ᐱᓕᕆᓐᖏᑕᖅᑐᖁᔭᐅᓗᖓ 

ᐱᓕᕆᔭᖅᑐᖁᔭᐅᓯᒪᒐᒪ, ᐅᖃᖅᑎᑦᑎᔩ. ᐊᒥᓱᓂᓪᓗ 

ᐱᓕᕆᐊᒃᓴᓂᒃ ᑐᓴᓚᐅᖅᐳᖓ ᐅᓪᓚᕌᖅᖢᖓ.  

 

ᐃᓕᑉᓯᑐᑦᑎᐊᖅ, ᓄᑲᖅᖠᖅᐹᒥᒃ ᐃᓐᓇᐅᓂᖅᐹᒧᑦ 

ᐃᑲᔪᕆᐊᖃᖅᑕᕗᑦ ᓄᓇᕗᒻᒥᐅᑕᐃᑦ. ᑖᓐᓇ 

ᑐᓴᓗᐊᓚᐅᕐᒥᒐᒃᑯ ᐃᓐᓇᑐᖃᖅᐳᖅ 

ᐊᖏᕐᕋᖅᓯᒪᔭᕆᐊᖃᕋᓗᐊᕐᒪᑕ. ᑕᕝᕙᓂ 

ᐋᒃᖄᖅᑕᐅᓇᔭᖅᑰᖏᓐᓇᒪ ᐅᖃᕈᒪ ᑕᒪᕐᒥᒃ 

ᐃᓐᓇᖅᐳᑦ ᐊᖏᕐᕋᖅᓯᒪᔭᕆᐊᖃᕐᒪᑕ ᑕᒪᒃᑯᐊ 

ᐱᓕᕆᐊᕆᓂᐊᖅᑕᕗᑦ ᐅᕙᖓᓖᓛᒃ.  

 

>>ᐸᑦᑕᑐᖅᑐᑦ 

 

ᒪᒃᑯᒃᑐᕗᑦ ᐱᓕᕆᐊᒃᓴᖅᑖᖃᑦᑕᕆᐊᖃᕐᓂᐊᕐᒥᖕᒪᑕ 

ᐅᑭᐅᓂᑦ ᖃᐃᔪᓂᑦ ᒪᒃᑯᒃᑐᓕᐅᕐᓂᖅᐹ 

ᓄᑕᖅᑭᐅᓂᖅᐹᖑᖃᑕᐅᒐᑦᑕ ᑲᓇᑕᒥ 

ᐱᓕᕆᐊᒃᓴᖃᕐᓗᑎᒃᑕᐅᖅ ᑭᓯᐊᓂᐅᔭᕆᐊᖃᕐᓂᐊᒪᑦ. 

ᐅᕙᒍᑦ ᑕᕝᕙ ᓂᕈᐊᖅᑐᐊᔪᒪᔪᐊᓘᓚᐅᖅᑐᖑᑦ 

ᑕᐃᒃᑯᐊ ᓂᕈᐊᖅᑕᐅᖃᑎᒋᓇᓱᒃᑕᑦᑎᓐᓂ 

ᐱᓕᕆᓂᖅᓴᐅᓂᐊᕐᓂᕋᖅᖢᑕ. ᐊᑏ 

ᐱᓕᕆᔾᔪᑎᓚᐅᕐᓚᕗᑦ ᒪᒃᑐᒃᑐᓄᑦ.  

 

ᑲᖏᖅᖠᓂᕐᒥᐅᑦ ᖁᔭᓐᓇᒦᒃ ᐱᓕᕆᐊᒃᓴᒥᒃ 

ᐊᖏᔪᒥᒃ ᑐᓂᔭᐅᓯᒪᒐᑦᑕ. ᑭᓯᐊᓂ 

ᐅᖃᖃᑎᒌᖕᓂᖅᐳᑦ ᐃᓱᓕᓚᐅᓐᖏᑦᑐᖅ 

ᓂᕈᐊᕌᓂᒃᑲᑉᓯ ᐱᒋᐊᓕᓵᓚᐅᕐᒪᑦ 

ᑲᖏᖅᖠᓂᕐᒥᐅᑕᕐᓄᑦ ᐅᖃᕈᒪᕗᖓ 

ᐅᖃᖃᑎᒋᖃᑦᑕᖅᓯᓐᖓ ᓱᑰᖃᑦᑕᖅᓯᓐᖓ 

ᐃᒪᓐᓈᖅᑐᖃᑦᑕᖅᓯᖓ ᑕᕝᕗᖓ ᑕᐃᒪᓐᓇ 

ᐃᓕᔭᐅᔪᒪᓚᐅᕋᒪ 

ᑕᐃᒪᓐᓇᐃᓕᐅᖅᑕᐅᖃᑦᑕᕈᒪᓪᓗᖓ. ᐊᑏ 

ᐱᓕᕆᖃᑎᒌᖕᓂᐊᕋᑦᑕ ᓯᕗᓂᒃᓴᖃᑦᑎᐊᕐᓂᐊᕐᒪᑦ 

ᑲᖏᖅᖠᓂᖅ ᐊᒻᒪᓗ ᓄᓇᕗᑦ ᑕᒪᕐᒥᒃ.  

 

ᐊᖏᕐᕋᕈᒪᒐᒪᓖᓛᒃ ᐅᑭᐅᑦ ᑕᕝᕙᓂ ᓯᑕᒪᑦ 

ᐱᐊᓂᒃᐸᑕ ᕿᓚᒥᑯᓗᒃ ᐊᓂᒍᕐᓂᐊᕐᒥᖕᒪᑕ ᐅᑭᐅᑦ 

ᓯᑕᒪᑦ, ᐃᕐᖑᑕᒃᑲ ᐃᓕᓐᓂᐊᓕᕐᓂᐊᕐᒪᑕ ᐊᒡᓛᒃ 

ᒪᕐᕉᒃ ᓂᕈᐊᖅᑕᐅᓂᕋ ᐃᓱᓕᓕᖅᑎᓪᓗᒍ ᒫᓐᓇ 

ᓄᑕᕋᓛᑯᓘᔫᒐᓗᐊᖅ. ᐱᓕᕆᐊᒃᓴᕆᓚᐅᖅᑕᑦᑎᓐᓂᒃ 

ᐱᐊᓂᒃᓯᒪᔪᒪᒐᒪ ᐱᒋᐊᕆᐊᖃᕐᓂᐊᕋᑉᑕ ᐅᑉᓗᒥ.  

 

ᑭᖑᓪᓕᖅᐹᖅ, ᐅᖃᖅᑎᑦᑎᔩ, 

ᑕᕝᕗᓐᖓᕋᔭᓚᐅᓐᖏᓐᓇᒪ ᐃᑲᔪᖅᑕᐅᓚᐅᓐᖏᒃᑯᒪ 

ᑮᓇᐅᔭᓕᕆᕕᒋᔭᕋᓄᑦ ᓈᓇᓯ ᐅᓈᓕᒃ, ᖁᔭᓐᓇᒦᒃ, 

ᓄᓕᐊᑯᓗᒐᓗ, ᐅᒡᒍᐊᕐᓇᖅᑐᖅ 

ᑕᒫᓃᑦᑐᓐᓇᓚᐅᓐᖏᒻᒪᑦ ᐃᖃᓗᐃᑦ 

ᐊᓄᕌᓱᐃᑦᑑᒐᓗᐊᕐᒪᓂᓛᒃ. 

 

>>ᐃᓪᓚᖅᑐᑦ  

 

ᐊᒻᒪ ᐸᓂᒃᑲ ᐱᖓᓱᑦ, ᐃᕐᖑᑕᒃᑲᓗ 

ᐃᑲᔪᖅᑎᒋᕐᔪᐊᓚᐅᕋᒃᑭ ᖁᔭᓐᓇᒦᕈᒪᔭᒃᑲ.  

 

ᑲᖏᖅᖠᓂᖅ ᐃᒡᖢᕐᔪᐊᖏᑦ ᐊᒥᓱᒻᒪᕆᐊᓘᓕᕐᒪᑕ, 

ᐅᑉᓚᕋᖃᑎᒋᑉᓗᒋᑦ ᖁᕕᐊᓇᓚᐅᖅᑐᖅ. ᖁᔭᓐᓇᒦᒃ 

ᑲᖏᖅᖠᓂᕐᒥᐅᑕᐃᑦ ᑕᕝᕙᓂᓗ ᐱᓕᕆᖃᑎᒋᔭᒃᑲ, 

ᐱᓕᕆᖃᑎᒌᑦᑎᐊᕐᓂᐊᖅᐳᒍᑦ 

ᐊᖏᖃᑎᒌᖏᓐᓇᖃᑦᑕᖏᒃᑲᓗᐊᕐᓗᑕ. 

ᓯᕗᒧᐊᒃᐸᓪᓕᐊᖃᑎᒌᑦᑎᐊᕐᓂᕐᒥᑦ 

ᑕᑯᔪᒪᕗᖓ ᑕᒡᕙᓂ ᐅᑭᐅᓂᑦ ᖃᐃᔪᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑐ 

ᕿᓐᖑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᓇᑦᑎᓕᒃ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥ 

ᐅᖃᕈᒪᕗᖓ, ᖁᔭᓐᓇᒦᖅᐸᒃᑲ ᓂᕈᐊᖅᑎᒋᔭᒃᑲ 

ᑰᒑᕐᔪᒻᒥ, ᑕᓗᕐᔪᐊᓂ. ᐆᒥᖓᑦᑕᐅᖅ ᐅᖃᕈᒪᓪᓗᖓ 

ᐅᓪᓗᒥ ᐃᓅᓕᕐᕕᒐ ᓇᓪᓕᐅᒪᖕᒪᑦ, 

ᖁᕕᐊᓲᑎᒃᓯᐊᕙᖕᒥᑦ ᑐᓂᔭᐅᒐᒪ . . .  

 

>>ᐸᑦᑕᑐᖅᑐᑦ 

 

. . . ᐊᖏᖅᑎᑕᐅᓂᕐᒥᑦ ᖁᕕᐊᓲᑎᒃᑎᐊᕙᖕᒥᑦ 

ᑐᓂᔭᐅᒐᒪ, ᖁᔭᓐᓇᒦᖅᑯᖓ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᒃᑐᖓ 

ᖁᔭᓕᔪᒪᓪᓗᖓ ᑰᒑᕐᔪᖕᒥᐅᓂᒃ, ᑕᓗᕐᔪᐊᒥᐅᓂᒡᓗ 

ᑕᕝᕙᓂ ᑕᑎᒋᔭᐅᔪᓐᓇᑦᑎᐊᕋᒪ, 

ᐅᒃᐱᕆᔭᐅᑦᑎᐊᖅᖢᖓᓗ ᑭᒡᒐᖅᑐᐃᓂᐊᖅᑎᓪᓗᖓ 

ᓇᑦᓯᓕᖕᒥᐅᓂᑦ ᒪᓕᒐᓕᐅᕐᕕᖕᒥ.  

 

ᐅᖃᖅᑏ, ᒫᓐᓇ ᖁᔭᒋᔪᒪᔭᒃᑲ ᐃᓕᓴᕆᔪᒪᓪᓗᒋᓪᓗ 

ᒪᓕᒐᓕᐅᖅᑏᑦ ᓂᕈᐊᖅᑕᐅᕋᑖᖅᑐᑦ.  

 

ᐅᖃᖅᑏ, ᓂᕆᐅᑦᑎᐊᖅᑐᖓ 

ᐃᖅᑲᓇᐃᔭᖃᑎᖃᕆᐊᒃᓴᖅ ᒪᓕᒐᓕᐅᖅᑏᑦ 

ᑲᑎᒪᔨᓕᒫᖏᓐᓂᒃ ᓂᕈᐊᖅᑕᐅᓯᒪᓂᑦᑎᓐᓂᒃ, 

ᐱᖁᑎᕐᔪᐊᓕᕆᓂᕐᒧᑦ, ᐱᓕᒻᒪᒃᓴᐃᓂᕐᒧᑦ, 

ᐊᒻᒪᓗᑦᑕᐅᖅ ᐃᓕᖅᑯᓯᕗᑦ, ᐅᖃᐅᓯᖅᐳᓪᓗ 

ᐊᓯᐅᔨᑦᑕᐃᓕᒪᓂᕐᒧᑦ. ᐊᒃᓱᐊᓗᒃ 

ᐃᖅᑲᓇᐃᔭᒐᒃᓴᖃᕋᑦᑕ ᓱᓕ ᑭᓯᐊᓂ ᐅᒃᐱᕈᓱᒃᑐᖓ 

ᐃᖅᑲᓇᔭᖃᑎᒌᒍᓐᓇᕋᑦᑕ 

ᐱᐅᓯᔾᔪᑎᒋᓂᐊᖅᑕᖓᓐᓄᑦ ᓄᓇᕗᑦᒥᐅᓕᒫᑦ.  

ᐅᖃᖅᑏ, ᓂᕆᐅᑦᑎᐊᖅᐳᖓ 

ᐃᖅᑲᓇᐃᔭᖃᑎᖃᑦᑎᐊᕆᐊᒃᓴᖅ ᓄᓇᓖᑦ 

ᒐᕙᒪᖏᓐᓂᒃ ᑰᒑᕐᔪᒥ, ᑕᓗᕐᔪᐊᕐᒥᐅᓂᒡᓗ 

ᑲᑎᒪᔨᖏᓐᓂᑦ ᓴᖅᑭᑎᑦᑎᖃᑦᑕᕐᓂᐊᕐᓗᖓ 

ᐃᓱᒫᓘᑎᖏᓐᓂᑦ ᒪᓕᒐᓕᐅᕐᕕᖕᒥ.  

 

ᐅᖃᖅᑏᖅ, ᐃᓱᓕᒃᑐᒪᓪᓗᒋᑦ ᐅᖃᐅᓯᕆᔪᒪᔭᒃᑲ 

ᓇᓗᓇᐃᕐᓗᒋᑦ ᖁᔭᓕᓂᕋ ᓄᓕᐊᓐᓄᑦ ᑲᑐᕇᓇᒧᑦ, 

ᑖᓐᓇ ᓄᓕᐊᕆᓕᖅᑕᕋ ᐊᕐᕌᒍᓂᑦ 50−ᑲᓴᖕᓄᑦ, 

ᐊᒻᒪᓗᑦᑕᐅᖅ ᐊᓯᖏᑦ ᐃᓚᒃᑲ 

ᐃᑲᔪᖅᑐᐃᖏᓐᓇᐅᔭᕐᒪᑕ ᐅᕙᓐᓂᒃ. 

ᓇᓪᓕᒋᔭᐃᓐᓈᓗᒋᕙᔅᓯ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕿᓐᖑᖅ, 

ᐅᓪᓗᖃᑦᑎᐊᕆᑦ ᐅᓪᓗᒥ. ᐃᓐᖏᕋᔭᕋᓗᐊᖅᑐᖓ 

ᑭᓯᐊᓂ ᐃᓐᖏᓯᒍᒪ ᐊᓂᐊᖦᖤᕐᓂᐊᕐᒪᑕ 

ᐃᓐᖏᓐᖏᑲᓚᐅᖅᐳᖓ, 

ᓇᓪᓕᐅᑎᓯᒪᑦᑎᐊᖁᑐᐃᓐᓇᓕᖅᐸᒋᑦ.  

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑐ ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᖃᒪᓂᑦᑐᐊᒥᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐅᖃᖅᑎᑦᑎᔩ. 

ᓯᕗᓪᓕᖅᐹᒥ ᓇᓪᓕᐅᓂᖅᓯᖅᐸᕋ, ᐃᓅᓕᕐᕕᓯᐅᖅᐸᕋ 

ᒪᓕᒐᓕᐅᖅᑎᐅᖃᑎᒋᔭᕋ ᒥᔅᑕ ᕿᓐᖑᖅ, 

ᐅᑉᓗᖅᓯᐅᑦᓯᐊᕐᓂᐊᖅᐳᑎᑦ.  

 

ᐅᖃᖅᑎᑦᓯᔩ, ᐅᓪᓗᒥ ᓂᑯᕕᔾᔪᑎᖃᖅᐳᖓ 

ᖁᕕᐊᓱᒃᖢᖓ, ᒪ`ᓈᕆᐊᖃᖅᖢᖓᓗ 

ᖃᒪᓂᑦᑐᐊᕐᒥᐅᑕᕐᓂᒃ. ᒥᑭᒡᓕᑎᒻᒫᖅᖢᖓ 

ᖁᕕᐊᓱᒃᖢᖓᓗ 

ᑭᒡᒐᖅᑐᐃᔨᒃᑲᓐᓂᖅᑑᓪᓗᐊᕐᓂᐊᓕᕐᒥᒐᒪ 

ᖃᒪᓂᑦᑐᐊᕐᒥᐅᑕᕐᓂᒃ ᑕᕝᕙᓂ ᒪᓕᒐᓕᐅᕐᕕᖕᒥ.  

 

ᑕᐃᒪ ᒪ`ᓈᕆᐊᖃᓪᓚᕆᒃᑲᒪ ᐃᓅᖃᑎᒋᔭᒻᓄᑦ 

ᐅᐱᒋᑦᓯᐊᖅᑐᒋᓪᓗ, ᐃᓕᑕᕆᔪᒪᓪᓗᒋᓪᓗ ᐅᑉᓗᒥ.  

 

ᐅᖃᖅᑎᑦᓯᔩ, ᓯᕗᓪᓕᖅᐹᒥ ᐃᓚᒋᔭᒃᑲ 

ᑐᓐᖓᕕᒋᔭᒃᑲ ᑖᑉᑯᐊᖑᑉᓗᑎᒃ, ᓄᓕᐊᕋ, 

ᓄᑕᖅᑲᒃᑲᓗ, ᐃᕐᖑᑕᒃᑲᓗ, ᐊᒻᒪᓗ ᑖᒃᑯᐊ 

ᐃᓕᑕᕆᒃᑲᓐᓂᕈᒪᑉᓗᒋᑦ ᓂᕈᐊᒐᒃᓴᐅᑎᓪᓗᖓ 

ᐃᑲᔪᖅᑎᒋᓚᐅᖅᑲᒃᑲ.  
 

ᓂᕈᐊᒐᒃᓴᐅᓂᕐᒧᑦ ᐊᐅᓚᑦᑎᔨᒋᓚᐅᒐᕋ ᕆᑦᓱᑦ 

ᐊᖅᓴᕐᓂᖅ, ᐊᒻᒪᓗ ᑮᓇᐅᔭᓕᕆᔨᒋᓚᐅᒐᕋ ᕌᐳᑦ 

ᓯᑦᑎᓐᓈᖅ. ᑖᑉᑯᐊ ᐱᓕᕆᖃᑎᒋᑉᓗᒋᑦ 

ᓇᓗᓇᓐᖏᑦᓯᐊᓚᐅᖅᐳᖅ ᐊᔪᓐᖏᓐᓇᑉᑕ. ᑖᒃᑯᐊ 

ᕌᐳᑦ ᐊᒻᒪᓗ ᕆᑦᓱᑦ ᓯᕗᓪᓕᖅᐹᒥᑦ 

ᓂᕈᐊᒐᒃᓴᐅᑎᓪᓗᖓ ᑕᐃᔅᓱᒪᓂ ᐊᕐᕌᒎᔪᒥᑦ 2013 

ᐱᓕᕆᖃᑎᒋᓚᐅᖅᓯᒪᒐᓗᐊᕐᒥᒐᒃᑭᒃ ᐊᒻᒪᓗ 

ᐃᓕᑕᕆᔪᒪᓪᓗᒋᑦ ᐊᔪᓐᖏᓐᓂᖏᓐᓂᒃ, 

ᐋᖅᑭᒃᓱᐃᔪᓐᓇᕐᓂᖏᓐᓂᓪᓗ ᐊᒻᒪᓗ 

ᐃᕼᐅᒪᖅᕼᐊᖅᕼᐃᐅᕐᓂᕐᒥᒃ ᖃᓄᖅ 

ᓂᕈᐊᒐᒃᓴᐅᓂᕐᒥᑦ ᐱᓕᕆᐊᖃᕐᓂᕐᒥᒃ.  
 

ᐅᖃᖅᑎᑦᓯᔩ, ᑭᖑᓪᓕᕐᒥᑦ ᓂᕈᐊᖅᓯᓕᖅᑎᓪᓗᒋᑦ 

ᖃᒪᓂᖅᑐᐊᕐᒥᑦ 700−ᖑᓪᓗᐊᖅᑐᑦ 

ᓂᕈᐊᕆᐊᖅᑐᓚᐅᕐᒪᑕ ᓂᕈᐊᕐᓇᐅᑎᓪᓗᒍ. 

(ᑐᓵᔨᑎᒍᑦ) ᐅᖃᖅᑏ, ᓂᕈᐊᖅᑏᑦ 

ᓂᕈᐊᕆᐊᖅᑐᓚᐅᖅᑐᑦ 70−ᐳᓴᓪᓗᐊᕆᓚᐅᖅᑕᖏᑦ. 

ᐅᐱᒋᑦᑎᐊᖅᐸᒃᑲ ᓄᓇᖅᑲᑎᒃᑲ ᓂᕈᐊᕐᓇᐅᑎᓪᓗᒍ 

ᐱᓕᕆᑦᑎᐊᓚᐅᕐᒪᑕ.  
 

ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒋᑦ 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐅᖃᐅᓯᕆᔭᒥᓂᒃ ᐅᓪᓗᒥ ᐅᖃᐅᓯᕆᔭᒥᓂᒃ 

ᐱᔭᕇᖅᓯᔪᓐᓇᕈᒪᒐᓗᐊᕐᒪᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᒥᒃ ᑐᓴᓐᖏᓐᓇᒪ. (ᑐᓵᔨᑎᒍᑦ) 

ᒪᓕᒐᓕᐅᖅᑎ ᒥᑭᓐᖑᐊᖅ, (ᑐᓵᔨᑎᒎᕈᓐᓃᖅᑐᖅ) 

ᑲᔪᓯᒋᑦ.  
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᐊᒻᒪᓗ 

ᒪ’ᓈᖅᑐᒋᑦ ᒪᓕᒐᓕᐅᖅᑎᐅᖃᑎᒋᔭᒃᑲ.  
 

ᐅᖃᖅᑲᐅᒐᒪ ᑖᒃᑯᐊ ᐃᓕᑕᕆᔪᒪᓪᓗᒋᑦ ᐊᒻᒪᓗ 

ᐃᓕᑕᕆᖃᑕᐅᒻᒫᕈᐊᖅᑐᒍ 

ᓂᕈᐊᒐᒃᓴᐅᖃᑎᒋᓚᐅᖅᑕᕋ ᑭᐅᕆᓐ ᖃᑉᓗᓈᖅ 

ᓂᕈᐊᒐᒃᓴᐅᑎᓪᓗᑕ ᐊᒃᓱᕈᖅᑐᓂᑦᑕᐅᖅ 

ᓂᕈᐊᒐᒃᓴᐅᖃᑕᐅᓚᐅᕐᒥᖕᒪᑦ.  
 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᑐᐃᓐᓇᐅᕋᑖᖅᑎᓪᓗᒍ 

ᓯᕗᓕᖅᑎᓂᒃ ᑲᑎᒪᔾᔪᑎᖃᖅᑎᓪᓗᑕ ᑕᐃᑲᓂ 

ᐱᕕᒃᓴᖃᑦᑎᐊᖅᑐᒻᒪᕆᐊᓘᓚᐅᕋᑦᑕ ᐱᒻᒪᕆᐅᔪᓂᑦ 

ᓵᓐᖓᔭᖏᓐᓂᑦ ᓄᓇᕗᒻᒥᐅᑦ ᐅᖃᐅᓯᖃᖁᓪᓗᒋᑦ.  



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᐅᐱᒋᔪᒪᓪᓗᒋᑦ, ᐅᖃᖅᑎᐅᓂᕐᒧᑦ 

ᓂᕈᐊᖅᑕᐅᓚᐅᕋᕕᑦ. ᐅᖃᖅᑎᐅᓪᓗᑎᑦ 

ᑐᖏᓕᕆᔭᐅᓂᐊᕐᓗᖓ ᐃᓕᖕᓄᑦ 

ᐃᑲᔪᖅᓯᕐᓂᐊᕋᒃᑭᑦ ᓂᕆᐅᑦᑎᐊᖅᑐᖓ 

ᓴᐳᔾᔨᔨᐅᑎᓪᓗᑎᑦ ᒪᓕᒐᓕᐅᕐᕕᐅᑉ 

ᐱᔪᓐᓇᐅᑎᖏᓐᓂᑦ ᐊᔪᓐᖏᔾᔪᑎᖏᓐᓂᓪᓗ.  

 

ᐅᖃᖅᑏ, ᑕᐃᒫᒃᑲᓐᓂᖅ ᓱᓕ ᐅᐱᒋᕙᕋ ᑖᓐᓇ 

ᓯᕗᓕᖅᑎᑖᖅᑲᐅᕗᑦ ᐊᒻᒪᓗ 

ᒥᓂᔅᑕᖁᑎᒋᓂᐊᖅᑕᖏᑦ.  

 

ᐊᖏᔪᐊᓗᓐᓂᑦ ᐱᒻᒪᕆᐊᓗᓐᓂᒃ, 

ᐱᒡᒐᓇᖅᑐᐊᓗᓐᓂᒃ ᐱᓕᕆᐊᔅᓴᖃᕋᑦᑕ 

ᓯᕗᓂᑦᑎᓐᓂᑦ ᑲᑐᔾᔨᓗᑕᓗ ᑲᔪᖏᑦᑎᐊᖅᑯᖓ 

ᐱᓕᕆᐊᕆᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐳᐳᐸᑦᑕᖅᑐᖅᑐᑦ  

  

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒥᑭᓐᖑᐊᖅ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐅᖅᓱᖅᑑᒧᑦ, ᒥᔅᑐ ᐊᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 009 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐅᖅᓱᖅᑑᒥᒃ (ᐋᖁᐊᖅ) 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ.  

 

ᓇᓪᓕᐅᑎᑦᑎᐊᕇᓚᒍᒪᔭᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ 67−ᓂᒃ ᐅᑭᐅᖃᓕᕐᖓᒡᒎᖅ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ 

ᖁᔭᓕᒍᒪᓪᓗᖓ ᐅᖅᓱᖅᑑᕐᒥᐅᑕᕐᓂᒃ 

ᑕᑎᒋᔭᐅᒃᑲᓐᓂᖅᑐᐊᐱᐅᒐᒪ, ᐊᔅᓱᕈᕐᓂᐊᖅᑐᖓ 

ᑭᒡᒐᖅᑐᒐᓱᓪᓗᒋᑦ ᓄᓇᓕᖁᑎᒃᑲ ᐊᐃᑉᐹᓂ 

ᓂᕈᐊᖅᑕᐅᓯᒪᓂᐊᓕᖅᑎᓪᓗᖓ ᒪᓕᒐᓕᐅᕐᕕᒻᒥ.  

 

ᐅᖃᖅᑏ, ᖁᔭᓐᓇᒦᕈᒪᒻᒥᔭᕋᑦᑕᐅᖅ ᓄᓕᐊᕋ ᐅᕙᖓ 

ᑐᓄᐊᓂ ᐃᔅᓯᕚᖅᑐᖅ. . . 

 

>>ᐃᓪᓚᖅᑐᑦ 

 

. . . ᐋᓂ ᐊᒻᒪᓗ ᕿᑐᕐᖓᕕᒃ ᒪᕐᕉᒃ 

ᐃᑲᔪᖅᓰᖃᑦᑕᓚᐅᕐᖓᑎᒃ ᓯᕗᓪᓕᖅᐹᒥᑦ 

ᒪᓕᒐᓕᐅᖅᑎᐅᑎᓪᓗᖓ ᐊᒻᒪᓗ ᒫᓐᓇ 

ᓂᕈᐊᖅᑕᐅᒐᓱᓐᓂᕆᕋᑖᓚᐅᖅᑕᓐᓂᒃ. 

ᐃᓱᒫᓗᕈᓘᔭᒻᒪᕆᑦᑐᖓᐃᓛᒃ ᐅᓪᓗᒐᓛᓗᓐᓂᑦ 

ᕿᒪᔅᓯᒪᓂᐊᓕᕐᒥᒐᔅᓯ, ᑭᓯᐊᓂ ᖃᐅᔨᒪᑦᑎᐊᖅᑐᖓ 

ᐃᑲᔪᖅᓯᖏᓐᓇᓂᐊᖅᑐᑯᓘᒻᒥᒻᒪᑕ ᐅᕙᓐᓂᑦ 

ᑕᐃᒫᔅᓴᐃᓐᓇᖅ ᐃᑲᔪᓱᐃᕙᒃᑲᒪ ᓄᓇᑦᑎᓐᓂᑦ.  

 

ᖁᔭᓕᔪᒪᔭᒃᑲ ᐊᑕᖏᑦᑎᐊᕐᓗᒋᑦ ᑕᐃᒃᑯᐊ 

ᓂᕈᐊᖅᑕᐅᒍᓐᓇᑎᑦᑎᓚᐅᖅᑐᐃᑦ ᐊᒻᒪᑦᑕᐅᖅ 

ᖁᔭᓕᓪᓚᕆᒻᒥᔭᕋ ᑮᓇᐅᔭᓕᕆᔨᒋᓚᐅᖅᑕᕋ 

ᕼᐃᐊᓚᓐ ᑐᖏᓕᒃ, ᑖᓐᓇᑦᑕᐅᖅ ᐅᕙᖓ 

ᑐᓄᐊᓃᒻᒥᔪᖅ. ᑖᔅᓱᒪ ᐊᖏᖅᓯᒪᑦᑎᐊᕐᓂᖓ, 

ᐊᔅᓱᕈᕐᓂᖓᓗ ᐊᖅᑯᑎᓪᓚᕆᒋᓚᐅᕋᒃᑯ ᑕᒪᒃᑮᓐᓂᒃ 

ᓂᕈᐊᖅᑕᐅᓚᕿᑎᓪᓗᖓ.  

 

ᐅᖃᖅᑏ, ᐅᐱᒋᔪᒪᒻᒥᒋᒃᑭᑦᑕᐅᖅ ᐃᕝᕕᑦ 

ᐃᓂᑖᖓᓄᑦ ᐊᒻᒪᓗᑦᑕᐅᖅ ᐅᐱᒋᔪᒪᒻᒥᔭᕋ 

ᓯᕗᓕᖅᑎᑖᕗᑦ ᐊᒻᒪᓗ ᒥᓂᔅᑕᑖᕗᑦ.  

 

ᐊᖏᔪᑲᓪᓛᓗᒻᒥᑦ ᐱᔭᕇᖅᓯᕙᓚᐅᕋᓗᐊᖅᑐᒍᑦ 

ᒪᓕᒐᓕᐅᖅᑎᐅᕕᒋᓚᐅᖅᑕᑎᓐᓂᑦ ᓱᓕ ᑭᓯᐊᓂ 

ᐱᔭᔅᓴᓕᕕᔾᔪᐊᕌᓘᒐᑦᑕ ᑕᒪᓐᓇ ᐃᓪᓗᓕᕆᓂᖅ, 

ᐃᓕᓐᓂᐊᖅᑐᓕᕆᓂᕐᓗ 

ᐱᓕᕆᐊᖑᔭᕆᐊᖃᓪᓚᕆᒻᒪᑦ ᓄᓇᕗᑦ 

ᓯᕗᒧᐊᕆᐊᓚᐅᓐᖏᓐᓂᖓᓂ.  

 

ᐅᖃᓚᐅᖅᓯᒪᒐᒪ ᐅᕙᓂ ᒪᓕᒐᓕᐅᕐᕕᒻᒥ ᑎᓴᒪᑦ 

ᐊᕐᕌᒍᑦ ᐊᓂᒍᓕᖅᑐᑦ 

ᒪᑐᐃᖓᑦᑎᐊᖏᓐᓇᕋᓱᓐᓂᐊᖅᑐᖓ 

ᑐᓴᐅᒪᖃᑎᖃᒃᑭᑦᑎᐊᕋᓱᓪᓗᖓ 

ᐅᖅᓱᖅᑑᕐᒥᐅᑕᓐᓂᑦ. ᑕᐃᒫᓪᓗ ᑲᔪᖏᑦᑎᐊᖅᑐᖓ 

ᑭᒡᒐᑐᕐᓂᐊᕋᒃᑭᑦ ᐅᕙᖓ ᐊᔪᓐᖏᓐᓂᓕᒫᖓᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ.  



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 010 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐸᓐᓂᖅᑑᒥᒃ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, 

ᐅᓪᓗᒥ ᓂᑯᕕᑦᑐᖓ ᖁᔭᓕᒍᒪᓪᓗᖓ 

ᐸᓐᓂᑑᕐᒥᐅᓂᑦ ᐅᕝᕙᓐᓂᒃ ᑕᑎᖃᕈᒪᓚᐅᕐᖓᑕ 

ᑭᒡᒐᑐᖅᑎᐅᖁᔭᐅᓪᓗᖓ ᑕᐃᒃᑯᓂᖓ 

ᒪᓕᒐᓕᐅᕐᕕᒻᒥ.  

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᖁᔭᓐᓇᒦᕈᒪᒋᕙᒃᑲ 

ᒪᓕᒐᓕᐅᖅᑎᒋᓚᐅᖅᑕᕗᑦ ᔮᓂ ᒪᐃᒃ ᐊᒻᒪ 

ᓂᕈᐊᖅᑕᐅᒐᓱᐊᖅᑑᖃᑎᒋᓚᐅᖅᑕᒃᑲ ᐸᓐᓂᖅᑑᒥ 

ᖁᔭᓐᓇᒦᕆᕙᒃᑲ.  

 

ᐅᖃᖅᑏ, ᖁᔭᓕᒍᒪᒋᕗᖓ ᐅᕙᖓ ᐃᓚᖏᓐᓄᑦ 

ᐅᕙᓃᒍᓐᓇᖅᑐᓂᒃ.  

 

ᐊᒻᒪ ᑲᑎᒻᒪᓐᖏᑕᕋᓗᐊᓐᓂᒃ ᐃᓚᓐᓂᑦ ᐊᐃᑉᐸᕋᓗ 

ᐋᓐᓄᓘ ᕿᑐᕐᖓᕗᓪᓗ ᓇᑖᓴ ᐊᒻᒪᓗ ᐊᐃᔭᐃ.  

 

ᐊᑖᑕᒐᓗ ᑕᒫᓂᒍᓐᓇᕐᖓᑦ ᐃᓐᓇᐅᓕᖅᑑᒐᓗᐊᖅ 

ᖁᔭᒋᒋᕙᕋ.  

 

(ᑐᓵᔨᑎᒍᑦ) ᐅᖃᖅᑏ, ᐅᑉᐱᕈᓱᒃᑲᒪ 

ᓄᓇᕗᒻᒥᐅᑕᓕᒫᑦᑎᐊᑦ ᐅᕙᑦᑎᓐᓂ ᐊᖏᔪᐊᓗᒻᒥᒃ 

ᓂᕈᐅᓐᓂᖃᕐᖓᑕ ᓂᕈᐊᖅᑕᐅᓯᒪᔪᓂᒃ ᑕᕝᕗᖓ 

ᒪᓕᒐᓕᐅᕐᕕᒻᒧᑦ. ᑕᐃᒫᓪᓗ ᐱᒻᒪᕆᐊᓗᓐᓂᒃ 

ᓯᕗᓪᓕᐅᑎᒐᔅᓴᖃᑦᑕᐅᑎᒋᓪᓗᑕ ᑕᒪᒃᑯᐊᓗ 

ᐱᓕᕆᐊᕆᒐᓱᓐᓂᐊᖅᑕᕗᑦ 

ᐱᓕᕆᐊᕆᓪᓚᕆᒐᓱᓪᓗᒋᑦ 

ᑲᒪᒋᒐᓱᒋᐊᖃᕐᓂᐊᖅᑕᕗᑦ.  

 

ᑲᔪᖏᑦᑎᐊᖅᑐᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐱᓕᕆᖃᑎᒋᓂᐊᕐᓗᒋᑦ ᑕᖅᑭᓂᑦ ᐊᒡᒋᖅᑐᓂᒃ 

ᐊᕐᕌᒍᓂᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅ ᖃᒥᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᖁᕐᓗᖅᑑᒥᒃ (ᖃᒥᓐᖑᐊᖅ)  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇᖅ, ᐅᖃᖅᑏ. 

ᐅᐱᒋᕙᒋᑦ ᐃᓕᔭᐅᓚᐅᕋᕕᑦ ᐅᖃᖅᑎᐅᑉ 

ᐃᓂᖓᓄᑦ. ᐅᕙᖓᑦᑕᐅᖅ ᐃᓕᔭᐅᑐᐃᓐᓇᔪᒻᒥᒐᒪ 

ᐃᓂᒋᓂᐊᖅᑕᓐᓄᑦ ᑭᒡᒐᑐᖅᑎᐅᓂᐊᕐᓗᖓ 

ᖁᕐᓗᖅᑑᕐᒥᐅᓂᑦ ᐊᒻᒪᑦᑕᐅᖅ ᐅᐱᒋᔪᒪᔭᒃᑲ 

ᑕᐃᒃᑯᐊ ᓂᓪᓕᐊᒍᑎᖃᑦᑎᐊᖅᐸᓚᐅᖅᑐᐃᑦ 

ᐃᑲᔪᖅᓯᖅᑐᑎᑦ ᑲᔪᖏᖅᓴᐃᓪᓗᑎᓪᓗ ᐅᕙᓐᓂᒃ 

ᓂᕈᐊᕋᔅᓴᐅᑎᓪᓗᑕ.  

 

ᐊᒻᒪᓗᑦᑕᐅᖅ ᖁᔭᓕᒍᒪᒻᒥᔭᒃᑲ 

ᓂᕈᐊᖅᑎᒋᓚᐅᖅᑕᒃᑲ. ᖁᔭᒋᓪᓚᕆᒃᑲᒃᑭᑦ ᐅᕙᓐᓂᒃ 

ᑕᑎᑕᕈᓐᓇᖅᓯᒪᒻᒪᑕ ᑕᑎᒋᔭᖃᕈᓐᓇᖅᓯᒪᒻᒪᑕ 

ᑭᒡᒐᑐᑦᑎᐊᕋᓱᕖᓐᖓᓂᐊᖅᑕᒃᑲ ᑕᕝᕙᓂ 

ᒪᓕᒐᓕᐅᕐᕕᒻᒥ ᓂᕈᐊᖅᑕᐅᓯᒪᑎᓪᓗᖓ.  

 

ᖁᔭᓕᔭᒃᑲ ᑖᒃᑯᐊ ᓂᕈᐊᖅᑕᐅᓯᒪᖃᑎᒋᓂᐊᓕᖅᑕᒃᑲ 

ᐊᔪᕆᖅᓱᐃᔾᔭᐅᑦᑎᐊᖃᑦᑕᕋᒪ ᐊᒻᒪ 

ᐃᖅᑲᓇᐃᔭᖃᑎᒋᓂᐊᕐᓗᒋᑦ ᑲᔪᖏᑦᑎᐊᕐᒥᔪᖓ 

ᑕᕝᕙᓂ ᒪᓕᒐᓕᐅᕐᕕᒻᒥ.  

 

ᖁᔭᓕᓪᓚᕆᒍᒪᔭᒃᑲ ᐃᓚᒃᑲ, ᐅᐃᒐ, ᕿᑐᕐᖓᒃᑲᓗ, 

ᑕᐃᓗ, ᑕᐃᕋ, ᓯᑲᐃ, ᓴᕚᓇ, ᐊᒻᒪᓗ ᓱᓴᓐ. 

ᐃᑲᔪᖅᓯᖅᑕᐅᓚᐅᓐᖏᒃᑯᒪ ᑖᒃᑯᓄᖓ ᐅᓪᓗᒥ 

ᐅᕙᓂ ᓂᑯᕕᖓᒐᔭᓐᖏᑦᑐᖓ.  

 

ᐅᖃᖅᑏ, ᖁᔭᓕᒍᒪᒻᒥᔭᒃᑲᑦᑕᐅᖅ ᐊᓈᓇᒃᑯᒃᑲ 

ᐊᑖᑕᒃᑯᒃᑲ ᒥᓕ ᕼᐃᑯᒃ ᐊᒻᒪᓗ ᐃᐅᓪᐳᑦ 

ᖃᒥᓐᖑᐊᖅ ᐊᒻᒪᑦᑕᐅᖅ ᐃᑦᑐᑯᒃᑲ ᓂᖏᐅᒃᑯᒃᑲ, 

ᐲᑕ ᐊᒻᒪ ᓯᓯᐅᑉ ᖃᒥᓐᖑᐊᖅ ᐊᒻᒪᓗ ᔨᒥ ᐊᒻᒪᓗ 

ᓂᐊᓕ ᕼᐃᑯᒃ. ᑕᒫᓂᖏᓐᓇᖅᓯᒪᒻᒪᑕ ᐅᕙᓐᓄᑦ.  

 

ᐅᖃᖅᑏ, ᐊᒥᓱᑲᓪᓛᓗᓐᓂᑦ ᐃᓱᒫᓗᓇᖅᑐᓂᑦ 

ᓴᖅᑮᓂᐊᕋᒪ ᑕᕝᕙᓂ ᒪᓕᒐᓕᐅᖅᑎᐅᓗᖓ 

ᖁᕐᓗᖅᑑᒧᑦ ᑭᒡᒐᑐᖅᑎᐅᓗᖓ. ᑕᒪᒃᑯᓂᖓᐃᓛᒃ 

ᐃᓐᓇᑐᖃᐃᑦ ᐱᓯᒪᑦᑎᔨᖃᑦᑎᐊᖃᕆᐊᖃᕐᓂᖏᑦ 

ᐊᒻᒪᑦᑕᐅᖅ ᐱᓕᕆᕕᓐᓂᑦ ᐃᓪᓗᑖᕆᐊᖃᕐᓂᕗᑦ 

ᖁᕐᓗᖅᑑᒥ. 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᒃᓴᓕᕕᔾᔪᐊᕌᓗᒐᓗᐊᖅᑐᒍᑦ ᖁᕕᐊᓱᓪᓚᕆᑦᑐᖓ 

ᐱᒋᐊᕈᓐᓇᖅᑐᑯᓘᒐᑦᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 012 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐃᖃᓗᑦᑑᑦᑎᐊᒥᒃ 

(ᐃᖃᓪᓗᐊᖅ)  

ᐃᖃᓪᓗᐊᖅ: ᕼᐊᓘᖅᐸᕝᕕ, ᒪᒥᐊᓇᖅ 

ᐅᖃᓪᓚᓐᓂᐊᕋᒪ ᖃᑉᓗᓈᑎᑐᑦ.  

 

(ᑐᓵᔨᑎᒍᑦ) ᓯᕗᓕᖅᐹᒥᒃ ᖁᔭᓕᒍᒪᔭᒃᑲ 

ᐊᓈᓇᒃᑯᒋᓚᐅᖅᑕᒃᑲ ᐊᑖᑕᒃᑯᒋᓚᐅᖅᑕᒃᑲ, ᒪᑎ 

ᐊᓚᓪᓗᐊᖅ ᐊᒻᒪ ᐋᓕᔅ, ᐊᒻᒪᓗᑦᑕᐅᖅ ᐊᑖᑕᒐ 

ᑲᒥᓄᐊᖅ ᐴᒡ ᖁᔭᓕᒍᒪᔭᕋ, ᐊᒻᒪ ᐊᐃᑉᐸᕋ ᐳᕋᓐᑦ, 

ᖁᔭᓕᒍᒪᒻᒥᔭᕋ, ᕿᑐᓐᖓᒃᑲᓗ ᑲᓇᑦ, ᒍᕋᒐᓐ, ᒍᕋᒡ 

ᐊᒻᒪ ᑳᕕᓐ ᐊᒻᒪ ᐃᓚᒐᓛᓗᒃᑲ ᐃᑲᔪᖅᓰᖃᑦᑕᕐᖓᑕ. 

(ᑐᓵᔨᑎᒎᕈᓐᓃᖅᑐᖅ) ᐱᖅᐸᒋᔭᕋ. 

 

ᐅᖃᖅᑏ, (ᑐᓵᔨᑎᒍᑦ) ᑕᐃᓯᒍᒪᒻᒥᒐᒪᑦᑕᐅᖅ 

ᑕᐃᒃᑯᓂᖓ ᐅᕙᖓ ᓴᓂᐊᓃᒍᓐᓇᖅᓯᒪᔪᓂᒃ 

ᐃᑲᔪᖅᑎᒋᓯᒪᔭᓐᓂᑦ, ᐅᑯᐊᕋ ᓯᐊᕋᓐ ᐃᖃᓪᓗᐊᖅ, 

ᕼᐊᓕᓐ ᕼᐃᐸᓪᓗᐃ, ᐊᒻᒪ ᐱᖃᑎᐊᓗᒃᑲ ᕼᐃᐅᕆ 

ᐃᕙᓕᒃ ᐊᒻᒪ ᑖᓇ ᕼᐊᑯᓐᖔᖅ.  

 

ᐅᕙᓃᒃᑲᔭᖏᓪᓚᕆᒃᑲᒪᓕ ᑕᐃᒪ 

ᐃᑲᔪᖅᓯᑕᐅᓐᓂᖏᒃᑯᒪ ᓂᕈᐊᖅᑎᒋᓯᒪᔭᓐᓄᑦ 

ᐃᖃᓗᒃᑑᑦᑎᐊᒥ. ᐅᐱᒋᓪᓚᕆᑉᐸᒃᑲ ᖁᔭᓕᓪᓗᒋᓪᓗ, 

ᐅᕙᓐᓂᒃ ᑕᑎᒋᔭᖃᕈᓐᓇᖅᓯᒪᒻᒪᑕ ᐅᖃᖅᓯᒪᒐᒪ 

ᓂᕈᐊᕋᔅᓴᐅᓪᓗᖓ ᐅᖃᖃᑦᑕᓚᐅᕋᒪ 

ᐊᔅᓱᕈᕈᓐᓇᖅᓯᓪᓚᕆᒃᑲᒪ ᓄᓇᕘᑦᑎᓐᓄᑦ.  

 

ᐅᖃᖅᑏ, ᐅᐱᒋᕙᕋ ᓯᕗᓕᖅᑎ ᐹᓪ ᖁᐊᓴ, ᐊᒻᒪᓗ 

ᐃᕝᕕᑦ ᐅᖃᖅᑎᐅᓂᐊᕋᕕᑦ. 

ᒪᓕᒐᓕᐅᖅᑎᐅᖃᑎᓕᒫᒃᑲᓗ, 

ᐃᖅᑲᓇᐃᔭᖃᑎᒋᓂᐊᕋᔅᓯ ᑲᔪᖏᑦᑎᐊᖅᑐᖓ 

ᐊᕐᕌᒍᓂ ᑎᓴᒪᐅᓂᐊᖅᑐᓂᒃ 

ᐱᐅᓯᕚᓪᓕᖅᑎᒐᓱᐊᓪᓗᒍ ᓄᓇᕗᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 013 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐊᐃᕕᓕᒻᒥᒃ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑏ, 

ᓴᔪᒍᓱᓐᓇᕈᔪᖅᑐᐊᓘᖃᑦᑕᕐᒪᑦ ᐃᓚᖓᓂᒃ, 

ᑕᐃᒪᐃᑉᐳᖓ ᐅᑉᓗᒥ. 

 

ᐅᖃᖅᑏ, ᓇᖏᖅᓯᕗᖓ ᐅᑉᓗᒥ 

ᓴᓪᓕᒻᒥᐅᑕᐅᖃᑎᒃᑲ ᓇᐅᔮᕐᒥᐅᑕᐃᓪᓗ 

ᖁᔭᓐᓇᒦᕈᒪᑉᓗᒋᑦ ᐅᕙᓐᓂ ᓂᕈᐊᓚᐅᕐᒪᑕ 

ᐊᐃᕕᓕᖕᒥᒃ ᑭᒡᒐᖅᑐᐃᓂᐊᖅᑎᓪᓗᖓ, ᖁᔭᓐᓇᒦᒃ.  

 

ᐊᒻᒪ ᓄᓕᐊᑯᓗᒐ 38−ᓂᒃ ᓄᓕᐊᕆᓕᖅᑕᕋ ᒥᓯᔅ 

ᓇᑦᓯᖅ, ᕿᑐᓐᖓᒃᑲᓗ ᐅᕙᓐᓂᒃ ᐊᔭᐅᓚᐅᕐᒪᑕ 

ᑕᒡᕗᖓ ᐱᓕᕆᓪᓚᕆᓚᐅᕐᒪᑕ, ᖁᔭᓐᓇᒦᒃ. 

 

ᑖᒃᑯᐊᓗ ᐊᕐᓇᖃᑏᒃᑲᒃ ᒪᐅᒃ ᐸᓐᓂᐅᖅ ᐊᒻᒪ ᐹᓪ 

ᐳᑦᓚᑦ, ᐅᕙᓐᓂᒃ ᖃᐅᔨᒋᐊᕐᔫᒥᔮᖅᐸᓚᐅᕐᒪᑎᒃ ᓵᓕ 

ᓴᕕᐊᕐᔪᓪᓗ, ᓂᖏᐅᑦᓯᐊᕐᓗ ᕋᐃᒪᓐ, ᑕᐃᓐᓇ 

ᖃᐅᔨᒪᔭᓯ, ᑕᐃᓐᓇ ᐊᑯᓂᐊᓗᒃ ᑕᒪᒃᑯᓂᖓ 

ᓂᕈᐊᒐᒃᓴᓕᕆᖃᑕᐅᖏᓐᓇᖃᑦᑕᕐᒪᑦ ᐅᕙᓐᓂᒃ 

ᐊᔭᐅᖅᑐᐃᖃᑦᑕᓚᐅᕐᒪᑦ ᖁᔭᓐᓇᒦᖅᐸᒋᑦ 

ᓂᖏᐅᑦᓯᐊᖅ ᑕᐅᑐᖕᓂᕈᕕᑦ. ᐊᒻᒪ ᐊᓐᓇᓕᐊᑯᓗᒐ 

ᓴᓂᐅᓪ ᐋᑕᒻᔅ.  

 

(ᑐᓵᔨᑎᒍᑦ) ᐊᒻᒪᑦᑕᐅᖅ ᐅᖃᖅᑏ, ᖁᔭᓕᒍᒪᕐᒥᔭᕋ 

ᓂᕈᐊᒐᒃᓴᐅᓪᓗᑕ ᐊᐅᓚᑦᑎᔨᒋᓚᐅᖅᑕᕋ 

ᑮᓇᐅᔭᓕᕆᓚᐅᖅᑕᕋᓗ ᒪᐃᓇ ᐋᑕᒻᔅ ᐊᒻᒪ ᑐᐊᕆᔅ 

ᐳᕉᔅ. ᓂᕈᐊᒐᒃᓴᐅᑎᓪᓗᖓ ᐅᕙᓐᓂᒃ 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᒧᐊᒃᑎᑦᑎᑦᑎᐊᓚᐅᕐᖓᑕ. ᒪᕐᕉᓐᓂᒃ 

ᐊᔪᕆᖅᓱᐃᔨᓂᒃ ᐱᐅᓂᖅᐹᖑᓚᐅᖅᑐᖅ 

ᐃᑲᔪᖅᑎᒋᒋᐊᖏᑕ, ᑖᒃᑯᐊ ᒪᓐᑐᕆᐅᓪ 

ᑲᓂᐊᑎᐊᓐᓯᒃᑯᓐᓄᑦ 

ᐃᑲᔪᖅᑎᐅᔭᕆᐊᖃᖅᐸᓪᓕᐊᒻᒥᔪᑦ.  

 

>>ᐃᓪᓚᖅᑐᑦ 

 

ᐅᖃᖅᑏ, ᓂᕈᐊᖅᑕᐅᒐᓱᐊᖃᑎᒋᓚᐅᖅᑕᕋ ᔮᒃ 

ᐊᓇᕈᐊᖅ ᐅᕙᓂᑦᑕᐅᖅ ᑭᒃᑯᓕᒫᓄᑦ 

ᖃᐅᔨᒪᔭᐅᒻᒥᔪᖅ, ᐊᑕᖏᓪᓗᑕ ᖁᔭᓕᓚᐅᓪᓚᕗᑦ 

ᐊᑯᓂ ᐊᕐᕌᒍᒐᓛᓗᓐᓂᒃ ᐱᔨᑦᑎᖅᓯᒪᒻᒪᑦ ᔮᒃ 

ᐊᓇᕈᐊᖅ ᓄᓇᕗᒻᒥᐅᓂᒃ. 

 

ᐅᖃᖅᑏ, ᐊᒥᓱᐊᓗᐃᑦ ᐃᓱᒫᓗᓇᖅᑐᐃᓐ 

ᐅᓪᓗᑐᐃᓐᓇᒻᒥ ᐅᖃᐅᓯᕆᓚᐅᖅᑕᕗᑦ 

ᓯᕗᓕᖅᑎᓕᕆᓪᓗᑕ, ᑕᒪᒃᑯᐊ ᐃᓱᒫᓘᑏᑦ 

ᐊᔾᔨᑦᑎᐊᕆᕙᓚᐅᕐᖓᒋᑦ ᓇᐅᔮᒻᒥᐅᓄᑦ 

ᓴᓪᓕᒻᒥᐅᓄᓪᓗ ᐅᖃᐅᓯᐅᕙᓚᐅᖅᑐᐃᑦ.  

 

ᒪᓕᒐᓕᐅᖅᑎᒋᔭᐅᓗᖓ ᑕᐃᒃᑯᓄᖓ, ᑕᒪᒃᑮᒃ 

ᐅᕙᓂ ᒪᓕᒐᓕᐅᕝᕕᒻᒥ ᐱᓕᕆᖃᑎᒋᓂᐊᖅᑲᒃᑲ 

ᐊᔾᔨᒌᓐᓂᑦ ᓯᕗᓪᓕᐅᑎᒋᐊᖃᑕᑦᑎᓐᓄᑦ: 

 

 ᐊᒥᓲᓂᖅᓴᓂᒃ ᓈᒻᒪᑦᑐᓂᒃ 

ᐃᓪᓗᓕᐅᖅᑎᑦᑎᓗᑕ; 

 

 ᐱᐅᔪᓂᒃ ᐃᓕᓐᓂᐊᖅᑐᓕᕆᓂᖃᓪᓗᑕ, 

ᐱᔭᕇᑦᑎᐊᖃᑦᑕᕈᓐᓇᓂᐊᕐᖓᑕ 

ᐃᓅᓱᒃᑐᖁᑎᕗᑦ ᐊᔾᔨᑦᑎᐊᑯᓗᐊᓂᒃ ᑲᓇᑕᒥ 

ᑕᐃᒫᖅ ᐱᔭᕇᖅᐸᒻᒪᑕᓕ;  

 

 ᐊᓯᔾᔨᖅᑕᐅᓪᓗᑎᒃ ᐱᖁᑎᔾᔪᐊᑐᖄᓗᐃᑦ 

ᐃᒡᓗᑐᖄᓗᐃᑦ; ᐊᒻᒪᓗ. . . 

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᔅᓴᒃᑲ 

ᐱᔭᕇᕈᓐᓇᕈᒪᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᓪᓗᒥ 

ᐅᖃᐅᓯᒃᓴᒥᓂᒃ ᐱᔭᕇᕈᓐᓇᕋᓗᐊᒻᒪᑦ, 

ᐋᒡᒑᖅᑐᖃᖅᐹ? ᑐᓴᖏᓐᓇᒪ, ᒪᓕᒐᓕᐅᖅᑎ ᓇᑦᓯᖅ, 

ᑲᔪᓯᔪᓐᓇᖅᓯᔪᑎᑦ. 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑏ.  

 

 (ᑐᓵᔨᑎᒍᑦ) ᐊᓯᔾᔨᖅᑕᐅᓗᑎᒃ ᑕᒪᒃᑯᐊ 

ᐱᖁᖄᓘᓕᖅᑐᐃᑦ ᓄᓇᓖᑦ ᐱᖁᑎᔾᔪᐊᖏᑦ,  

 

 ᐊᒻᒪᑦᑕᐅᖅ ᒪᑭᒪᐅᑎᓕᕆᓂᖅ 

ᓇᒻᒥᓂᖃᐅᑎᓕᕆᓂᓪᓗ ᐃᑲᔪᖅᓯᖅᑕᐅᓗᓂ 

ᓄᓇᕗᑦᒥ ᓄᓇᓕᓕᒫᑦᑎᐊᓂ.  
 

ᐱᔭᕇᕈᒪᔪᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐃᓕᖕᓂᑦ ᐅᐱᒍᓱᒃᓯᒪᔪᐃᑦ, ᐅᐱᒍᓱᖃᑎᒋᒻᒥᓗᒋᑦ 

ᐊᒻᒪᓗ ᓯᕗᓕᖅᑎᒋᓂᐊᓕᕐᒥᔭᑦᑎᓐᓂᒃ 

ᐃᓂᑖᕆᓯᒪᔭᖏᓐᓄᑦ. ᑲᑐᔾᔨᓗᑕ ᐱᐅᔪᐊᓗᖕᓂᑦ 

ᓴᖅᑮᖃᑦᑕᕈᓐᓇᕋᑦᑕ, ᑭᒡᒐᑐᖅᑕᑎᓐᓄᑦ ᐅᕙᓂ 

ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᐃᒡᓗᓕᒑᕐᔪᖕᒧᑦ, ᒥᓯᔅ ᑕᐅᑐᓐᖏ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 014 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᑲᖏᖅᖠᓂᐅᑉ 

ᐅᐊᓐᓇᖓᓂᒃ−ᐃᒡᓗᓕᒑᕐᔪᐊᖅ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᖅᐳᖓ ᑕᐃᒃᑯᐊ ᐃᒡᓗᓕᒑᕐᔪᒻᒥ ᐊᒻᒪ 

ᑲᖏᖅᖠᓂᐅᑉ ᐅᐊᓐᓇᖓᓄᑦ ᐅᕙᒻᓂᒃ 

ᓂᕈᐊᖅᓯᒪᔪᓂᒃ, ᐅᒃᐱᕈᓱᒃᑲᒥᒃ.  

 

ᐊᒻᒪ ᐅᖃᖅᑎᑦᑎᔩ, ᐊᒥᓱᓂᒃᑕᐅᖅ ᐃᓅᖃᑎᒃᑲᓂᒃ 

ᖁᔭᓕᔭᕆᐊᖃᕋᒪ.  

 

ᖃᐅᔨᒪᔪᓯ ᐊᑯᓂ ᓂᕈᐊᒐᒃᓴᐅᖃᑦᑕᖅᓯᒪᔪᖓ, 

ᐃᓛᓐᓂᒃᑯᑦ ᓵᓚᒃᓴᖅᐸᒃᓱᖓ ᐊᒻᒪ ᐃᓛᓐᓂᒃᑯᑦ 

ᓵᓚᐅᕙᒃᓱᖓ.  

 

ᐅᒃᐱᕈᓱᒃᑲᒪ ᐅᕙᒍᑦ ᓄᓇᕗᑦᒥᐅᑕᐅᔪᒍᑦ ᓯᕗᓕᕗᑦ 

ᐃᖕᒥᖕᓂᑦ ᐃᓱᒪᓕᐅᕈᓐᓇᓚᐅᕐᒪᑕ, 

ᐋᖅᑭᒃᓱᐃᔪᓐᓇᖅᓱᑎᒃ. ᑕᐃᒪᓐᓇᑦᑕᐅᖅ ᐅᕙᒍᑦ 

ᑲᓇᑕᒥᐅᖃᑎᑦᑎᓐᓄᑦ ᐊᔾᔨᑦᑎᐊᖓᓂᑦ 

ᐱᔪᓐᓇᖅᑐᒍᑦ. ᑕᒪᑉᑕᓗᒃᑖᖅ ᐱᐅᓂᖅᐹᕐᒥᑦ 

ᐃᓅᓯᒃᓴᕐᒥᑦ ᒪᒃᑯᒃᑐᕆᔭᑦᑎᒻᓄᑦ 

ᑲᓇᑕᒥᐅᑕᐅᖃᑎᑦᑎᓐᓄᑦ ᐊᔾᔨᖓᓂᑦ 

ᓯᕗᓂᖃᖁᔨᒐᑦᑕ, ᓂᕆᐅᓐᓂᖅ.  

 

ᐊᒻᒪᓗ ᒫᓐᓇᐅᔪᒥᒃ ᐃᒃᑯᐊ 

ᓂᕈᐊᖅᑕᐅᖃᑎᒋᓇᓱᓚᐅᖅᑕᒃᑲ ᖁᔭᓐᓇᒦᕈᒪᕙᒃᑲ, 

ᐅᑉᐱᕆᔭᕐᒥᓂᑦᑕᐅᖅ ᓴᖅᑭᑎᑦᑎᓚᐅᕐᒪᑕ, ᑕᒡᓚᔅ 

ᐊᒡᒐᒃ, ᓯᐊᑦᑐᕆᒃ ᐊᐅᑐᑦ, ᑖᒥ ᓴᒻᒧᖅᑐᖅ. ᑖᒃᑯᐊ 

ᖁᔭᓐᓇᒦᖅᐸᒃᑲ.  

 

ᖁᔭᓐᓇᒦᕈᒪᔪᖓᑦᑕᐅᖅ ᑕᐃᒃᑯᐊ ᑖᒥ ᓴᒻᒧᖅᑐᖅ 

ᑭᒡᒐᖅᑐᐃᓚᐅᕐᒪᑦ ᐃᒡᓗᓕᒑᕐᔪᒻᒥᒃ, 

ᐃᓂᖅᓯᑦᑎᐊᖅᓱᓂᓗ ᐱᓕᕆᐊᕆᔭᕆᐊᖃᖅᑕᒥᓂᒃ.  

 

ᐅᖃᖅᑎᑦᑎᔩ, ᑕᐃᒃᑯᐊ ᐅᕙᖕᓂᑦ ᐃᑲᔪᓚᐅᖅᑐᑦ 

ᓂᕈᐊᖅᑕᐅᔪᒪᔪᑎᒋᓯᒪᓕᖅᑎᓪᓗᖓ ᖁᔭᒋᕙᒃᑲ. 

ᑖᓐᓇ ᐱᓕᕆᔨᒋᓪᓚᒃᑖᓚᐅᖅᑕᕋ ᒥᐅᕆ ᐅᓕᕝᕙᖅ 

ᑕᑎ, ᐊᒻᒪ ᑮᓇᐅᔭᓕᕆᔨᒐ ᐅᐊᓪᑐᕐ ᓯᐅᕈᓪ ᒧᐅᕆ, 

ᐊᒻᒪ ᐃᒪᓐᓈᖅᑐᖅᑎᑦᑎᔨᒋᓚᐅᖅᑕᕋ ᑕᒑᖅ ᑰᓕ.  

 

ᖃᐅᔨᒪᔪᓯ ᐅᐃᒐ ᕼᐅᕆ ᑕᐅᑐᓐᖏ, ᑕᐅᒪᓐᖓᓂᑦ 

30-ᓄᑦ ᐅᑭᐅᓄᑦ ᒐᕙᒪᓕᕆᓕᖅᑎᓪᓗᖓ ᐅᕙᓐᓂᑦ 

ᑕᑉᐱᖅᑐᐃᖏᓐᓇᖃᑦᑕᖅᓯᒪᔪᖅ, ᓄᑕᕋᒃᑲᓗ 

ᐃᓐᓇᕈᖅᑐᑦ, ᐊᖏᕐᕋᖅᓯᒪᑦᑎᐊᕈᓐᓇᓐᖏᑎᓪᓗᖓ 

ᑐᓵᒻᒪᑕ, ᖃᕙᖓᑦ ᓇᐃᑯ ᑕᐅᑐᓐᖏ, ᐅᕕᓂᒃ ᔫᓂ 

ᑕᐅᑐᓐᖏ, ᐊᒻᒪᓗ ᓄᑲᖅᓯᖅᐹᖁᑎᒐ ᔮᕕᔅ ᑕᓯᐅᖅ. 

ᐅᑯᐊᕋᓗ ᐅᐊᓃᑕ ᑕᐅᑐᓐᖏ, ᐅᐃᓂᐸᒡᒥᑦ ᑏᕖᒃᑯᑦ 

APTN−ᒥᑦ ᐃᖅᑲᓇᐃᔭᖅᑐᖅ/ᐱᓕᕆᔪᖅ, ᓂᖓᐅᒐ, 

ᓇᓇᐅᖅ. ᖁᔭᓐᓇᒦᖅᐸᒃᑲ. 

 

ᑭᓯᐊᓂᓕ ᖁᔭᓕᔪᒪᔪᖓ ᐃᒡᓗᓕᒑᕐᔪᒥᐅᑕᓂᒃ, 

ᑕᒪᕐᒥᒃ ᑲᖏᖅᖠᓂᕐᒥᓗ ᐊᒻᒪᓗ ᐃᒡᓗᓕᒑᕐᔪᖕᒥᑦ 

ᐃᓐᓇᕐᓂᒃ. 

 

ᐃᓕ ᑭᒪᓕᐊᕐᔫᑉ ᐅᖃᐅᑎᓚᐅᖅᑖᖓ, 

“ᐃᓐᓇᐅᓇᓱᒋᓕᕋᒪ 81−ᓂᑦ ᐅᑭᐅᖃᕋᒪ, 

ᐸᕐᓇᓯᒪᓐᖏᑦᑐᖓ ᐋᑐᕚᒧᑦ ᐊᐅᓪᓚᖅᑎᑕᐅᓂᕐᒥᑦ.” 

ᐃᖅᓯᔪᖅ ᐊᐅᓪᓚᖅᑎᑕᐅᓂᐊᕋᓱᒋᓪᓗᓂ.  

 

ᐋᓐᑐᕆ ᑕᐅᑐ ᐃᓱᒪᖓ ᐊᔪᓐᖏᑦᑎᐊᖅᑐᖅ, ᑎᒥᐊ 

ᐊᔪᓕᖅᓯᒪᔪᖅ, ᖃᓄᖅᑑᕆᐊᖃᖅᑐᒍᑦ 

ᐱᓕᕆᐊᔅᓴᖅᑖᕈᓐᓇᕐᓂᕆᔭᖓᓄᑦ ᑎᒥᖏᓐᓄᑦ 

ᐊᔪᓕᖅᓯᒪᔪᓄᑦ.  

 

ᓕᐅ ᒥᖕᒥᐊᓕᒃ. . .  

 

ᐊᐱᕆᕗᖓ ᐅᖃᕐᓂᕆᔭᕋ ᑲᔪᓯᑎᑕᐅᔪᓐᓇᕐᒪᖔᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᓪᓗᒥ 

ᐅᖃᐅᓯᕆᔭᒥᓂᒃ ᐱᔭᕇᕈᓐᓇᕈᒪᒐᓗᐊᕐᒪᑦ. 

ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ, ᒪᓕᒐᓕᐅᖅᑎ 

ᑕᐅᑐᓐᖏ ᑲᔪᓯᔪᓐᓇᖅᑐᑎᑦ.  (ᑕᐅᑐᓐᖏ) 

 

ᑕᐅᑐᓐᖏ: ᓕᐅ ᒥᖕᒥᐊᓕᒃ, ᒥᑦᑕᕐᕕᒻᒦᓚᐅᖅᑐᖅ 

ᐆᒻᒪᑎᖓ ᕚᑕᓖᑖᖅᑎᑕᐅᓵᖅᑎᓪᓗᒍ 

ᐃᒡᓗᐊᓗᒃᑕᖃᓐᖏᒻᒪᑦ ᑲᖏᖅᖠᓂᕐᒥᑦ, 

ᐅᓐᓄᐊᓗᑦᑖᖅ ᒥᑦᑕᕐᕕᒻᒦᓚᐅᖅᑐᖅ. ᐃᖅᑲᐅᒪᕙᒋᑦ.  

 

ᐊᒻᒪ ᒪᒃᑯᒃᑐᐃᑦ ᓕᐅᕆ ᑕᐅᑐᒃᑯ ᐃᓄᒃᑎᑐᑦ 

ᕿᑎᓐᓂᕐᒥᑦ ᐃᒡᓗᓕᒑᕐᔪᒻᒥ ᓯᕗᒡᒍᔾᔨᖃᑦᑕᖅᓯᒪᔪᑦ, 

ᕉᒪᔪ ᖁᓪᓗᒋᐊᖅ, ᐸᐃᕋ ᑕᓄᔭᐅᓪᓗ ᐃᕐᓂᑯᓗᐊ.  

 

ᑖᒃᑯᐊᓕ ᖁᔭᓐᓇᒦᕈᒪᔭᒃᑲ ᖃᐅᔨᒪᔪᖓ ᑐᓴᐅᒪᔪᓯ 

ᐹᒻᐸᑎᐅᒃᑯᑦ 

ᑕᕆᐅᒃᑯ ᑭᕕᔪᖃᓚᐅᕐᒪᑦ ᑕᒪᕐᒥᓗᒃᑖᑦᑎᐊᖅ ᐊᐃᒡᒐ 

ᖃᓗᔾᔭᕐᒥᑦ ᐊᑎᖃᖅᑐᑦ ᐃᖅᑲᐅᒪᒐᒪ ᖃᖏᐊᕋ, 

ᐅᔪᕈᑯᓗᒐ ᒪᒃᐸ ᖃᓗᔾᔭᖅ ᑕᐃᑲᓐᖓᓂᑦ ᐅᕙᓐᓂᑦ 

ᐃᑲᔪᖅᑐᐃᕙᒃᓯᒪᔪᖅ. ᐃᖅᑲᐅᒪᕙᒋᑦ ᒪᒃᐹᖅ 

ᑐᓵᒍᕕᑦ.  

 

ᐱᐊᓂᒋᐊᕐᓗᖓ, ᐃᓐᓇᕆᔭᖅᐳᑦ ᑲᖏᖅᖠᓂᕐᒥᑦ 

ᐋᓚᔅ ᑎᒻᒥᐊᖅᑐᖅ, ᑖᒥ ᑐᓪᓕ, ᕙᐃᓚᑦ ᑕᐊᔨ 

ᐊᒻᒪᓗ ᐊᓂᒃᑲ, ᓇᖕᒥᓂᒃᑲ ᐊᖓᒻᒪ ᑕᑎᐅᑉ, ᕌᐳᑦ 

ᑕᑎᐅᑉ ᑭᖑᕚᖏᑦ, ᑲᑲ ᑕᑎ ᐊᒻᒪᓗ ᐊᖓᕈᓗᒻᒪ 

ᑭᖑᕚᖏᑦ ᔪᕉᒻ ᑕᑦᑐᐃᓂᐅᑉ ᑐᓵᔪᑦ, ᐱᓚᑲᑉᓯᐅᓪᓗ 

ᐊᖓᑦᑕ ᑕᒪᕐᒥᒃ ᑭᖑᕚᖏᑦ ᑐᓵᔪᑦ ᖁᔭᒋᕙᔅᓯ.  

 

ᑭᖑᓪᓕᖅᐹᒥᑦ ᒥᒃᓯᓯᖅᐳᖓ ᐃᓕᔅᓯᓐᓄᑦ 

ᐱᓕᕆᓂᐊᕋᑦᑕ ᑕᒪᒃᑯᓂᖓ ᐊᑦᑐᖅᓴᕐᓇᖅᑐᓂᒃ 

ᐊᑕᓂᑦᑕ ᐃᑲᔪᕐᓛᑎᒍᑦ ᑕᒪᑦᑕ.  

 

ᐳᐳᐸᑦᑕᑐᖅᑐᑦ   

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ, ᐃᖃᓗᐃᑦ−ᓯᓈ ᒥᔅ 

ᓯᐅᑎᐊᐱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 015 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐃᖃᓗᐃᑦ−ᓯᓈᒥᒃ 

(ᓯᐅᑎᐊᐱᒃ) 

ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᕙᓃᑦᑐᐃᑦ, ᑕᑯᓐᓈᖅᑐᐃᑦ, ᐱᓗᐊᓐᖑᐊᖅᑐᐃᑦ 

ᐃᖃᓗᐃᑦ−ᓯᓈᓂ ᑕᕝᕙᓂ ᓂᕈᐊᖅᑕᐅᓚᐅᕋᒪ, 

ᑭᓯᐊᓂ ᑕᕝᕙᓃᑉᐳᖓ.  

 

ᓂᕈᐊᖅᑕᐅᖃᑎᒋᓯᒪᔭᒃᑲ ᑐᓐᖓᓱᒋᑦᓯ ᐊᒻᒪᓗ 

ᐊᖏᕐᕋᖅᓯᒪᔪᓯ ᐃᖅᑲᐅᒪᖁᑦᓱᓯ ᑖᓐᓇ ᐃᖃᓗᐃᑦ 

ᓄᓇᓕᐸᐅᔭᒋᒐᑦᓯᐅᒃ, ᓄᓇᕗᒻᒦᒃᑲᑦᑕ ᐃᓘᓐᓇᑕ, 

ᐊᕕᑦᑐᖅᓯᒪᓐᖏᓪᓗᑕ ᑕᒫᓂ ᑕᕝᕙᓃᓚᖓᓕᕋᑦᑕ 

ᑲᑐᔾᔨᖃᑎᒌᓪᓗᑕ.  

 

ᐳᓛᕋᑕᐅᓚᐅᕐᒥᒐᒪ ᑎᓴᒪᐅᓪᓗᑕ ᐋᑕᒥ 

ᐃᑦᑐᐊᑦᓯᐊᖅ ᐃᓕᓐᓂᐊᖃᑎᒋᖃᑦᑕᓚᐅᖅᓯᒪᔭᕋ, 

ᓯᓐᑎ ᕋᓂ ᑕᕝᕗᖓ ᒐᕙᒪᒃᑯᓐᓄᑦ ᐊᑯᓂ 

ᒐᕙᒪᒃᑯᓐᓄᑦ ᐃᖅᑲᓇᐃᔭᒻᒪᕆᓕᖅᑐᖅ, ᐊᒻᒪᓗ ᐹᓪ 

ᐅᑲᓕᖅ ᓂᕈᐊᕋᑖᖅᑎᓪᓗᑕ ᑕᒫᓂ 

ᓂᕈᐊᖅᑎᐅᖅᑰᓚᐅᖅᓯᒪᔪᖅ.  

 

ᐅᖄᓚᓚᐅᕐᖓᑦ ᐅᕙᓐᓄᑦ ᐃᒫᒃ 

ᐅᖃᐅᑎᒍᓐᓇᓚᐅᖅᑕᕋ (ᑐᓵᔨᑎᒍᑦ), “ᐅᕙᓃᑦᑐᒍᑦ 

ᐅᖃᕈᓐᓇᖏᑦᑐᒍᑦ” ᓯᕗᓪᓕᖅᐹᑦᑎᐊᕐᒥᒎᖅ 

ᓯᕗᓪᓕᖅᐹᑦᑎᐊᖑᓪᓗᓃᓐᓇ ᐃᓅᓪᓗᓂ 

ᓯᕗᓕᖅᑎᐅᓚᐅᖅᓯᒪᖕᒪᑦ ᑕᐃᒪᓐᓇ ᑕᐃᔅᓱᒥᖓ 

ᐊᖅᓵᖅᑕᐅᓚᐅᖅᓯᒪᔾᔮᓐᖏᑦᑐᑎᑦ.  

 

ᐱᖓᓱᓪᓗᐊᑕᕐᓂᒃ ᑐᓐᖓᕕᖃᓚᐅᕋᒪ 

ᓂᕈᐊᖅᑕᐅᒐᓱᑦᑐᖓ ᐊᒻᒪᓗ ᖃᐅᔨᒪᓪᓗᖓ ᐅᑯᐊ 

ᐱᓗᐊᓐᖑᐊᖅᑐᑦ ᐃᓪᓗᓕᕆᓂᖅ, ᑭᒃᑯᑐᐃᓐᓇᑦᑎᐊᑦ 

ᐊᑦᑕᓇᓐᖏᑦᑐᒥᑦ ᐃᓪᓗᖃᕆᐊᓖᑦ, 

ᐊᑭᑐᓗᐊᓐᖏᑦᑐᒥᑦ ᐊᒻᒪᓗ 

ᐃᓂᒃᓴᖃᑦᑎᐊᖅᑎᑕᐅᓗᑎᒃ ᐃᓐᓇᖅᐳᑦ, 

ᐃᖅᑲᓇᐃᔮᖃᕐᓗᑎᒃ, ᐸᐃᕆᕕᑦᑕᖃᕆᐊᖃᖅᑐᓂᓗ, 

ᐊᕐᓇᐃᑦ ᐃᓚᒌᓪᓗ ᐃᑲᔪᖅᑎᖃᕈᓐᓇᕐᓂᐊᕐᒪᑕ. 

ᐃᓕᓐᓂᐊᕐᓂᓕᕆᓂᖅ ᐱᓕᒻᒪᒃᓴᐃᓂᕐᓗ 

ᓄᓇᕗᒻᒥᐅᓂᑦ, ᑭᓯᐊᓂ ᑕᐃᒪᐃᓕᐅᕐᓂᐊᕈᑦᑕ 

ᐆᒻᒪᕆᑦᑎᐊᕆᐊᖃᖅᑐᒍᑦ.  

 

ᐱᔾᔪᑎᒋᓗᐊᕐᓗᒍᖃᐃ ᐃᓱᒪᓕᕆᓂᖅ, ᑕᒪᓐᓇ 

ᐊᒃᓱᐊᓗᒃ ᑐᓴᖅᓯᒪᒐᒃᑯ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ, 

ᒪᑯᐊᓗ ᐃᓱᒪᒥᒍᑦ ᐱᐅᑦᑎᐊᓐᖏᑦᑐᑦ. 

ᐅᓄᖅᑐᐊᓗᓐᓂᖏᓛᒃ ᑐᑭᓯᓚᐅᕋᒪ.  

ᑕᐃᒪᓗ ᑐᑭᓯᓇᖅᓯᔪᖅ ᐃᓄᐃᑦ ᑕᒫᓂ ᓄᓇᕗᒻᒥ 

ᐃᓱᒪᓕᕆᔨᑕᖃᕆᐊᓕᒃ, 

ᐃᑲᔪᖅᓱᑦᑕᐅᑦᑎᐊᕆᐊᖃᕐᒥᒻᒪᑕ ᑕᐃᒃᑯᐊ 

ᐊᖏᕐᕋᖃᕐᓂᐊᕐᓗᓂ ᒪᑭᒪᑦᑎᐊᕆᐊᖃᖅᑐᑎᒃ.  

 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. ᖃᓄᐃᑦᓴᖏᒃᑯᔅᓯ 

ᑲᔪᓯᒐᓛᒍᓐᓇᕈᒪ.   

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᓪᓗᒥ 

ᐅᖃᐅᓯᒃᓴᒥᓂᒃ ᐱᔭᕇᕈᓐᓇᕈᒪᒐᓗᐊᕐᒪᑦ, 

ᐋᒡᒑᖅᑐᖅᐹ? ᐋᒡᒑᖅᑐᒥᒃ ᑐᓴᓐᖏᓐᓇᒪ. ᒥᔅ 

ᓯᐅᑎᐊᐱᒃ, ᑲᔪᓯᔪᓐᓇᖅᓯᕗᑎᑦ.  

 

ᓯᐅᑎᐊᐱᒃ: ᖁᔭᓐᓇᒦᒃ.  

 

ᐊᖏᔪᖅᑳᕆᖃᑦᑕᔪᔭᒃᑲᑦᑕᐅᖅ ᒫᓐᓇ ᐊᑦᓱᕖᓐᖔᓗᒃ 

ᐃᖅᑲᐅᒪᕙᑦᑕᒃᑲ. ᑭᒻᒥᕈᒻᒥᐅᑦᓴᔭᐅᓚᐅᖅᑐᐃᑦ ᑕᒫᓂ 

ᐃᖃᓗᐃᑦ ᐊᓚᒃᑲᐸᓪᓕᐊᑎᓪᓗᒍ 

ᓄᓇᓕᕋᓛᖑᑉᐸᓪᓕᐊᑎᓪᓗᒍ ᑕᒪᐅᖓ 

ᓄᑦᑎᓚᐅᖅᓯᒪᔪᐃᑦ. ᓯᐅᑎᐊᐱᒃ E-71-ᕗᖓᔪᔪᖅ 

ᐊᓈᓇᒐ ᓂᖏᐅᕌᐱᒃ E-72.  

 

ᖁᔭᓐᓇᒦᕈᒪᕖᓐᖓᕐᒥᔭᕋ ᐊᐃᑉᐸᕋ ᖃᓄᓕᒫᖅ. 

(ᑐᓵᔨᑎᒍᑦ) ᑮᓇᐅᔭᓕᕆᔨᒥᒃ ᕿᓂᓕᕋᒪ ᐊᒻᒪᓗ 

ᒪᑯᐊ ᑮᓇᐅᔭᑦ ᓯᒃᑮᓪᓗ ᐃᓕᔭᕆᐊᖃᖅᐸᑦ 

ᖃᐅᑕᒫᓖᓐᓇ ᑕᐃᒪᐃᓕᐅᖅᐸᑦᑕᕋ, ᐃᓛᒃ 

ᑕᐃᒪᐃᓕᐅᕈᔾᔨᕙᑦᑐᖅ.  

 

ᐊᒻᒪᓗ ᐃᕐᓂᕋ ᐆᒻᒪᑏᓚᖃᑦᑕᖅᑕᕋ ᐃᕐᓂᑯᓗᒐ 

ᑕᐃᓐᓇ ᖁᔭᓐᓇᒦᕆᕙᕋ.  

 

ᓂᕆᐅᒃᐳᖓ ᑎᓴᒪᑦ ᐊᕐᕌᒍᑦ ᐊᒡᒋᖅᑐᑦ 

ᒪᓕᒐᓕᐅᖅᑎᐅᖃᑎᒃᑲ ᐅᑯᐊ ᐱᓕᕆᖃᑎᒋᓗᒋᑦ 

ᐃᓚᒃᑲᓗ.  

 

ᑕᓚᕖᓴᒃᑯᑦ ᑕᑯᓐᓇᖅᑐᑦ ᑖᒻ ᐅᐃᔅᑳᓐᓯᓐ-ᒻᒥᐅᖅ 

ᖁᔭᓐᓇᒦᒃ ᐅᖄᓚᖅᑲᐅᒐᕕᑦ. ᑕᐃᒃᑯᐊᓗ ᑕᑉᐹᓂ 

ᖁᓐᖏᐊᖅᑐᑦ ᑕᓚᕖᓴᒃᑯᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ 

ᖃᐃᕐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 016 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐊᒥᑦᑐᕐᒥᒃ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ 

ᐅᖃᕐᓚᖓ ᑲᓐᖑᓱᒃᑲᓗᐊᖅᐳᖓ.  

 

>>ᐃᓪᓚᖅᑐᑦ 

 

ᐅᖅᑰᓯᔪᐊᓘᒐᓗᐊᕈᒪ ᐅᖃᕋᓱᒃᑕᒃᑲᑦᑕᐅᖅ 

ᐃᓱᒪᒋᖔᕐᓂᐊᖅᐸᓯᐅᒃ. 

 

(ᑐᓵᔨᑎᒍᑦ) ᐅᖃᖅᑏ, ᓯᕗᓪᓕᖅᐹᒥ 

ᖁᕕᐊᓲᑎᒋᔪᒪᔭᕋ ᖁᕕᐊᓱᖃᑎᒋᔪᒪᔭᕋ ᑖᓐᓇ 

ᓯᕗᓕᖅᑎ ᐊᒻᒪᓗ ᑕᐃᒃᑯᐊ ᒪᓕᒐᓕᐅᖅᑏᑦ.  

 

ᐅᓪᓗᒥ ᓇᖏᖅᓯᔪᖓ ᖁᔭᓐᓇᒦᕈᒪᓪᓗᖓ 

ᐊᒥᑦᑐᕐᒥᐅᓂᑦ ᓂᕈᐊᖅᖠᓚᐅᕐᒪᑕ ᐅᕙᓐᓂᒃ 

ᑭᒡᒐᖅᑐᖅᑎᒋᔭᐅᔪᒪᓪᓗᖓ.  

 

ᖁᕕᐊᓱᒃᑐᖓ ᐊᒻᒪᓗ ᖁᔭᓕᔪᒪᓗᐊᖅᖢᒋᑦ ᑕᐃᒃᑯᐊ 

ᐃᓚᒃᑲ ᐊᐃᑉᐸᕋ ᐊᒫᓐᑕ, ᐊᓈᓇᒃᑯᒃᑲᓗ ᐊᒻᒪᓗ ᔫᐱ 

ᐊᒻᒪᓗ ᑖᓐᓇ ᐅᖃᖅᑎᒋᓚᐅᖅᓯᒪᔭᕗᑦ.  

 

ᐅᖃᖅᑏ, ᖃᐅᔨᒪᔪᖓ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 

ᑕᐃᒃᑯᐊ ᓂᕈᐊᖅᑕᐅᖃᑦᑕᖅᓯᒪᔪᕕᓃᑦ. 

ᑭᖑᓂᑦᑎᓐᓂ ᑕᐃᒪᓐᓇ ᐊᒃᓱᕉᑎᒋᓗᒍ 

ᐱᓕᕆᐊᕆᓂᐊᖅᑕᒃᑲ ᑕᒪᒃᑯᐊ ᓂᕈᐊᖅᑎᒪ 

ᐃᓱᒫᓗᑎᒋᔭᖏᓐᓂᒃ ᐅᖃᐅᓯᕆᔭᐅᖃᑦᑕᕐᓂᐊᕐᒪᑦ.  

ᐊᒻᒪᓗ ᒫᓐᓇᕈᓘᓚᐅᖅᑐᖅ ᓂᕈᐊᒐᒃᓴᓐᖑᖅᑎᓪᓗᖓ 

ᑐᓴᖃᑦᑕᓚᐅᖅᑐᒍᑦ ᑲᒪᒋᔭᐅᔭᕆᐊᖃᕐᓂᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ, 

ᐃᓕᓐᓂᐊᕐᓂᓕᕆᓂᖅ, ᐃᒡᓗᓕᕆᓂᕐᓗ.  

 

ᐅᖃᖅᑏ, ᐃᓐᓇᕗᑦ ᒪᑯᐊ ᑐᓐᖓᕕᓪᓚᕆᒋᒐᑦᑎᒍ 

ᐊᒻᒪᓗ ᒪᒃᑯᒃᑐᑦ ᓯᕗᓂᒃᓴᕆᓪᓗᑎᒃᑯᑦ. ᑖᒃᑯᐊ 

ᐳᐃᒍᔾᔭᐃᕆᐊᖃᕐᓂᐊᖅᑕᕗᑦ ᑭᒡᒐᖅᑐᖅᖢᑎᒃᑯᑦ 

ᐃᖅᑲᓇᐃᔭᕋᑦᑕ.  

 

ᐅᖃᖅᑏ, ᐅᓄᖅᑐᓂᒃᑕᐅᖅ 

ᐅᖃᐅᓯᖃᖃᑦᑕᕐᓂᐊᕐᒥᔪᖓᑦᑕᐅᖅ ᑕᒫᓃᓐᓂᓐᓂ.  

 

ᐊᒻᒪᓗ ᐱᐅᓯᒋᐊᒃᑲᓐᓂᕐᓗᒋᑦ ᐱᖁᑎᕐᔪᐊᑦ ᓄᓇᕗᑦ 

ᓄᓇᓕᖁᑎᖏᓐᓂᒃ ᐊᒥᓱᓂᒃ.  

 

ᐅᒃᐱᕆᔭᖃᕐᒥᔪᖓ 

ᐱᕕᖃᖅᑎᑦᑎᔭᕆᐊᖃᕐᓂᑦᑎᓐᓂᒃ 

ᑮᓇᐅᔭᓕᐅᕋᓱᐊᕐᓂᖅ ᐱᕈᒃᑲᓐᓂᖁᓪᓗᒍ 

ᐱᕙᓪᓕᐊᓗᑎᒡᓗ ᓄᓇᕗᒻᒥ 

ᓯᐊᒻᒪᒃᑎᕐᕕᐅᓯᒪᓐᖏᑦᑐᓂᒃ ᓄᓇᓕᖕᓂ.  

 

ᐅᖃᖅᑏ, ᓂᕆᐅᒃᐳᖓ ᐃᓘᓐᓇᖏᓄᑯᐊ 

ᒪᓕᒐᓕᐅᖅᑏᑦ ᐃᖅᑲᓇᐃᔭᖃᑎᒋᓂᐊᕋᒃᑭᑦ 

ᒥᓂᔅᑕᐅᒐᓗᐊᖅᐸᑕ 

ᒪᓕᒐᓕᐅᖅᑎᑐᐃᓐᓇᐅᒐᓗᐊᖅᐸᑕᓗ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ, ᒥᔅᑐ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 017 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐃᖃᓗᐃᑦ−ᒪᓂᕋᔭᒃ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᕗᖓ ᐃᖃᓗᐃᑦ ᐃᖃᓗᖕᒥᐅᑕᐃᑦ 

ᖁᔭᓐᓇᒦᕈᒪᓪᓗᒋᑦ ᓇᓗᖅᑯᑎᒋᔭᐅᓐᖏᓐᓇᒪ 

ᓂᕈᐊᖅᑕᐅᓪᓗᖓᓗ ᑕᓪᓕᒪᖓᓐᓄᑦ 

ᒪᓕᒐᓕᐅᖅᑎᓄᑦ.  

 

ᖁᔭᓐᓇᒦᕐᔪᐊᕈᒪᖕᒥᔭᒃᑲ ᑖᓐᓇ ᐊᐃᑉᐸᕋ ᓄᓕᐊᕋᓗ 

ᐃᓂᖁᓇᖅᑐᐊᓗᒃ ᕼᐃᓗᕆ, ᐊᓂᑲᐃᓐᓇᕐᒪᓂᓐᓇ 

ᐃᕐᓂᑦᑎᓐᓂᒃ ᐊᓐᓂᑦᑎᓵᕐᒪᑦ, ᐊᐃᑕᓐᒥᒃ.  

 

>>ᐃᓪᓚᖅᑐᑦ 

 

ᑖᓐᓇ ᐊᐃᑉᐸᕋ ᓴᓂᓕᕇᓐᓇᖅᑕᕋ 

ᑕᐃᓐᓇᐅᖏᑉᐸᓪᓗ ᐃᓕᓇᔭᖅᑐᒃᓴᐅᖏᑦᑐᖓ.  

 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐱᕕᖃᕐᓂᓐᓂ 

ᐅᖃᕈᒪᔪᖓ ᐹᕋ ᒪᑐᓯᒪᓚᐅᖅᓯᒪᔾᔮᖏᒻᒪᑦ 

ᒪᑐᐃᖓᑦᑎᐊᖅᑐᖓ ᐊᒻᒪᓗ 

ᐃᖅᑲᓇᐃᔭᖃᑎᒋᔪᒪᓂᐊᖅᖢᒋᑦ 

ᒪᓕᒐᓕᐅᖅᑎᐅᖃᑎᒃᑲ ᐃᖃᓗᖕᒥᐅᑦ ᐊᒻᒪᓗ 

ᓄᓇᕗᒻᒥ ᑭᒡᒐᖅᑐᐃᔪᑦ.  

 

ᐅᖃᖅᑏ, ᐱᕕᖃᕐᓂᓐᓂᑦᑕᐅᖅ ᖁᕕᐊᓲᑎᔪᒪᔭᒋᑦ, 

ᐃᕝᕕᑦ ᔫ ᐃᓄᒃ, ᐅᖃᖅᑎᒧᑦ ᐃᓕᔭᐅᓚᐅᕋᕕᑦ.  

 

ᐊᒻᒪᓗ, ᐅᖃᖅᑏ, ᖁᕕᐊᓈᓘᓚᐅᖅᑐᖅ 

ᓂᕈᐊᖅᑕᐅᕙᓪᓕᐊᓕᖅᑎᓪᓗᒋᑦ ᑖᒃᑯᐊ 

ᓯᕗᒃᑲᖅᑕᖅᑎᒋᓂᐊᖅᑕᕗᑦ, ᓯᕗᓕᖅᑎᕗᑦ ᐊᒻᒪᓗ 

ᒥᓂᔅᑕᐃᑦ ᐃᓂᖏᓐᓄᑦ ᐃᓕᓂᐊᖅᑐᑦ ᑕᐃᒃᑯᐊ 

ᓂᕈᐊᖅᑕᐅᓚᐅᕐᒪᑕ. 

 

ᐊᒻᒪᓗ ᓂᕆᐅᒃᐳᖓ 

ᐃᖅᑲᓇᐃᔭᖃᑎᒋᑦᑎᐊᕐᓂᐊᕋᔅᓯ ᐊᕐᕌᒍᓄᑦ ᑎᓴᒪᓄᑦ 

ᐊᒡᒋᖅᑐᓄᑦ. ᐱᐅᔪᐊᓗᖕᓂᑦ 

ᓴᖅᑭᑦᑎᔪᒥᓇᕐᓂᐊᖅᑐᖅ ᓄᓇᕗᒻᒥᐅᓄᑦ ᐊᒻᒪᓗ 

ᓂᕈᐊᖅᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ−ᓂᒋᐊᓄᑦ, 

ᒥᔅᑐ ᓴᕕᑲᑖᖅ. 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 018 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐊᕐᕕᐊᑦ ᓂᒋᐊᓂ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ, ᐅᖃᖅᑏ, ᐊᕐᕕᐊᕐᒥᐅᑦ 

ᐅᑉᓗᒃᑰᑦᑎᐊᖅᐸᒃᑲ, ᐊᕐᕕᐊᕐᒥᐅᑦ ᑕᐅᑐᓘᒃᑖᖅᑰᕐᒪᑕ 

ᐱᖅᓯᖅᑰᕐᒪᑦ ᑕᐃᑲᓂ ᓈᓚᐅᑎᒃᑯᑦ ᑕᐅᑐᒃᑐᑦ. . . 

ᑏᕖᒃᑯᑦ ᑕᐅᑐᒃᑐᑦ, ᓈᓚᐅᑎᒃᑯᑦ ᑐᕼᐋᔪᑦ.  

 

>>ᐃᓪᓚᖅᑐᑦ 

 

ᑭᐳᒃᑲᒃᑭᒃ. 

 

ᓯᕗᓪᓕᖅᐹᒥᒃ ᑕᐃᒃᑯᐊ ᓂᕈᐊᖅᑎᒋᓚᐅᖅᑕᒃᑲ 

ᒪ’ᓈᕈᐊᖅᖢᒋᑦ ᒪ’ᓈᑦᑎᐊᒥᐊᖅᐸᒃᑲ ᐊᒻᒪᓗ 

ᒥᑭᓪᓕᑎᖅᐳᖓ ᓂᕈᐊᓚᐅᕐᒪᖓ ᐊᒻᒪ ᐅᑭᐅᑦ ᓯᑕᒪᑦ 

ᑕᓪᓕᒫᓂ ᐃᑦᓯᕚᕐᓂᐊᓕᕋᒪ, ᐃᑦᓯᕚᕐᓂᐊᓕᕐᒥᒐᒪ, 

ᒪ’ᓇᑦᓯᐊᒥᐊᖅ ᐅᑎᖅᑎᑕᐅᒐᒪ ᐊᕐᕕᐊᕐᒥᐅᑕᓄᑦ, 

ᐊᒻᒪ ᖁᕕᐊᓱᑦᓯᐊᕐᒥᐊᖅᐳᖓ ᐅᕙᒻᓂᒃ ᓈᒻᒪᑲᑉᓯ 

ᑕᕝᕗᖓ ᐅᑎᖅᑎᒻᒪᖓ.  

 

ᐊᒻᒪᑦᑕᐅᖅ ᑕᐃᒃᑯᐊ ᒪ’ᓈᕈᐊᖅᑕᒃᑲ ᑖᒥ ᐊᐅᓕᔾᔪᑦ 

ᐊᒻᒪᓗ ᓄᓕᐊᖓ ᐃᑲᔪᖅᑎᒋᓚᐅᕋᒃᑭᒃ 

ᐃᑲᔪᑦᓯᐊᒥᐊᖅᑕᓚᐅᕐᒪᑕ ᐊᒻᒪ 

ᑮᓇᐅᔭᓕᕆᔨᖑᓚᐅᖅᑐᖅ ᔮᓐ ᑑᒑᖅ, ᒪ’ᓇᐅᔪᑎᑦ. 

ᐊᒻᒪᓗ ᑕᐃᒃᑯᐊ ᐃᓕᔾ ᐃᓴᑭᐊᖅ ᐃᑲᔪᓚᐅᕐᒪᑦᑕᐅᖅ 

ᐃᑲᔪᒥᐊᑦᓯᐊᖅᑐᓂ ᒪ’ᓈᖅᐸᒋᑦᑕᐅᖅ.  

 

ᐊᒻᒪ ᐃᓚᓗᒃᑖᒃᑲ ᑕᐃᓚᓐᖏᑕᒃᑲ ᒪ’ᓈᖅᐸᒃᑲ 

ᑕᐃᒃᑯᐊ ᐃᑲᔪᓚᐅᑦ ᐊᒻᒪ ᐃᑲᔪᖅᑎᐅᓚᐅᑦ 

ᒪ’ᓈᑦᑎᐊᒥᐊᖅᐸᒃᑲ. ᐃᑲᔪᖅᑕᐅᓚᐅᓐᖏᒃᑯᒪ 

ᑕᒪᐅᓐᖓ ᓂᕈᐊᖅᑕᐅᒐᔭᓐᖏᓐᓇᒪ.  

 

ᑕᐃᒃᑯᐊ ᐊᕐᕕᐊᕐᒥᐅᑦ ᖁᕕᐊᓱᖁᒻᒫᖅᖢᒋᑦ 

ᐊᖏᓂᖅᐹᒥᒃ ᓂᕈᐊᕆᐊᖅᑐᓚᐅᕐᒪᑕ 

82%−ᓐᖑᖄᓚᐅᕐᒪᑦ, ᓄᓇᕗᓗᒃᑖᒥ 

ᐊᖏᓂᖅᐹᖑᓚᐅᖅ ᓂᕈᐊᕆᐊᖅᑐᖅᑐᑦ 82%. 

 

(ᑐᓵᔨᑎᒍᑦ) ᖁᔭᓐᓇᒦᕈᒪᑐᐃᓐᓇᖅᑐᖓ 

ᐊᕐᕕᐊᕐᒥᐅᓕᒫᑦ ᐊᖏᓛᖑᓚᐅᕐᒪᑕ 

ᓂᕈᐊᕆᐊᖅᑐᕐᓂᖏᑦ ᐊᒻᒪᓗ 

ᐃᑲᔪᖅᑐᓚᐅᕐᓂᖏᓐᓄᑦ ᐅᕙᓐᓂᒃ, 

ᐃᑲᔪᖅᑐᓚᐅᓐᖏᑉᐸᑕ ᑕᕝᕙᓃᒐᔭᓐᖏᓐᓇᒪ, 

ᐊᕐᕕᐊᒥᐅᓕᒫᑦ ᖁᔭᓐᓇᒦᖅᐸᒃᑲ. ᐃᒻᒥᓂᒃ 

ᒥᑭᓪᓕᑎᖅᐳᖓ ᐊᒻᒪ ᖁᔭᓕᑦᑎᐊᖅᑐᖓ 

ᑕᒫᓃᒃᑲᓐᓂᕐᓂᐊᕋᒪ ᐅᑭᐅᓂᑦ ᑎᓴᒪᒃᑲᓐᓂᕐᓂᑦ. 

ᖁᔭᓐᓇᒦᒃ. 

 

ᖁᔭᓕᔪᒪᒋᕙᒃᑲᑦᑕᐅᖅ ᒪᓕᒐᓕᐅᖅᑏᑦ 

ᓂᕈᐊᖅᓯᒃᑲᓐᓂᓚᐅᕐᒪᑕ ᒥᓂᔅᑕᐅᓂᕐᒧᑦ, 

ᐊᐃᑦᑖᕈᓱᔾᔮᖏᑦᑐᓯ. ᐃᖅᑲᓇᐃᕙᑦᑎᐊᕐᓂᐊᖅᐳᖓ 

ᐊᒃᓱᕈᕐᓗᖓᔭ  

 

ᐊᒻᒪᓗ ᓄᓇᕗᒥᐅᑦ ᑕᐅᑐᒃᑐᓕᒫᑦ, 

ᓂᕈᐊᕐᓂᖃᑦᑎᐊᓚᐅᖅᑐᒍᑦ. ᑕᒪᓐᓇᓗ 

ᐃᖏᕐᕋᑦᑎᐊᓚᐅᖅᑐᖅ ᓄᑖᒧᑦ 

ᒐᕙᒪᐅᓂᐊᓕᖅᑎᓪᓗᑕ ᓄᓇᕗᒻᒥ, 

ᓄᓇᓕᕐᔪᐊᑎᑑᓐᖏᑦᑐᖅ ᓴᐃᒪᓐᖏᑦᑐᐊᓗᖕᓂᒃ. 

ᓄᓇᕗᒥᐅᓕᒫᑦ ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, 

ᒥᔅᑐ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 019 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐃᖃᓗᐃᑦ−ᑕᓯᓗᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ 

ᔪᐊᓇᓯ ᐃᔾᔪᐊᕐᓂᐊᖅᐸᕋ, ᑕᒪᐃᓐᓄᑦ 

ᐊᖏᖅᑕᐅᔪᒪᓪᓗᖓ ᐱᔭᕇᕈᓐᓇᖁᓪᓗᖓ 

ᐅᖃᐅᓯᒃᓴᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎ ᐅᖃᐅᓯᒃᓴᒥᓂᒃ 

ᐱᔭᕇᖅᓯᔪᒪᖕᒪᑦ, ᐅᓪᓗᒥ ᐱᔭᕇᖅᓯᔪᓐᓇᕈᒪᖕᒪᑦ. 

ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ, ᒥᔅᑕ ᕼᐃᒃᔅ, 

ᑲᔪᓯᔪᓐᓇᖅᓯᔪᑎᑦ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒃᑲ, ᐊᒻᒪᓗ ᒥᔅᑕ ᔪᐊᓇᓯ 

ᖃᐅᔨᒃᑲᓚᐅᕋᕕᓐᖓ. 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᓕᓴᕆᔪᒪᖕᒥᔭᕋ ᓯᕗᓕᖅᑎᑖᕗᑦ ᒥᔅᑕ 

ᐹᓪ ᖁᐊᓴ ᐅᐱᒋᕙᒋᑦ ᑭᐅᔾᔪᑎᒋᑦᑎᐊᖃᑦᑕᕐᓂᖅ 

ᑕᐃᑲᓂ ᓂᕈᐊᖅᑎᓪᓗᑕ ᓯᕗᓕᖅᑎᓂᒃ 

ᑲᑎᒪᔾᔪᑎᖃᖅᑎᓪᓗᑕ.  

 

ᐅᖃᖅᑏᓪᓗ, ᖁᔭᓐᓇᒦᕈᒪᓪᓗᒍ ᑎᑎᕋᕐᕕᒐ 

ᐅᖅᑰᑏᓐᓇᕐᒪᒍ. ᑕᐃᒫᒃ ᖃᐅᔨᒪᖕᒪᑕ 

ᐅᖅᑰᔪᒻᒪᕆᐊᓘᖕᒪᑦ ᑎᑎᕋᕐᕕᒐ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑏ, ᑕᐃᒪ ᒥᑭᓪᓕᑎᖅᑐᖓ ᓇᖏᖅᓯᕗᖓ 

ᑕᒫᓂ ᐅᑭᐅᑦ ᑎᓴᒪᑦ ᐱᕕᖃᓚᐅᖅᑎᓪᓗᖓ ᑖᓐᓇ 

ᑭᖑᓪᓕᕐᒥ ᓂᕈᐊᖅᑕᐅᓯᒪᓪᓗᖓ 

ᐃᖃᓗᐃᑦ−ᑕᓯᓗᖕᒥᐅᑦ ᓯᕗᓪᓕᖅᐹᒥᒃ ᖁᔭᓐᓇᒥᒃ 

ᖁᔭᓐᓇᒦᕆᕙᒃᑲ ᐃᑲᔪᖅᑐᐃᔪᒻᒪᕆᐅᓚᐅᕐᒪᑕ 

ᓂᕈᐊᕐᓂᕐᒥᑎᒍᓪᓗ ᓂᕈᐊᖅᑕᐅᕕᒋᓯᒪᓚᐅᖅᑕᕐᓂᒃ 

ᐃᓕᓴᕆᔭᐅᖕᒪᑕ ᐱᓪᓚᑦᑖᓐᖑᖅᑎᑕᐅᓪᓗᓂᓗ. 

 

ᐊᐃᑉᐹᓂᒃ ᓂᕈᐊᖅᑕᐅᓇᓱᑦᑎᓪᓗᖓ 

ᐃᑲᔪᖅᑎᒋᓚᐅᖅᑖᒃᑲᒃ 

ᓵᓚᒃᓴᖅᑎᑕᐅᑦᑎᐊᓚᐅᖅᑎᓪᓗᖓ.  

 

ᑭᖑᓪᓕᖅᐹᒥᒃ, ᒥᑭᓛᖑᖏᑦᑑᒐᓗᐊᖅ ᑕᕝᕙᓂ 

ᖁᔭᓐᓇᒦᕈᒪᕙᒃᑲ ᐃᓚᒃᑲ, ᐃᒪᓐᓇ 

ᐅᖃᐅᓯᓐᓂᓪᓘᓐᓃᑦ ᐃᓱᒪᒋᔭᖃᕈᓐᓇᖏᓐᓇᒪ. 

ᑖᒃᑯᐊ ᓯᒡᓂ ᓄᓗᐊᕋ, ᐸᓂᒃᑲᓗ ᓕᓕ ᐊᒻᒪ ᓯᐅᕋᓐ, 

ᓂᕈᐊᖅᑕᐅᓯᒪᓚᐅᖅᑎᓪᓗᖓ ᑭᖑᓪᓕᕐᒥ.  

 

ᑕᐃᒪ ᓯᕗᓕᖅᑏᑦ ᑲᑎᒪᔨᖏᑦ ᓇᖕᒥᓂᖅ ᐃᓅᓯᖏᑦ 

ᑎᒍᒥᐊᕈᓐᓃᕐᒪᒋᑦ. ᒥᓂᔅᑐ ᑕᐃᒎᓯᑐᐃᓐᓇᐅᖏᒻᒪᑦ 

ᑭᓯᐊᓂ ᐱᓕᕆᔪᒪᓯᒪᑦᑎᐊᕐᓂᕐᒥᒃ ᓈᕆᓯᒪᖕᒪᑦ 

ᓄᓇᕘᒻᒥᐅᑦ ᓯᕗᓪᓕᐅᔾᔭᐅᑎᖏᓐᓄᑦ.  

 

ᐃᓚᒌᒃᑐᑦ ᓇᓪᓕᐅᑎᔪᑦ ᐊᒻᒪᓗ 

ᖃᓄᐃᓕᐅᕐᓂᐅᔫᒐᓗᐊᑦ ᐅᐸᖃᑦᑕᓚᐅᖏᓐᓇᒃᑭᑦ 

ᑭᓯᐊᓂ ᐃᑲᔪᖅᑐᐃᖏᓐᓇᕐᒪᑕ ᐱᓕᕆᓇᓱᒃᑕᓐᓂᒃ 

ᑐᑭᓯᐅᒪᓪᓗᑎᓪᓗ ᐃᒪᓐᓇ, ᐅᐃᖑᓪᓗᖓᓗ, 

ᐊᑖᑕᐅᓪᓗᖓᓗ, 

ᖁᔭᓐᓇᒦᑦᑎᐊᖅᐳᖓ ᐆᒻᒪᑎᓐᓂᒃ 

ᖁᔭᓐᓇᒦᑦᑎᐊᖅᐸᔅᓯ ᓇᒡᓕᒋᕙᔅᓯ. ᐅᖃᐅᓯᓐᓂᒃ 

ᒥᑭᓗᐊᕐᒪᑕ. 

 

ᑕᐃᒪ ᑕᕝᕙᓂ ᒪᓕᒐᓕᐅᕐᕕᖕᒥ ᐃᑲᔪᖅᑎᒋᔭᒃᑲ, 

ᐃᓕᓴᐱ, ᕼᐃᓗᕆ, ᓲᓯ, ᖁᔭᓐᓇᒦᒃ.  

 

ᑖᒃᑯᓄᖓ ᑮᓇᐅᔭᓕᕆᓂᕐᒧᑦ ᐊᔾᔨᒌᖏᑦᑐᓕᒃ 

ᐱᔨᕆᐊᒃᓴᖃᖅᑎᓪᓗᖓ ᑖᒃᑯᐊᓗ 

ᐱᓕᕆᔪᒪᑦᑎᐊᕐᓂᕆᖃᑦᑕᖅᓯᒪᔭᖏᑦ ᑖᓐᓇ 

ᐱᓕᕆᔪᒪᓂᖃᑦᑎᐊᕐᓂᐊᕋᒃᑯ ᐊᕐᕌᒍᓄᑦ 

ᑎᓴᒪᐅᓂᐊᖅᑐᓄᑦ.  

 

ᐊᕐᕌᒍᑦ ᑎᓴᒪᐅᓚᐅᖅᑐᑦ ᑕᕝᕗᖓ ᐃᒡᓗᒧᑦ 

ᐅᖃᐅᓯᖃᓚᐅᕋᒪ ᐱᒻᒪᕆᐅᓂᖓᓂᒃ 

ᑮᓇᐅᔭᖃᖅᑎᑦᑎᔭᕆᐊᖃᕐᓂᕐᒥᒃ 

ᑐᖅᑲᖅᑕᕐᕕᑦᑎᓐᓄᑦ ᐱᕈᖅᐸᓪᓕᐊᑦᑎᐊᖁᓪᓗᒍ 

ᑲᔪᓯᔪᓐᓇᖅᑐᒥᒃ. ᑕᐃᒪ ᓂᕆᐅᒋᔭᖃᑦᑎᐊᖅᐳᖓ 

ᐃᖃᓗᖕᒥᐅᑦ ᑖᓐᓇ ᓄᑖᖅ ᒐᕙᒪᐅᔪᖅ ᑕᐃᒪ 

ᒥᓂᔅᑐᓐᖑᖅᑎᑕᐅᔪᑦ ᐃᖃᓗᖕᒥᐅᑕᐅᖃᑦᑕᖅᓯᒪᖕᒪᑕ 

ᐅᕝᕙᓘᓐᓃᑦ ᒥᓂᔅᑑᓂᕐᒥᓂᒃ ᐅᕙᓂᕐᒥᐅᑕᐅᓯᒪᕐᒪᑕ.  

ᐅᒃᐱᕆᕙᒃᑲ ᑖᒃᑯᐊ ᑐᖅᑲᖅᑕᕐᕕᒃᐳᑦ 

ᑕᐅᑐᒃᑕᐅᑦᑎᐊᕈᓐᓇᖁᓪᓗᒍ ᑕᒪᒃᑯᐊᓗ 

ᐱᕕᖃᕐᕕᒋᓂᐊᖅᑕᕗᑦ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐃᑲᔪᖅᓯᓗᑕ ᑕᕝᕙᓂ ᐃᖃᓗᖕᓂ ᓄᓇᕗᒻᒥᓪᓗ 

ᐃᓗᐃᑦᑑᓗᒍ. 

 

ᑕᐃᒪ ᐅᖃᐅᓯᖃᖃᑦᑕᖅᓯᒪᒐᒪ ᐱᒻᒪᕆᐅᓂᖓᓂᒃ 

ᓇᓃᓐᓂᑦᑎᓐᓄᑦ ᒪᑯᓄᖓ ᑕᕆᐅᕐᓂ 

ᐱᖁᑎᕐᔪᐊᖃᖁᓪᓗᒍ. ᑖᓐᓇ ᐊᖏᓚᐅᖅᑕᕗᑦ 

ᒪᓕᒐᓕᐅᕐᕕᐅᓚᐅᖅᑐᒥᒃ ᑖᒃᑯᐊᓗ 

ᐱᒋᐊᖅᑕᐅᓂᐊᓕᕐᒪᑕ. ᑕᐃᒪ 

ᐱᕙᓪᓕᐊᕌᔾᔪᓚᐅᖅᑎᓪᓗᑕ ᒪᑯᓄᖓ 

ᐃᑯᒻᒪᖅᑯᑎᓄᑦ ᐊᑐᖏᓐᓂᖅᓴᓂᓪᓗ 

ᖃᐅᒻᒪᖅᑯᑎᖃᕐᓗᑕ ᑖᒃᑯᐊ ᓄᓇᓕᕐᓂ ᐊᓯᖏᓐᓂᒃ 

ᐊᑐᖅᑕᐅᔪᓐᓇᕐᓗᑎᒃ ᒪᑯᐊᓗ ᐆᓇᖅᑐᒥᒃ 

ᑕᒪᐅᓐᖓᑐᐃᓐᓈᖃᑦᑕᖅᑐᓂᒃ ᐊᑐᖃᑦᑕᓕᕐᓗᑎᒃ. 

ᑕᒪᒃᑯᐊ ᐅᖅᓱᐊᓗᖕᒥᒃ ᐊᑐᕐᓂᕗᑦ ᑐᕚᖃᕐᓂᕗᑦ 

ᒥᑭᒡᓕᕚᓪᓕᖁᓪᓗᒍ ᒪᑯᓄᖓ 

ᐃᓯᐊᕿᓂᕐᓗᖃᖏᑦᑐᓄᑦ. ᑕᐃᒪ ᐃᓯᐊᕿᓂᕐᓗᖕᒧᑦ 

ᑖᒃᓰᔭᖅᑕᐅᓂᐊᖅᑎᓪᓗᒍ ᐅᑕᖅᑭᔪᓐᓇᐃᓪᓕᒐᑦᑎᒍ.  

 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐅᑎᖅᐸᓪᓕᐊᑎᓪᓗᖓ 

ᒪᓕᒐᓕᐅᖅᑎᑐᐃᓐᓇᐅᓪᓗᖓ 

ᐱᓕᕆᔪᒪᓂᖃᑦᑎᐊᕐᓂᐊᖅᐳᖓ ᑖᒃᑯᐊ 

ᓂᕈᐊᖅᑎᒋᔭᒃᑲ ᑭᒡᒐᖅᑐᖅᑕᐅᖁᓪᓗᒋᑦ 

ᑐᓵᔭᐅᖁᓪᓗᒋᓪᓗ. ᑕᐃᒪ ᐅᓪᓗᑐᐃᓐᓇᐅᑎᓪᓗᒍ 

ᓱᓕᓂᕋᖅᖢᑕ ᐅᖃᖅᑐᒐᓚᐅᓚᐅᕐᒪᑕ ᐊᒻᒪᓗ 

ᐅᔾᔨᖅᓱᑦᑎᐊᕐᓂᐊᖅᐸᒃᑲ ᐱᓕᕆᐊᒃᓴᖏᑦ ᐃᒪᓐᓇ 

ᐱᓇᓱᒃᑐᒎᒐᓗᐊᖅ, ᑖᓐᓇ ᓈᒻᒪᔾᔮᖏᒻᒪᑦ. ᑖᒃᑯᐊ 

ᖃᐅᔨᒪᑦᑎᐊᖅᑐᖓ ᕼᐋᑭᖅᑐᓂᒃ 

ᐅᒃᑑᑎᖃᓐᖑᐊᕐᓗᖓ, ᐃᒪᓐᓇ ᐆᒃᑐᕐᓂᖅ 

ᐱᑐᐃᓐᓇᐅᖏᒻᒪᑦ ᐴᖅᓯᓂᑭᓲᑦ.  

 

ᑕᐃᒫᒃ ᐃᓄᐃᑦ ᖃᐅᔨᒪᖕᒪᑕ ᑲᓐᖑᓱᖏᑦᑎᐊᕋᒪ. 

ᑖᒃᑯᐊ ᒐᕙᒪᒃᑯᑦ ᑭᐅᔪᓐᓇᑦᑎᐊᖁᓪᓗᒋᑦ 

ᓄᓇᖃᖅᑎᐅᖃᑎᒥᓄᑦ ᑲᒪᒋᔭᕆᐊᖃᖅᑕᖏᓐᓂᒃ 

ᐊᒻᒪᓗ ᓇᖕᒥᓂᕐᓗ ᐱᓕᕆᔪᒪᑦᑎᐊᕐᓂᖏᑦ 

ᑭᐅᓯᒪᔪᒪᑦᑎᐊᕐᓂᖏᓪᓗ ᐃᓱᒪᒃᑯᑦ 

ᓴᓐᖏᔪᒪᒻᒪᕆᖕᓂᒃ ᒪᓕᒐᓕᐅᖅᑎᑐᐃᓐᓇᖃᕐᓂᖅ. 

ᑕᐃᒪ ᐊᑐᕐᓂᕆᓯᒪᔭᒃᑲ ᐊᕐᕌᒍᓂᒃ ᑎᓴᒫᕋᓱᒡᓗᒋᑦ 

ᑕᐃᒪ ᐱᔨᑦᑎᕋᑦᑎᐊᕈᓐᓇᖁᓪᓗᒋᑦ.  

 

ᐊᒻᒪᓗ ᐅᖃᖃᑎᒌᑦ ᐋᔩᖃᑎᒌᖃᕐᓂᕆᔭᕋ ᑖᒃᑯᐊ 

ᒪᓕᒐᓕᐅᖅᑎᓂᒃ ᐊᒻᒪᓗ ᐱᓕᕆᔪᒪᑦᑎᐊᕐᓃᑦ. 

ᑖᒃᑯᐊ ᓂᕆᐅᒍᑎᒋᑦᑎᐊᕋᒃᑭᑦ ᐊᒻᒪᓗ ᐃᓚᐅᓂᐊᕋᒪ 

ᖁᕕᐊᓱᒃᑐᒻᒪᕆᐅᔪᖓ. ᒪᓕᒐᓕᐅᖅᑎᐅᖃᑎᓐᓄᑦ, 

“ᐊᑏ ᐱᓕᕆᒋᐊᓕᖅᑖ.” ᑖᒃᑯᓄᖓ ᓯᕗᓕᖅᑏᑦ 

ᑲᑎᒪᔨᖏᓐᓄᑦ, “ᐸᕐᓇᒃᓯᒪᒋᔅᓯ.” ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ, 

ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 020 - 5(1): 

ᐃᓱᒪᖃᓂᖅ ᓂᕈᐊᖅᑕᐅᓂᕐᒥᓄᑦ 

ᑭᒡᒐᖅᑐᖁᓪᓗᒍ ᐊᕐᕕᐊᑦ 

ᐅᐊᓐᓇᖓ−ᐃᒡᓗᓕᐹᕐᔪᒃ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᑎᔩ. ᑕᕝᕙᓂ 

ᐃᒃᕼᐃᕙᐅᑕᖃᖃᑕᐅᓕᕋᒪ ᖁᕕᐊᓇᑯᓂ, 

ᒪ’ᓈᕼᐃᒪᑦᓯᒪᑦᑎᐊᒥᐊᖅᑐᖓ ᐅᑉᓗᒥ 

ᖁᕕᐊᕼᐅᓪᓚᕆᒃᖢᖓᓗ ᑕᕝᕙᓂᕼᐃᐅᕆᐊᒃᕼᐊᖅ. 

ᑕᐃᒃᑯᐊ ᐊᕐᕕᐊᕐᒥᐅᑦ, ᑎᑭᕋᕐᔪᐊᕐᒥᐅᑦ 

ᒪ’ᓇᑦᓯᐊᒥᐊᖅ ᐳᐃᒍᓚᓐᖏᑕᑉᕼᐃ.  

 

ᐊᒻᒪ ᒪᓕᒐᓕᐅᖅᑎᐅᖃᑎᒐ ᐅᕙᑦᓯᐊᖅ ᐅᖃᓚᐅᕐᒪᑦ 

ᐱᖅᕼᐃᖅᑐᒃᑯᑦ. 

 

ᐅᑯᐊ ᐳᐃᒍᕆᐊᖃᖏᒻᒥᒐᑉᑭᑦᑕᐅᖅ 

ᒪ’ᓈᕆᐊᖃᖅᖢᒋᑦ ᕼᐃᕗᓪᓕᖅᐹᒥᒃ ᓄᓕᐊᕋ, 

ᐊᒫᓐᑕ ᐊᔭᐅᖅᑐᐃᖏᓐᓇᕐᒪᑦ 

ᐃᑲᔪᖅᑐᐃᖏᓐᓇᖅᑑᔾᔫᖕᒪᑦ ᐊᒻᒪ ᑕᐃᒃᑯᐊ 

ᑮᓇᐅᔭᓕᐅᓐᖏᖦᖢᑎᒃ ᐱᓕᕆᓚᐅᖅᑐᕋᓐᓈᑦ 

ᓂᕈᐊᒐᒃᕼᐅᑎᖦᖢᖓ ᑎᑭᕋᕐᔪᐊᓂ ᐊᕐᕕᐊᓂᓗ. 

ᒪ’ᓈᖅᕼᐃᒪᑦᑎᐊᒥᐊᒐᒃᑲ ᑕᐃᒃᑯᐊ 

ᐊᔪᖏᓱᒋᓚᐅᖅᓯᒪᓐᓂᕋᑉᐱᓯᖓ ᒪ’ᓇᑦᑎᐊᒥᐊᖅ. 

ᖃᐅᔨᒪᒻᒫᖅᑐᒋᑦ ᑭᑑᖕᒪᖔᑉᓯ 

ᑕᐃᓚᖏᒃᑲᓗᐊᖅᖢᒋᑦ ᐊᑎᖏᑦ.  

 

ᐃᓐᓇᑦᑕᐅᖅ ᑭᓯᐊᓂ ᑕᐃᒋᐊᖃᕐᒥᔭᕋ ᓴᐅᒥᒃ 

ᓂᒡᒍᐊᖅᓯ ᖃᖅᑲᕐᒥᐅᑕᓂᒃ ᓇᒡᔪᒧᑦ ᓴᓇᓯᒪᔪᓂᒃ 

ᑕᐃᒪ ᓱᓕ ᕿᓂᖅᑕᕐᒪᑕ ᑕᒫᓂ ᐃᖃᓗᖕᓂ 

ᓇᓂᒥᐊᖅ. ᖃᐅᔨᒪᒋᑦ ᓴᐅᒦᒃ 

ᐊᔾᔨᐅᖏᓪᓚᕆᓚᐅᕐᒪᑕ ᓂᕈᐊᒐᒃᓴᐅᑎᓪᓗᖓ. ᐊᒻᒪ 

ᓇᖕᒥᓂᖅ ᐱᓕᕆᕝᕕᓖᑦ ᐃᑲᔪᖅᑐᐃᓚᐅᕐᒪᑕ 

ᒪ’ᓈᑦᓯᒪᑦᑎᐊᒥᐊᕐᒥᔭᒃᑲ.  

 

ᑭᖑᓪᓕᖅᐸᐅᖏᑦᑑᒐᓗᐃᑦ 

ᓂᕈᐊᕆᐊᖅᑐᓚᐅᖅᑐᓗᒃᑖᑦ ᐅᐱᒋᕙᑉᓯ ᐅᕙᒻᓂᒃ 

ᓂᕈᐊᓐᖏᓗᐊᕋᓚᐅᕐᓂᕈᒃᓯ ᒪᐃᓘᓐᓃᑦ 

ᓂᕈᐊᕆᐊᖅᑐᓚᐅᕐᓂᕈᑉᓯ ᒪᐊᐃᑦᓯᐊᖅ.  

 

(ᑐᓵᔨᑎᒍᑦ) ᐅᖃᖅ, ᑕᕝᕙᓂ ᐃᓕᑦᑐᒪᒐᓗᐊᕋᒪ 

ᑕᕝᕗᖓ ᐃᖏᑉᐸᓗᐊᓪᓗᖓ ᒪᓕᒐᓕᐅᕐᕕᒃ 

ᐃᓐᓇᕐᓂᑦ ᐃᓕᓚᐅᕋᒪ ᑕᐃᒃᑯᐊ 

ᐳᓛᕆᐊᖃᑦᑕᓚᐅᖅᑕᒃᑲ ᐃᒃᓯᕙᖃᑎᒌᑦ ᐊᒻᒪᓗ 

ᒪᒃᑯᒃᑐᓂᒃ ᑕᐃᒃᑯᐊ ᒧᒥᕆᐅᒃᓴᑎᑦᑎᓚᐅᕐᒪᑕ 

ᐆᒃᑐᕋᓱᓚᐅᖅᑑᒐᓗᐊᓂᓛᒃ. 

 

>>ᐃᓪᓚᖅᑐᑦ  

ᑕᒪᒃᑯᐊ ᐊᒃᓱᕈᕐᓇᕐᓂᖏᓐᓂᒃ ᐃᓕᓚᐅᕋᒪ ᑖᒃᑯᐊ 

ᐃᓄᐃᑦ ᓂᕈᐊᖅᑕᐅᕕᒋᓯᒪᔭᒃᑲ ᐅᓪᓗᑕᒫᖅ 

ᐃᓅᓯᕐᒥᖕᓂᒃ. ᑕᐃᒪ ᐊᒥᓲᖕᒪᑕ ᐊᒃᓱᕈᕐᓇᖅᑐᑦ. 

ᑕᐃᒪ ᒪᓕᒐᓕᐅᖅᑎᓕᒫᑦ ᐅᓪᓗᒥ ᑖᒃᑯᐊ 

ᐊᒃᓱᕈᕐᓇᕐᓂᖏᓐᓂᒃ ᐳᓚᕋᒃᑐᑎᒃ 

ᑕᑯᔪᐃᓐᓇᖅᑰᓚᐅᕐᒪᑕ ᓂᕈᐊᖅᑕᐅᓇᓱᒃᑐᑦ.  

 

ᑕᐃᒪ ᐊᖏᖅᑕᐅᔪᓐᓇᕈᒪᕗᖓ ᐅᖃᐅᓯᒃᑲ 

ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᓪᓗᒥ 

ᐅᖃᐅᓯᕆᔭᒥᓂᒃ ᐱᔭᕇᖅᓯᔪᓐᓇᕈᒪᒐᓗᐊᕐᒪᑦ. 

ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ ᒪᓕᒐᓕᐅᖅᑎ ᒪᐃᓐ 

ᑲᔪᓯᓚᐅᕆᑦ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ 

ᒪ’ᓇ.  

 

(ᑐᓵᔨᑎᒍᑦ) ᑕᐃᒪ ᐅᖃᐅᓯᖃᖅᑲᐅᒐᒪ 

ᐊᒃᓱᕈᕐᓇᕐᓂᖏᓐᓂᒃ ᓂᕈᐊᖅᑕᐅᕕᒋᓯᒪᔭᕗᑦ 

ᑐᑭᓕᐅᓂ ᐃᒐᓚᐃᔭᖅᓯᒪᔪᑦ ᕿᑐᕐᖓᕕᒃ 

ᐃᒡᓗᕈᓯᖓᓂ ᐅᕝᕙᓘᓐᓃᑦ ᐃᓚᖏᖃᐃ 

ᖃᓂᒪᔪᖃᖅᐳ ᓂᕈᐊᖅᑕᐅᕝᕕᒋᓯᒪᔭᓐᓄᓪᓕ 

ᑕᒪᐅᖓ ᓄᓇᕗᑦ ᓯᓚᑖᓄᐊᕆᐊᖃᖅᑐᓂᒃ 

ᐃᓅᓕᓴᖅᑕᐅᔭᖅᑐᖅᑐᓂᒃ ᐅᕝᕙᓘᓐᓃᑦ 

ᐅᔭᕋᓐᓂᐊᕐᕕᖕᒥ ᐃᖅᑲᓇᐃᔭᖅᑐᑦ ᐱᓇᓱᐊᕈᓯᕐᓂ 

ᐊᐅᓪᓚᖅᓯᒪᔭᕆᐊᖃᖅᐸᑦ ᐊᕐᕌᒍᓕᒫᖅ. 

ᐱᓇᓱᐊᕈᓯᕐᓂᒃ ᒪᕐᕈᑕᒫᖅ ᕿᒪᐃᕙᒃᑐᑦ ᐃᓚᒥᖕᓂᒃ. 

ᑖᒃᑯᐊ ᐆᒃᑑᑎᑐᐃᓐᓇᐃᑦ ᐊᒃᓱᕈᕐᓇᕐᓂᖏᑦᑕ 

ᐃᓚᖏᓐᓂᒃ ᓄᓇᕗᒻᒥᐅᑦ ᓵᖃᑦᑕᖅᑕᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑕᒪᒃᑯᐊ 

ᐊᒃᓱᕈᕐᓇᖅᑐᑦ ᑕᐃᒪᐅᒐᓗᐊᖅᑎᓪᓗᒋᑦ 

ᐊᒥᓲᒐᓗᐊᖅᑎᓪᓗᒋᑦ ᐅᑯᐊ ᓄᓇᕗᒻᒥᐅᑦ 

ᑕᑯᒃᖢᒋᓪᓕ ᐅᕙᖓ ᐃᓱᒪᓕᑦᑕᖅᑐᖓᓕ 

ᐊᔪᓐᖏᓂᖅᓴᐅᖕᒪᑕ ᑕᒪᒃᑯᓂᖓ ᑐᓗᒃᑕᕈᑕᐅᔪᓂᒃ 

ᐊᒃᓱᕈᕐᓇᖅᑐᓂᑦ ᓴᓚᒋᓱᖕᒪᒋᑦ ᑖᒃᑯᐊ 

ᐊᔪᕐᓇᕈᑕᐅᔪᑦ. ᐊᔪᖏᓐᓂᖅᓴᐅᓗᐊᕐᒥᖕᒪᑕ 

ᓄᓇᕗᒻᒥᐅᑕᐅᖃᑎᕗᑦ. ᐱᓕᕆᐊᓂᒃᑕᓱᒃᐳᒍᑦ 

ᐅᔭᕋᑦᑕᕆᐊᓂᒃ ᐋᓐᓂᐊᕕᖕᒧᑦ ᐊᐅᓪᓚᖅᑖᓂᓱᖅᐳᑦ 

ᖃᑉᓗᓈᑦ ᓄᓈᓄᑦ. ᐊᔪᕐᓇᕋᓗᐊᖅᑎᓪᓗᒍ 

ᑕᒪᓐᓇ ᐊᒻᒪᓗ ᑕᐃᓐᓇ ᐃᒐᓛᖅ ᓯᖁᒥᓯᒪᔪᖅ 

ᓇᖕᒥᓂᒥᐊᖅ ᓴᓇᒥᐊᓚᒃᖢᓂᐅᒃ 

ᐋᖅᑭᒃᓱᐃᓱᒐᓗᐊᖅᐳᑦ.  

 

ᑕᒪᒃᑯᐊ ᓄᓇᕗᒻᒥᐅᑦ ᐱᓕᕆᒡᒍᓂᑦ 

ᐃᑲᔪᕈᐊᒡᒍᓂᖏᑦ ᐃᓱᒪᒋᓕᖅᖢᒋᑦ ᐅᕙᖓ 

ᒪᓕᒐᓕᐅᖅᑎᐅᓚᖓᓕᖅᑎᓪᓗᖓ ᑕᕝᕙᓂ ᑕᕝᕙ 

ᐊᔪᓐᖏᓂᔾᔪᐊᕆᔭᖏᑦ ᐃᓱᒪᒋᓕᖅᖢᒋᑦ ᐆᒻᒪᑎᓐᓂᒃ 

ᐃᒃᐱᒍᓱᓕᑦᑕᖅᑐᖓᓕ ᐃᑲᔪᕋᑕᐅᒍᐊᖅᖢᒋᑦ ᐊᒻᒪ 

ᖃᐅᔨᒪᔪᖓ ᑕᐃᒪᓐᓇᑦᑕᐅᖅ ᑎᐊᑦᓇᑦᑕᐅᖅ 

ᐃᒃᐱᒋᑦᑕᓂᕐᓕᐊᕋᑉᓯ ᐆᒻᒪᑎᑦᑎᓐᓂᒃ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑕᐃᒪ 

ᐃᓱᓕᓐᓂᐊᕋᓗᐊᖅᑐᖓ ᓇᓗᓇᓐᖏᑦᑐᖅ.  

 

>>ᐃᓪᓚᖅᑐᑦ 

 

ᑕᕝᕙ ᐊᕐᕌᒍᓄᑦ ᑎᓴᒪᐅᓂᐊᖅᑐᓂᒃ 

ᐊᒃᓱᕈᕐᓇᕐᓂᕆᓂᐊᖅᑕᕗᑦ ᐊᒃᓱᕈᕐᓇᕐᓂᕆᐊᖅᑕᕗᑦ 

ᒪᓕᒐᓕᐅᖅᑎᐅᓗᑕ ᐃᓱᒪᒋᔭᓐᓂᑦ. ᐅᖃᖅᑏ, 

ᓄᓇᕗᒻᒥᐅᖑᓪᓗᑕ ᑕᕝᕗᖓᖅᑕᐅᓯᒪᒐᑦᑕ ᐃᒡᓗᒧᑦ 

ᓄᓇᕗᒻᒥᐅᑦ ᐃᓄᖏᓐᓄᑦ. ᑕᐃᒪ ᓇᓂᓯᔭᕆᐊᖃᕋᑦᑕ 

ᐱᐅᓯᕚᓪᓕᑎᓐᓇᓱᓪᓗᒋᑦ. ᑕᐃᒃᑯᐊ 

ᐃᑲᔪᕈᓐᓇᕆᐊᖃᕋᑦᑎᒍ ᐃᓄᐃᑦ ᑕᖅᑳᓃᑦᑐᑦ 

ᐊᒃᓱᕈᕐᓇᕐᓂᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐃᒡᓗᑖᕋᓱᖕᓂᕐᒧᑦ 

ᐃᖅᑲᓇᐃᔮᖅᑖᕋᓱᖕᓂᕐᒧᓪᓗ.  

 

ᒪᓕᒐᓕᐅᖅᑎᐅᓪᓗᑕ ᓱᓕᔪᒥᒃ ᑕᑯᒃᓴᐅᑦᑎᐊᖅᑐᒥᒃ 

ᐱᓕᕆᖃᑎᒌᒋᐊᖃᕋᑦᑕ. ᐃᒪᓐᓇ 

ᐅᖃᕈᓐᓇᖏᑦᑐᖓ, ᐃᒪᓐᓇ 

ᐊᖏᖃᑎᒌᖏᓐᓇᐅᔭᕐᓂᐊᕐᓂᕋᕈᓐᓇᖏᑦᑐᖓ, 

ᐊᐃᕙᖃᑦᑕᕐᓂᐊᖅᑐᒍᑦ, ᐃᓱᒫᓗᒋᔭᖃᕐᓂᐊᖅᑐᑕᓗ 

ᖃᓄᐃᓐᖏᑦᑐᖅ. ᐃᓄᒃᑕᖃᕐᒪᑦ ᑕᐃᒪ ᓯᓚᑖᓂ 

ᐅᖃᖃᑦᑕᕐᓂᐊᖅᑐᑦ ᐅᕙᑦᑎᓐᓂᑦ ᐊᔪᕐᓂᕋᐃᔪᑦ, 

ᖃᐅᔨᒪᓂᖃᓐᖏᓐᓂᕋᐃᓂᐊᖅᑐᑦ ᑭᓯᐊᓂ 

ᐅᒃᐱᕈᓱᑦᑎᐊᕋᒪ ᐅᖃᖅᑏ ᐄ, ᐱᔪᓐᓇᖅᑐᒍᑦ.  

 

ᐳᐳᐸᑦᑕᑐᖅᑐᑦ 

 

ᓄᖅᑲᐅᑎᒋᓕᕐᓗᒍᓗ, ᐅᖃᖅᑏ ᐅᖃᕈᒪᕗᖓ 

ᑕᒪᒃᑯᓄᖓ ᓯᓚᑐᓂᕆᔭᖏᓐᓂᑦ ᐊᑐᕐᓗᑕ 

ᐱᓕᒻᒪᒃᓯᒪᓂᖏᓐᓂᒡᓗ ᐊᒻᒪᓗ ᐱᓪᓚᑦᑖᖅᑐᓂᒃ 

ᐆᑦᑑᑎᖃᕐᓗᑕ ᐊᒃᓱᕈᖅᑐᓂᑦ ᐃᓄᑦᑎᐊᕙᓂᒃ 

ᑕᕝᕙᓂ ᑲᔾᔮᕐᓇᖅᑐᒻᒪᕆᖕᒥᑦ ᓄᓇᑦᑎᓐᓂᑦ.  

ᑕᐃᒪᓕ ᑭᓯᐊᓂ ᑲᑐᔾᔨᓂᖃᕐᓗᑕ ᓄᓇᕗᒻᒥᐅᓄᑦ 

ᑲᑐᔾᔨᓂᒃᑯᑦ ᓄᓇᕗᑦ ᓴᓐᖏᑦᑎᒃᑲᓐᓂᕐᓂᐊᖅᐸᕗᑦ 

ᐅᑭᐅᓄᑦ ᑎᓴᒪᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐳᐳᐸᑦᑕᑐᖅᑐᑦ 

  

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᖃᖅᑎ: ᖁᔭᓐᓇᒦᒃ, ᑲᑎᒪᔾᔪᑎᒃᓴᓄᑦ ᐅᑎᕐᓗᑕ, 

ᑲᔪᓯᕙᓪᓕᐊᓗᑕ. ᑲᑎᒪᔾᔪᑎᒃᓴᖅ ᓇᐃᓴᐅᑎᓕᒃ 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ.  

 

ᒪᒥᐊᓇᖅ. ᖁᔭᓐᓇᒦᒃ. ᐊᓯᓐᓂᑦ 

ᐃᓕᓴᖅᓯᓚᐅᓐᖏᓂᓐᓂᑦ, ᓯᕗᓪᓕᖅᐸᐅᓗᖓ 

ᐃᓕᓴᖅᓯᓚᐅᕐᓚᖓ ᑕᕝᕗᖓ ᐳᓛᕆᐊᖅᓯᒪᔪᓂᒃ. 

ᐃᓛᒃ ᓄᓇᖅᑲᑎᒃᑲ ᑎᑭᓯᒪᔪᑦ ᖁᕕᐊᒋᓪᓚᕆᒃᑕᒃᑲ 

ᐅᕙᓃᑦᑐᓐᓇᕐᒪᑕ, ᓯᕗᓪᓕᖅᐹᒥᑦ ᐃᓕᓴᕆᔪᒪᔭᕋ 

ᐊᐃᑉᐸᕋ, ᒥᐊᓕ ᑐᓐᖓᓱᒋᑦ ᐊᒻᒪᓗ ᓄᓇᖅᑲᑎᒃᑲ 

ᑖᒃᑯᐊ ᕼᐋᕕ ᓄᑕᕋᖅ ᑐᓐᖓᓱᒋᑦ, ᔮᓱᐊ ᐋᕆᐊᒃ 

ᑐᓐᖓᓱᒋᑦ, ᓴᐃᒪᓐ ᒥᖅᑯᓵᖅ ᑐᓐᖓᓱᒋᑦ ᐊᒻᒪᓗ 

ᔭᐃᑯ ᐊᓘᓘᖅ ᑐᓐᖓᓱᒋᑦ. ᑖᒃᑯᐊ 

ᑐᓐᖓᓱᒃᑎᑕᐅᖁᓪᓗᒋᑦ ᑕᕝᕗᖓ ᑲᑎᒪᕕᑦᑕ 

ᐃᓗᐊᓄᑦ.  

 

ᐳᐳᐸᑦᑕᑐᖅᑐᑦ  

 

ᐳᓛᕆᐊᖅᓯᒪᔪᓂᒃ ᑐᓐᖓᓱᑎᑦᑎᓂᖅ. ᑖᓐᓇ 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᔪᒪᓪᓗᖓ ᐊᖓᕈᓗᖕᒪ ᐸᓂᖓᓂᑦ, 

ᐃᕐᖑᑕᖓᓂᒃ ᑭᐅᕆ ᓴᐃᒪᓈᖅ ᑯᓗᒃ−ᑕᑦᑐᐃᓂᖅ 

ᐊᒻᒪᓗ ᐱᖃᓐᓇᕆᓂᖅᐹᕆᖃᑕᐅᔭᕋ ᒪᒃᑯᖕᓂᕋᓂ 

ᓕᓯ ᒍᐊᑕᓐ ᐊᒻᒪᑦᑕᐅᖅ ᑕᐃᒪ ᐊᖓᔪᕈᓗᒐ ᕉᔅ 

ᒥᐊᓕ ᓵᓐᑎᐅᑉ ᐸᓂᐊ ᑕᑯᖅᑲᐅᓪᓗᒍ ᒥᐅᕆᓖ 

ᐊᓕᔭᖅ, ᖁᔭᓐᓇᒦᒃ, ᑕᒫᓃᒻᒪᑕ, ᐊᖓᔪᕐᖑᕋᓗ ᕉᓯ 

ᐅᓕᔪᒃ, ᑕᐃᕕᑦ ᐅᓕᔪᒃ, ᔮᓐ ᑕᐃᐸᓈᖅ, ᑐᓵᖕᒪᑕ. 

ᖁᔭᓐᓇᒦᒃ.  

 

ᐳᐳᐸᑦᑕᑐᖅᑐᑦ   

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐸᖕᓂᖅᑑᒧᑦ 

ᒪᓕᒐᓕᐅᖅᑎ, ᒥᓯᔅ ᓇᑲᓱᒃ.  

 

 

ᐳᐳᐸᑦᑕᑐᖅᑐᑦ   

  

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇ ᐃᓕᓴᖅᓯᔪᒪᔪᖓ ᐊᐃᑉᐸᐃᓐᓄᒐ ᕋᓱᓪ 

ᐊᕿᐊᕈᖅ ᐊᒻᒪᓗ ᐸᓂᒐ ᓲᓴᓐ ᑲᐃᕋ ᐊᒻᒪᓗ ᓴᕚᓇ 

ᐊᒻᒪᓗ ᐃᓕᓴᕆᔪᒪᓪᓗᒍ ᐊᐃᒐ ᐲ−ᔭᐃ ᐊᕿᐊᕈᖅ, 

ᓄᓕᐊᖓᓗ ᐸᓂᒐᖅ ᐊᕿᐊᕈᖅ 

ᕿᑐᕐᖓᑦᑎᐊᕚᓗᖏᓪᓗ ᔭᔅᒥᓐ, ᕌᐱᓐ ᐊᒻᒪᓗ 

ᔭᐃᑯᑉ. ᖁᔭᓐᓇᒦᒃ, ᐅᖃᖅᑏ.  

 

ᐳᐳᐸᑦᑕᑐᖅᑐᑦ   

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐊᑎᖁᑎᒃᑲ 

ᐅᓄᕐᒪᑕ, ᐅᑕᖅᑎᑦᑎᐊᖃᑦᑕᕆᑦᑎ. ᕿᑭᖅᑖᓘᑉ 

ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐅᖃᖅᑏ ᐊᒻᒪ ᐅᓐᓄᓴᒃᑯᑦ 

ᐳᓛᕆᐊᖅᑐᓕᒫᑦ, ᑭᓐᖓᕐᒥᐅᓪᓗ, ᑭᒻᒥᕈᕐᒥᐅᓪᓗ 

ᑐᓐᖓᓱᓪᓕ. ᐃᓕᓴᕆᒍᒪᔭᒃᑲ ᓄᓕᐊᕋ ᓯᕗᓪᓕᖅᐹᒥ, 

ᑖᓐᓇ ᐆᒻᒪᑎᒐᓂᑦ ᑎᒍᒥᐊᖅᑐᖅ, ᕿᑐᕐᖓᕗᓪᓗ 

ᐅᕙᓃᑦᑐᑦ, ᓴᐃᑎ ᑰᑦᑎᖅ, ᐸᓂᕗᑦ ᓯᓐᑎᐊ ᔪᐊᓇᓯ, 

ᐃᕐᓂᓛᕗᑦ, ᖁᓕᒃᑕᓕᒃ ᔪᐊᓇᓯ, ᐊᒻᒪᓗ ᐸᓂᓛᕗ  

ᐱᑦᑖᓗᒃ. 

ᐊᐃᑯᓗᒐᑦᑕᐅᖅ ᐊᓗᑭ ᑰᑦᑎᖅ ᑕᕝᕙᓃᒻᒪ, 

ᐃᓕᓴᕆᔭᐅᓕ.  

 

ᐊᐃᑯᓗᒻᒪ ᐃᓛᒃ ᑖᒃᑯᐊ ᓄᓕᐊᕐᒪᓗ, ᐊᐃᑯᓗᒻᒪᓗ 

ᓄᑲᖓ ᔨᐊᓯᑲ ᑰᑦᑎᖅ ᑐᓐᖓᓱᓪᓕ, ᐊᓗᑭᐅᑉ 

ᕿᑐᕐᖓᖏᑦ ᑖᒃᑯᐊ ᑕᕝᕙᓃᒻᒪᑎᒃ ᓯᑰ ᕉᒐᔅ, ᐊᒻᒪᓗ 

ᐃᒋᒪᒐᓱᔾᔪᔾᔪᐊᖅ ᕉᒐᔅ, ᐊᒻᒪᑦᑕᐅᖅ 

ᐃᓕᓴᕆᒍᒪᒋᕙᕋ ᑭᒻᒥᕈᕐᒥᐅᖅ ᐃᓐᓇᖅᑕᕆᔭᖓ 

ᐅᐱᒋᓪᓚᕆᑦᑕᕋ ᑕᕝᕙᓃᖃᑕᐅᒻᒪᑦ, ᒥᔅᑕ ᓵᓐᑎ 

ᑯᓱᒐ. . . ᒪᒥᐊᓇᖅ, ᓵᓐᑎ ᐋᑲᕚᒃ. 

 

>>ᐃᓪᓚᖅᑐᑦ 

 

ᑐᓐᖓᓱᒋᑦᓯ. ᓇᑯᕐᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᔪᒪᕗᖓᑦᑕᐅᖅ ᓄᓕᐊᒻᓂᒃ, ᑳᑐᕆᓐ. 

ᐅᑭᐅᖅ ᐊᕙᑎᒻᒪᕉᒃ ᖁᓕᓪᓗ ᐊᑕᐅᑦᑎᒦᓕᕋᓐᓄ, 

ᖁᔭᒋᕙᕋ ᐃᑲᔪᖅᑎᒋᓪᓗᐊᖅᐸᕋ 

ᓂᕈᐊᖅᑕᐅᓯᒪᓂᓐᓂ, 

ᓂᕈᐊᖅᑕᐅᓯᒪᕕᒋᓂᐊᖅᑕᒻᓂᒃ.  

 

ᐸᓂᒐᓗ ᑖᓐᓇ ᓄᑲᖅᖠᖅᐹᖅ, ᐸᓂᒃᑎᓐᓂ 

ᐱᖓᓱᓂᒃ ᐸᓂᖃᕋᓐᓄ, ᐱᔪᒪᔮ ᐊᑐᖅᖢᒍ ᑭᕼᐊᓂ 

ᐊᖏᖃᑦᑕᕆᐊᖃᕐᒥᒐᑦᑕ ᐊᑖᑕᐅᓪᓗᑕ. ᐅᑭᐊᔅᓵᖅ 

ᓇᓐᓂᐊᕈᒪᖕᒪᑦ ᐱᖃᑎᒋᑉᓗᒍ ᓇᓐᓄᒋᐅᖅᓯᒪᕗᖅ 

ᐸᓂᒐ ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᖁᑦᑎᒃᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᕿᐊᕈᖅ.  

 

ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. 

ᐃᓕᓴᕆᔪᒪᑦᑎᐊᕐᒥᕙᕋ ᓄᓕᐊᑯᓗᒐ ᑭᐅᕈᓪ, 

ᕿᑐᕐᖓᒃᑲ ᐊᒥᓱᐊᓘᒻᒪᑕᐃ 

ᐅᑕᖅᑭᑦᑎᐊᑲᐃᓐᓇᕆᔅᓯᐊᐃᑦ.  

 

>>ᐃᓪᓚᖅᑐᑦ 

 

ᒐᒪᐃᓕ, ᐊᐃᒥ, ᐱᓖᓇ, ᑯᕆᔅᑏᓐ, ᒥᓂ, ᓇᕿᑕᕐᕕᒃ, 

ᕼᐆᒃ, ᐊᒻᒪᓗ ᑖᒃᑯᐊ ᐃᕐᖑᑕᑯᓗᒃᑲ ᐊᐅᓚ, ᕋᐃᑦᓱᓪ, 

ᐊᒻᒪᓗ ᑖᕐᓚ. ᑖᒃᑯᐊᓗᑯᐃᑦ ᑕᒫᓃᒻᒪᑕ 

ᖁᔭᓐᓇᒦᕐᔪᐊᖅ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒃᑐᐃᓐᓇᑦᑎᐊᖑᒋᔅᓯ 

ᒪᓕᒐᓕᐅᕐᕕᖁᑎᑦᓯᓐᓄᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᖅ. ᐅᖅᓱᖅᑑᒧᑦ 

ᒪᓕᒐᓕᐅᖅᑎ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒫᓃᑦᑐᓂᒃ ᐃᓕᓴᖅᓯᔪᒪᖦᖤᖅᐳᖓ ᐅᑯᓂᖓ; 

ᓄᓕᐊᕋ ᐋᓂ ᐋᖁᐊᖅ, ᐊᕐᕌᒍᓄᑦ 40-ᓄᑦ 

ᐊᐃᑉᐸᕇᓕᖅᑐᒍ.  

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᐃᓕᓴᕆᔪᒪᔭᕋ ᓇᔭᒐ 

ᑮᓇᐅᔭᓕᕆᔨᒋᓚᐅᖅᑕᕋᓗ, ᐱᖓᓱᐊᖅᑎ 

ᓂᕈᐊᖅᑕᐅᓇᓱᒃᑎᓪᓗᑕ, ᕼᐊᓚᓐ ᑐᖏᓕᖅ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐅᖃᖅᑎᑦᓯᔩ. ᑖᒃᑯᐊ 

ᐃᓕᑕᕆᓂᐊᖅᑕᒃᑲ 

ᖃᒪᓂᑦᑐᐊᕐᒥᐅᑕᐅᓐᖏᑦᑑᒐᓗᐃᑦ, ᑭᕼᐊᓂ 

ᖃᒪᓂᑦᑐᐊᕐᒥᐅᑕᕐᓂᒃ 

ᐱᕚᓪᓕᖅᑎᑦᓯᒪᔪᐊᓪᓗᖅᑑᑦᑑᒻᒪᑕ. ᐊᑎᖏᑦ 

ᑕᐃᔭᕌᖓᔅᓯ ᓇᖏᖅᓯᔫᓪᓗᐊᕈᑉᓯ.  

ᓯᕗᓪᓕᖅᐹᒥ ᑕᐃᒪ ᓂᕈᐊᖅᑕᐅᕼᐋᖅᑎᓪᓗᖓ 

ᕼᐃᑕᒪᒋᔮᓐᓂ ᒪᓕᒐᓕᐅᖅᑎᓐᖑᖅᑎᓪᓗᖓ ᑖᒻᓇ 

ᐱᓕᕆᐊᕆᓚᐅᖅᓯᒪᒐᒃᑯ ᕼᐃᕗᓪᓕᖅᐹᖅ, 

ᒪᒃᑯᒃᑐᕐᒥᑦ ᐃᓅᓐᓂᐅᑎᕋᓗᖕᒥᓂᒃ 

ᕼᐅᓇᖃᓐᖏᑦᓯᐊᕋᓗᐊᕕᒥᐊᖅᑐᖅ, 

ᐃᑲᔪᖅᑎᒋᓚᐅᖅᓯᒪᒐᒃᑯ ᑕᐃᑉᓱᒪᓂ 

ᐃᖅᑲᓇᐃᔭᖅᑎᐅᓪᓗᓂ ᒐᕙᒪᒃᑯᓐᓂ, ᑭᕼᐊᓂ 

ᐅᓪᓗᒥ ᐊᑎᖓ, ᐱᓕᕆᐊᖓᓗ 

ᐊᒡᓚᐅᓕᖅᑑᒐᓗᐊᖅ. ᑭᓯᐊᓂ ᐃᓕᑕᕆᔪᒪᑉᓗᒍ 

ᐊᓗᑭ ᑰᑦᑎᖅ, ᑕᐃᒻᓇ ᒪᒃᑯᒃᑐᖅ ᐃᑲᔪᓚᐅᖅᑕᖓ 

ᐱᓕᕆᐊᖃᑦᓯᐊᓕᖅᓱᓂ ᐊᒻᒪᓗ ᓇᒻᒥᓂᖅ ᐃᖕᒥᓂᒃ  

ᑮᓇᐅᔭᕐᒥᓂᒃ ᐊᑐᕐᓗᓂ ᓄᓇᒃᑰᕈᑎᕐᔪᐊᕐᒥᒃ 

ᓂᐅᕕᕈᒫᓕᕐᒪᑦ, ᓴᕆᒪᓇᑯᓂ.  

 

ᐊᒻᒪᓗ ᐅᓇ ᐱᖃᑖ ᐃᓕᑕᕆᖃᑕᐅᔪᒪᔭᕋ, ᐊᒥᓱᓂᒃ 

ᖃᒪᓂᑦᑐᐊᕐᒥᐅᑕᕐᓂᒃ ᐃᓅᖃᑎᒋᔭᑉᑎᓐᓂ 

ᐃᑲᔪᖅᓯᒪᑉᓗᓂ ᐃᓚᖏᑦ ᐊᒡᓛᑦ ᐊᕿᐊᕈᖏᑦ 

ᐃᓗᓪᓕᖅᓯᒪᑦᓯᐊᖅᑕᓕᑐᖅ ᐊᒻᒪᓗ ᐃᓅᖃᑎᒥᓂᒃ 

ᐃᑲᔪᖅᑕᓕᖅᑐᑦ. ᖃᕐᔪᖅᑖᕈᑎᓂᒃ ᑕᒪᑉᑯᓂᖓ 

ᐃᑲᔪᓪᓚᕆᓚᐅᖅᓯᒪᖕᒪᑦ ᕋᓱ ᐊᕿᐊᕈᖅ. 

ᒪ’ᓈᓪᓗᐊᕕᒃᐸᕋ.  

 

ᐊᒻᒪ ᑖᒃᑯᐊ ᐃᓕᑕᕇᔮᒃᑲ ᑐᓐᖓᓱᒃᑎᐊᕐᓂᐊᖅᐳᑦ. 

ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᓚᐅᖅᓯᒪᖏᓐᓇ ᐅᓄᖅᑐᐃᖅᓱᕐᓗᖓ 

ᐃᓕᓴᕆᓚᐅᖅᓯᒪᖏᓇᒃᑯᑦ ᐅᖃᐅᓯᖃᖅᑎᓪᓗᖓ 

ᐃᖅᑲᓇᐃᔭᖅᑎᓂᒃ. ᒪᓕᒐᓕᐅᕐᕕᒻᒥᑦ 

ᐃᖅᑲᓇᐃᔭᖅᑎᖃᖃᑦᑕᖅᓯᒪᒐᑦᑕ 

ᐃᑲᔪᖅᑎᖃᖃᑦᑕᖅᓯᒪᒐ ᑎᑎᕋᖅᑎᒐ 

ᒥᓂᔅᑕᐅᑦᑎᐊᕙᐅᔪᓐᓇᕋᔭᓚᐅᖏᑦᑐᖓ ᑕᐃᓐᓇ 

ᐃᖅᑲᓇᐃᔭᖅᑎᒋᓚᐅᖏᒃᑯᒃᑯ. 

ᐃᖅᑲᓇᐃᔭᑦᑎᐊᖃᑦᑕᕐᒪᑦ ᐅᕙᓐᓂᓪᓗ 

ᐃᖅᑲᓇᐃᔭᖃᑦᑎᖃᑦᑎᐊᖅᑐᒃᓴᐅᓯᒪᔪᖅ.  

 

ᐱᖃᓐᓇᕆᓕᖅᖢᒍᓗ ᐃᖅᑲᓇᐃᔭᖃᑎᒋᓪᓗᒍᓗ 

ᑕᑎᒌᖃᑦᑕᖅᖢᒍᓗ ᐅᖃᖃᑎᒌᕙᒃᖢ  

ᕿᒥᕐᕈᓇᖃᑦᑕᖅᖢᓂᒋᓪᓗ 

ᖃᓄᐃᓕᔪᓐᓇᕐᒪᒫᖓᑕ, ᑕᒻᒪᕋᓐᓇᕐᒪᖔᑕ ᓴᖅᑭᑦᑐᑦ. 

ᐱᔭᕐᓂᖏᑦᑐᐊᓗᓐᓂᒃ ᐃᓱᒪᓕᐅᕆᐊᖃᖅᑎᓪᓗᖓ. 

ᒥᓂᔅᑕᐃ ᑲᑎᒪᔨᖏᑦ ᑕᐃᒪᐃᖃᑦᑕᕐᓂᐊᕐᒥᒻᒪᑕ 

ᑐᓐᖓᓱᑦᑎᑦᑎᑎᐊᕈᒪᕗᖓ ᕼᐃᓗᕆ ᑲᐃᓯ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦᑎ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐃᓕᑕᕆᔭᐅᕌᓂᖅᑲᐅᔫᒐᓗᐊᖅ ᐃᓐᓇ 

ᐱᖃᑎᐊᓗᑯᓗᒐ ᑕᐅᕙᓃᑦᑐᖅ, ᓵᓐᑎ ᐋᑲᕙᒃ 

ᐃᓕᑕᕆᔪᒪᓪᓗᒍ, ᑕᐃᔅᓱᒪᓂ ᓴᓪᓕᒥ 

ᐅᒥᐊᖅᑐᖅᓱᖓ ᑕᒪᐅᖓ ᐅᒥᐊᖅᑐᓚᐅᖅᓯᒪᒐᒪ 

ᑭᓐᖓᕐᓂ ᐊᐅᓪᓚᕆᐊᕋᒪ ᑕᐃᓐᓇᒎᖅ ᑕᓚᕘᕈᒃᑯ 

ᖃᐅᔨᒪᓚᐅᖏᓐᓇᒃᑯᑦ ᑕᐅᕙᓂ ᐊᑐᕐᓂᐊᖅᑐᕋ. 

ᐅᖄᓚᕕᒋᒐᒃᑯᑦ ᐅᓂᒃᑳᓚᐅᖅᓯᒪᖕᒪᑦ ᐅᑯᐊ 

ᐅᕘᓈᕆᐊᖃᕐᓂᐊᖅᑐᑎᑦ ᐃᑰᓈᕆᐊᖃᕐᓂᐊᖅᑐᑎᑦ 

ᐅᕗᓐᖓᕈᕕᑦ 

ᓴᖑᔭᕆᐊᖃᕐᓂᐊᖅᐳᑏᓛᓚᐅᖅᓯᒪᖕᒪᑦ ᐅᕙᓐᓂᒃ.  

 

ᐅᖃᐅᓯᖏᑦ ᒪᓕᒃᖢᒋᑦ ᑭᒻᒥᕈᒻᒨᕈᓐᓇᓚᐅᖅᓯᒪᒐᒪ 

ᐊᒻᒪ ᑭᒻᒥᕈᑦ ᖃᓂᒋᔮᓂ ᐅᑕᖅᑭᓚᐅᖅᓯᒪᒻᒪᑦ ᑖᓐᓇ. 

ᑕᐃᒪᖓᑦ ᐱᖃᑎᐊᓗᒃᑖᕆᓚᐅᖅᓯᒪᒐᒃᑯ 

ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦ. ᒪᓕᒐᓕᐅᕐᕕᖕᒧᑦ 

ᐅᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 

 

ᐃᖃᓪᓗᐊᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐃᓕᓴᕆᔪᒪᔭᕋ ᐊᕐᕌᒍᓄᑦ 20-ᓄᑦ ᐊᐃᑉᐸᕆᓕᖅᑕᕋ 

ᑮᓇᐅᔭᓕᕆᔨᒋᓚᐅᕐᒥᔭᕋ ᓂᕈᐊᒐᒃᓴᐅᑎᓪᓗᖓ. 

ᐅᓪᓛᒃᑯᑦ 11-ᒥ ᐱᒋᐊᖃᑦᑕᓚᐅᖅᑐᖓ 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓐᓄᒃᑯᑦ 6-ᒥᑦ ᐊᖏᕐᕋᖅᖢᖓ. ᐊᖏᕐᕋᓚᐅᑲᒃᖢᖓ 

ᐅᓐᓄᒃᑯᑦ ᐊᖏᕐᕋᖅᐸᒃᖢᖓ ᑮᓇᔭᐅᓕᕆᔨᒋᓪᓗᒍ 

ᓂᕿᓕᐅᖅᑎᒋᓪᓗᒍᓪᓗ ᐃᑲᔪᖅᑎᒋᓪᓗᒍᓗ, ᐳᕋᓐᑦ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᑦ, ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᕆᒌᕋᓗᐊᖅᑕᕋᓕᐅᓇ ᓲᖃᐃᒻᒪ ᐅᐃᒋᒐᒃᑯᑦ, 

ᖃᐅᔨᒪᔭᕋᕇᕋᒃᑯᑦ ᑐᓐᖓᓱᑦᑎᒍᒪᔭᕋ ᐅᐃᒐ, ᐋᑦᑎ 

ᐊᕐᓇᒃᑲᖅ, ᐸᓂᒐᓗ ᑕᕝᕙᓃᒻᒥᒻᒪᑦ ᓯᐅᕋᓐ 

ᐊᕐᓇᒃᑲᖅ, ᐃᕐᓂᕋᓗ ᐊᕙᓃᑦᑐᓂ, ᒫᑎᐅ ᐊᕐᓇᒃᑲᖅ. 

ᑖᒃᑯᐊ ᐋᑐᕚᒥᐅᑕᐅᒻᒪᑕ ᑕᕝᕙᓂ 

ᑎᑭᓯᒪᑲᐃᓐᓇᕈᓐᓇᕐᖓᑕ ᐊᑦᓱᐊᓗ ᖁᕕᐊᓱᑦᑐᖓ 

ᐊᒻᒪᓗ ᖁᔭᓐᓇᒦᕈᒪᓪᓗᒋᓪᓗ.  

 

ᐊᒻᒪᓗ ᐃᕐᖑᑕᖃᕐᒥᒐ ᑕᕝᕙᓂ ᒪᕇᔭ ᕉᔅ. ᒪᕇᔭ ᕉᔅ, 

ᑖᓐᓇ ᐆᒻᒪᑎᓪᓚᕆᐊᓗᒋᒻᒥᒐᒃᑯᑦᑕᐅᖅ ᓲᖃᐃᒻᒪ 

ᐃᕐᖑᑕᐃᑦ ᐱᒻᒪᕆᐊᓗᒋᒐᑦᑎᒍ ᓇᓗᓇᓐᖏ. 

ᑕᐃᒪᑦᑕᐅᖅ ᐃᓕᓴᕆᒍᒪᒻᒥᔭᕋ ᑖᓐᓇ ᐊᒃᓱᐊᓗ 

ᐅᕙᓐᓄᑦ ᐃᑲᔪᑦᑎᐊᕕᐅᑎᓚᖓᑦ 

ᓂᕈᐊᕋᔅᓴᐅᑎᓪᓗᖓ ᑖᓐᓇ ᒥᐊᕆ−ᓖ ᐃᔨᕋᖅ, 

ᐃᓕᓴᕆᔭᐅᖅᑲᐅᔫᒐᓗᐊᖅ ᑭᓯᐊᓂ ᑕᐃᒪ 

ᐅᖃᕈᒪᔪᖓ ᖁᔭᓐᓇᒦᕈᒻᒪᓗᒍ. ᓕᓯ ᒍᐊᑕᓐ, 

ᑕᕝᕙᓃᒻᒥᔪᖅᑕᐅᖅ ᓂᕈᐊᖅᑎᒋᖕᒥᒐᒃᑯ ᐊᒻᒪᓗ 

ᐊᓗᑭ ᑰᑦᑎᖅ ᓂᕈᐊᖅᑎᒋᒻᒥᒐᒃᑯᑦᑕᐅᖅ.  

ᑐᓐᖓᓱᒋᔅᓯ.  

 

ᑕᕝᕙᓂᑦᑕᐅᖅ ᓄᐊᑯᓗᖃᕐᒥᔪᖓ 

ᐃᓕᓴᕆᔭᐅᖃᐅᒐᓗᐊᕐᒥᔪᖅ ᕋᓱ ᐊᕿᐊᕈᖅ, ᐲᔭᐃ 

ᐊᕿᐊᕈᖅ, ᓄᓕᐊᑯᓗᖏᓪᓗ, ᒦᓚ ᐱᖃᑕᑯᓘᓕᕐᖓᑦ 

ᐊᒃᓱᐊᓗᒃ ᑖᓐᓇ ᐅᐱᒋᒐᒃᑯ ᓯᕗᓪᓕᖅᐹᒥ 

ᑕᕝᕙᓃᑎᓪᓗᑕ ᐳᓛᖅᑎᖃᓚᐅᖅᓯᒪᒐᒪ ᐅᖃᖅᑐᓂ 

ᒦᓚᒥᒎᖅ ᓈᓚᐅᑎᒃᑯᑦ ᑐᓵᓕᕐᖓᑦ ᐊᑦᓱᐊᓗᒎᖅ 

ᐅᒋᐊᖑᖏᓕᒻᒪᕆᑦᑕᖓ ᑮᒐᓛᒍᒪᓂᕋᒻᒪᒻᒪᕆᑦᑐᒍ 

ᑕᐃᒫᒃ ᐅᖃᐅᔾᔭᐅᔪᔪᖓ. ᑐᓐᖓᓱᒋᔅᓯ. ᐊᒻᒪᓗ  

ᐱᖃᑎᐊᓗᒐ, ᐱᑦᓯᐅᓛᖅ ᕿᓚᕝᕙᖅ ᐊᑖᑕᖓᓗ, 

ᓵᓐᑎ ᑐᓐᖓᓱᒋᔅᓯ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦᑎ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᒡᒍᒧᑦ, ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ 

ᑐᓐᖓᓱᑦᑎᐊᕆᑦ ᐅᐱᒋᕙᑦᑎᒋᑦ. 

ᐃᓕᑕᖅᓯᔪᒪᔪᖓᓖᓛᒃ ᐃᒻᒪᖃ ᓯᕗᓪᓕᖅᐹᒥ 

ᑏᕖᒃᑯᑦ ᑭᓯᐊᓂ ᑕᐅᑐᒃᑐᖅ ᑕᒪᐅᖓ ᐊᖅᑯᑏᑦ 

ᒪᑐᓯᒪᖅᑰᕐᒪᑕ ᑕᑯᓐᖏᑕᐃᓐᓇᕋᒃᑯ ᐊᐃᑉᐸᕋ 

ᐊᑯᓂᐊᓗᒃ 40−ᐸᓗᖕᓂᖃᐃ ᐅᑭᐅᓂᒃ 

ᐊᐃᑉᐸᕆᓕᕐᒥᔭᕋ, ᐃᓕᓴᐱ ᖁᐊᓴ ᑎᕖᒃᑯᑦ 

ᑕᐅᑐᒃᑐᒃᓴᐅᖕᒥᖕᒪᑦ ᓇᓗᓇᖏᑦᑐᖅ. ᐊᖅᑯᑏᑦ 

ᒪᑐᓯᒪᖅᑯᕐᒪᑕ ᐃᓕᑕᕆᔪᒪᔭᕋ ᓯᕗᓪᓕᖅᐹᒥᒃ. 

 

ᐊᒻᒪᓗ ᓄᓇᕗᑦᒥᐅᑕᐃᑦ ᓄᓇᖅᑲᑎᒃᑲ 

ᐃᓕᑕᕆᖕᒥᔭᒃᑲ ᓇᓗᓇᖏᑦᑐᖅ ᑕᐃᒪ ᑎᕖᒃᑯᑦ 

ᑕᐅᑐᑦᑎᐊᕐᒥᖕᒪᑕ ᑖᒃᑯᐊ ᓯᕗᓪᓕᐅᖃᑕᐅᓪᓗᑎᒃ 

ᐃᓕᑕᕆᑦᑎᐊᖅᑕᒃᑲ.  

 

ᐊᒻᒪᓗ ᐃᓕᑕᖅᓯᔪᒪᖕᒥᔪᖓᐃᓛᒃ ᐊᑯᓂᐊᓗᒃ 

ᓴᓇᖃᑎᒋᖃᑦᑕᖅᓯᒪᔭᐅᓕᕐᒥᔪᖅ ᓄᓇᕗᑦᒥ ᐊᓗᑭ 

ᑰᑦᑎᖅ, ᐃᓕᑕᕆᔭᐅᖃᐅᔫᒐᓗᐊᖅ 

ᐅᐱᒋᑦᑎᐊᖅᐸᒃᑲ, ᐅᐱᒋᑦᑎᐊᖅᐸᒋᑦ.  

 

ᐊᒻᒪᓗ ᐃᓐᓇᕆᔭᐅᓕᕐᒥᔪᖅ ᓵᓐᑎ ᐊᑲᕚᒃ, 

ᐊᑯᓂᐊᓗᒃᑕᐅᖅ ᖃᐅᔨᒪᓕᕐᒥᒐᒃᑯ 

ᐃᓕᑕᕆᔭᐅᖃᐅᔫᒐᓗᐊᖅ ᐃᓕᑕᕆᒃᑲᓐᓂᕈᒪᔭᕋ 

ᐅᐱᒋᑦᑎᐊᕐᒥᔭᕋ ᐱᔭᒃᓴᒥᓂᒃ ᐊᑯᓂᐊᓗᒃ 

ᐱᓕᕆᖃᑦᑕᖅᓯᒪᓂᖓᓂᒃ.  

 

ᑖᒃᑯᐊᓗ ᑕᒪᕐᒥᑦᑎᐊᖅ ᑕᒫᓃᑦᑐᐃᑦ 

ᐃᓕᑕᕆᑦᑎᐊᕆᕙᒃᑲ. ᖁᔭᓐᓇᒦᒃ ᐅᐱᒍᓱᒃᖢᓯ 

ᑕᒫᓃᓐᓇᔅᓯ ᐃᑲᔪᖅᑕᐅᖃᑦᑕᕐᓂᐊᖅᑐᓯ 

ᓇᓗᓇᖏᑦᑐᖅ ᑕᒫᓂ ᐃᒃᓯᕚᖅᑎᓪᓗᑕ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ.  

ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇ 

ᐱᕕᖃᕐᓂᓐᓂ ᐃᓕᓴᖅᓯᔪᒪᕋᑖᕋᓗᐊᖅᑐᖓ 

ᓄᓕᐊᓐᓂᒃ ᐊᓂᑲᐃᓐᓇᖅᐸᓪᓚᐃᒻᒥᒻᒪᓂᓐᓇ 

ᐃᓕᓴᕆᓂᐊᖅᑖᓗᒋᕙᓪᓚᐃᒐᒃᑯ 

ᐊᓂᑲᐃᓐᓇᓵᖅᐸᓪᓚᐃᒻᒪᑦ.  

 

>>ᐃᓪᓚᖅᑐᑦ 

 

ᑕᖅᑳᓃᑦᑑᒐᓗᐊᖅ ᖁᔭᒋᒃᑲᓐᓂᕈᒪᔭᕋ. 

ᐃᓂᖁᓇᕖᖓᖅᑐᓂ ᑕᕝᕙᓂ ᓈᒻᒪᓈᕈᒫᖅᑕᕋᓗᐊᕋ 

ᐃᓕᓴᕆᔪᒫᖅᑕᕋᓗᐊᕋᐃᓛᒃ.  

 

>>ᐃᓪᓚᖅᑐᑦ 

 

ᐃᓚᕗᓂᓛᒃ ᐱᒻᒪᕆᐊᓘᖕᒪᑕ. ᐃᓕᓴᕆᔪᒪᖕᒥᔭᒃᑲ 

ᐊᒃᑲᒐ ᔮᔅᓱᐊ ᐋᕆᐊᒃ ᐊᒻᒪᓗ ᐃᓪᓗᕋ, ᑲᐃᓕ 

ᐅᕙᓃᑦᑐᒋᖅᑲᐅᔭᕋᓗᐊᕋ 

ᐊᓂᑲᐃᓐᓇᖅᐸᓪᓚᐃᒻᒥᒻᒪᑦᑕᐅᖅ.  

 

ᑭᖑᓪᓕᖅᐹᕆᓗᒍ ᐃᓕᓴᕆᔭᐅᓯᒪᒻᒥᔫᒐᓗᐊᖅ 

ᕼᐃᓗᕆ ᑲᐃᓯ. ᕼᐃᓗᓕᒃᑲᓐᓂᖅ. 

ᖃᐅᔨᒪᔪᐃᓐᓇᐅᒐᔅᓯ ᑖᓐᓇ ᐃᑲᔪᖅᑎᒋᔭᐅᓚᐅᕐᖓᑦ 

ᐃᑲᔪᖅᑎᑦᑎᐊᕚᓘᓚᐅᕐᖓᑦ. ᕿᓂᕈᔅᓯ 

ᐅᓂᒃᑳᕈᓐᓇᖅᑐᒥᑦ ᑕᕝᕙᑦᑎᐊᕚᓗᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑕᐃᒃᑯᐊ ᐃᓕᓴᕆᔭᐅᖃᐅᔪᑦ 

ᑐᓐᖓᓱᒋᑦᑎ ᐊᒻᒪᓗ ᑕᐃᒃᑯᐊ 

ᑕᐃᔭᐅᖃᐅᖏᑦᑑᒐᓗᐊᑦ ᒪᓕᒐᓕᐅᕐᕕᖁᑎᔅᓯ 

ᐃᓗᐊᓄᑦ ᑐᓐᖓᓱᒋᑦᑎ.  

 

ᐊᒻᒪᓗ ᐅᔾᔨᕆᓗᐊᖅᑕᒃᑲ ᐅᑯᐊ, ᓱᕈᓯᑯᓗᐃᑦ, 

ᑐᓐᖓᓱᖁᓗᐊᖑᐊᕐᒥᔭᒃᑲ 

ᒪᓕᒐᓕᐅᕐᕕᖁᑎᒋᒐᑦᑎᒍᑦ ᑕᒪᑦᑕ. 

 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᐅᖃᐅᓯᒃᑯᑦ 

ᐊᐱᖅᑯᑎᒃᓴᑦ. ᑕᐃᒪ ᖃᐅᔨᒪᒐᔅᓯ ᑖᒃᑯᐊ 

ᒥᓂᔅᑕᖑᖅᑐᑦ ᓱᓕ ᐊᖏᕈᑎᒥᒃ ᒥᓂᔅᑕᐅᓂᕐᒧᑦ 

ᐊᖏᖅᑎᑕᐅᓚᐅᖏᒻᒪᑕ, ᒪᒥᐊᓇᕋᓗᐊᖅᐳᖅ 

ᐊᐱᖅᑯᑎᒃᓴᓯ ᐅᑕᖅᑭᒃᑲᓐᓂᐊᕐᔪᒋᐊᖃᕐᓂᐊᕐᒪᑕ. 

ᐅᓪᓗᒥ ᐊᔪᕐᓂᐊᕐᒪᑦ. 
 

ᑲᑎᒪᔾᔪᑎᒃᓴᕗᑦ ᑲᔪᓯᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑎᑦ. ᒐᕙᒪᒃᑯᓐᓂ ᓯᕗᓕᖅᑎᐅᓂᐊᖅᑐᑦ ᓱᓕ 

ᐊᖏᕈᑎᒥᒃ ᐊᖏᖅᑎᑕᐅᓚᐅᓐᖏᒻᒪᑕ ᐅᓪᓗᒥ 

ᑎᑎᖅᑲᑎᒍᑦ ᐊᐱᖅᑯᑎᒃᓂᑦ ᐱᑕᖃᔾᔮᖏᑦᑐᖅ. 8. 

ᐊᑎᓕᐅᖅᑎᓯᒪᔪᑦ ᑐᒃᓯᕋᐅᑎᑦ. ᐊᑎᓕᐅᖅᓯᒪᔪᓂᒃ 

ᑐᒃᓯᕋᐅᑎᓂᒃ ᓴᖅᑭᑦᑎᔪᖃᕆᐊᖃᖅᐸ? 

ᐱᑕᖃᓐᖏᒻᒪᑦ ᑲᑎᒪᔾᔪᑎᔅᓴᓄᑦ ᐅᑎᕐᓂᐊᖅᑐᒍᑦ 

ᑲᔪᓯᓂᐊᖅᑐᒍᑦ. 9. ᑲᑎᒪᔨᕋᓛᖑᑲᐃᓐᓇᖅᑐᑦ 

ᑲᑎᒪᔨᕋᓛᖑᐃᓐᓇᖅᑐᓪᓗ ᐅᓂᒃᑳᖏᑦ 

ᐃᓱᒪᒃᓴᖅᓯᐅᕈᑎᖃᓚᐅᖅᑎᓪᓗᒋᑦ ᐱᖁᔭᒃᓴᑦ 

ᐊᓯᖏᓐᓂᒡᓗ. ᐅᓇ ᐃᒡᓗ ᓱᓕ 

ᑲᑎᒪᔨᕋᓛᖑᓂᐊᖅᑐᓂᒃ 

ᑲᑎᒪᔨᕋᓛᖑᐃᓐᓇᕐᓂᐊᖅᑐᓂᒃ ᓱᓕ 

ᐋᖅᑭᒃᓯᓚᐅᓐᖏᒻᒪᑦ ᐅᓂᒃᑳᖅᑐᖃᔾᔮᖏᑦᑐᖅ 

ᑕᕝᕙᓂ ᐅᓪᓗᒥ. 10. ᑎᑎᖅᑲᑦ ᓴᖅᑭᑕᐅᓂᖏᑦ. 

ᑲᑎᒪᔩᑦ ᑎᑎᖅᑲᓂᒃ 

ᓴᖅᑭᑦᑕᕆᐊᖃᖅᑐᖁᑎᖃᖅᐱᓯ? ᐱᑕᖃᓐᖏᒻᒪᑦ. 

ᐅᕙᖓ ᓴᖅᑭᑦᑎᔭᕆᐊᖃᖅᑐᖓ ᐊᑕᐅᓯᐅᓐᖏᑦᑐᒥᒃ.  
 

ᑲᑎᒪᔾᔪᑎᒃᓴᖅ 10: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 001 - 5(1): 2018−ᒥ 

ᐅᓪᓗᖅᓯᐅᑦ ᒪᓕᒐᓕᐅᕐᕕᐅᑉ ᓄᓇᕗᒥ 

ᑲᑎᒪᓂᕆᓛᖅᑕᖏᓐᓂᒃ (ᐅᖃᖅᑎ) 
 

ᓴᖅᑭᑕᐅᔪᖅ ᑎᑎᖅᑲᒃ 002 - 5(1): 

2016−2017 ᐊᕐᕌᒍᑕᒫᑦ ᐅᓂᒃᑳᖓ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ (ᐅᖃᖅᑎ) 
 

ᓴᖅᑭᑕᐅᔪᖅ ᑎᑎᖅᑲᒃ 003 - 5(1): 

2016−2017 ᑮᓇᐅᔭᐃᑦ 

ᐅᓂᒃᑳᕆᓚᐅᑲᑦᑕᖏᑦ 

(ᑕᒻᒪᖅᓯᒪᔪᖅᓯᐅᖅᑕᐅᓯᒪᓇᑎᑦ) (ᐅᖃᖅᑎ) 
 

ᓴᖅᑭᑕᐅᔪᖅ ᑎᑎᖅᑲᒃ 004 - 5(1): 

2016−2017 ᒐᕙᒪᒃᑯᑦ ᑮᓇᐅᔭᖁᑎᖏᑦ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 005 - 5(1): 

2016−2017 ᑐᓂᕐᕈᓯᐊᑦ ᐃᑲᔫᑏᓪᓗ 

(ᐅᖃᖅᑎ) 

ᓯᕗᓪᓕᖅᐹᒥᒃ ᑖᓐᓇ ᓴᖅᑭᓂᐊᖅᑕᕋ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᑲᑎᒪᖃᑦᑕᓂᕐᒧᑦ 

ᐋᖅᑭᓯᒪᓂᕆᓂᐊᖅᑕᖓ 2018-ᒥ.  

 

ᐊᐃᑉᐸᖓ ᑎᑎᖅᑲᖅ ᓴᖅᑭᓂᐊᖅᑕᕋ, 

ᐊᕐᕌᒍᓕᒫᖅᓯᐅᑎᑦ ᐅᓂᒃᑳᖓ ᐅᖃᐅᓯᕐᒧᑦ 

ᑲᒥᓯᓇᐅᔫᑉ ᓄᓇᕗᒻᒥ 2016-2017.  

 

ᐅᓇ ᒪᓕᒐᓕᐅᕐᕕᒃ ᓱᓕ ᐃᓕᓴᕆᔭᐅᓪᓚᑦᑖᕐᓂᒃᑯᑦ 

ᑎᓕᓯᓚᐅᓐᖏᒻᒪᑦ ᓯᕗᓕᖅᑎᐅᓂᐊᖅᑐᓂᒃ 

ᒐᕙᒪᒋᔭᑦᑕ ᐃᓗᐊᓂ. ᒐᕙᒪᒃᑯᑦ ᑭᒡᒐᖅᑐᕐᓗᒋᑦ 

ᐅᑯᐊ ᓴᖅᑭᓐᓂᐊᖅᑕᒃᑲ ᑎᑎᖅᑲᑦ ᐅᓪᓗᒥ.  

 

ᓯᕗᓪᓕᖅᐹᖅ ᑎᑎᖅᑲᖅ ᓴᖅᑭᓐᓂᐊᖅᑕᕋ, ᓄᓇᕗᑦ 

ᒐᕙᒪᒃᑯᑦ ᐊᕐᕌᒍᓕᒫᖅᓯᐅᑎᑦ 2016-2017 

ᕿᑎᐊᒍᑦ ᑮᓇᐅᔭᑦ ᐅᓂᒃᑳᖅᑕᐅᓯᒪᓂᖏᑦ 

ᐋᖅᑭᕕᒃᓯᒪᓐᖏᑦᑐᑦ.  

 

ᐊᐃᑉᐸᖓ ᑎᑎᖅᑲᖅ ᓴᖅᑭᓐᓂᐊᕐᒥᔭᕋ, ᓄᓇᕗᑦ 

ᒐᕙᒪᒃᑯᖏᑕ 2016-2017 ᐅᓂᒃᑳᓕᐊᖏᑦ 

ᑭᒃᑯᑐᐃᓐᓇᕐᓄᑦ ᑮᓇᐅᔭᐃᑦ ᐊᑐᖅᑕᐅᕙᒃᑐᑦ.  

 

ᑭᖑᓪᓕᖅᐹᒥ ᑎᑎᖅᑲᖅ ᓴᖅᑭᓐᓂᐊᖅᑕᕋ, ᓄᓇᕗᑦ 

ᒐᕙᒪᒃᑯᖏᑕ 2016-2017 

ᐊᕐᕌᒍᓕᒫᖅᓯᐅᑎᖏᓐᓂᒃ ᐅᓂᒃᑳᑦ ᑮᓇᐅᔭᐃᑦ 

ᑐᓂᔭᐅᑐᐃᓐᓇᖅᐸᒃᑐᑦ ᑐᓂᔭᐅᕙᒃᑐᓪᓗ.  

 

ᑲᑎᒪᔾᔪᑎᒃᓴᓄᑦ ᐅᑎᕐᓗᑕ. 11. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 11: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 002 - 5(1): ᓯᕗᓕᖅᑎᐅᑉ 

ᑎᒃᑯᐊᖅᑕᐅᓂᖓ - ᖃᐅᔨᒃᑲᐃᒍᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᐅᔨᒃᑲᐃᕗᖓ ᑎᓴᒻᒥᐅᓕᖅᑲᑦ, 

ᓅᕕᐱᕆ 23, 2017, ᐱᖁᔨᕗᖔᓕᐅᓛᕋᒪ ᐆᒥᖓ:  

 

ᒫᓐᓇ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐅᖅᓱᖅᑑᒧᑦ ᑖᓐᓇ 

ᒪᓕᒐᓕᐅᕐᕕᒃ 

ᐊᑐᓕᖁᔭᓕᐅᖁᓪᓗᒍ ᑲᒥᓯᓇᒋᔭᐅᔪᒧᑦ ᓄᓇᕗᒻᒧᑦ 

ᑖᓐᓇ ᐹᓪ ᖁᐊᓴ ᐃᓚᒋᔭᐅᔪᖅ ᐊᒡᒍᒧᑦ 

ᑎᒃᑯᐊᖅᑕᐅᖁᔭᐅᓪᓗᓂ ᓯᕗᓕᖅᑎᐅᓂᐊᕐᓗᓂ 

ᓄᓇᕗᒻᒧᑦ ᐊᒻᒪ ᐃᓚᒋᔭᐅᓂᐊᕐᓗᓂ ᓯᕗᓕᖅᑏᑦ 

ᑲᑎᒪᔨᖏᓐᓄᑦ.  

 

ᐅᖃᖅᑏ, ᓈᒻᒪᓈᓕᖅᑲᑦ 

ᐃᑲᔪᖅᓯᖅᑕᐅᒍᒪᓂᐊᖅᑐᖓ 

ᒪᓕᒐᓕᐅᖅᑎᐅᖃᑎᓕᒫᓐᓄᑦ ᐱᓕᕆᐊᕆᒍᒪᓪᓗᒍ 

ᐱᖁᔨᕗᖔᕈᑎᒐ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᓕᐅᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑦ. ᒪᓕᒐᓕᐅᖅᑎ (ᑐᓵᔨᑎᒍᑦ) ᐊᕐᕕᐊᑦ 

ᐅᐊᓐᓇᖓᓄᑦ-ᑎᑭᕋᕐᔪᐊᖅ, ᒥᔅᑕ ᒪᐃᓐ.  

 

ᐱᒋᐊᖅᑎᑕᖅ 003 - 5(1): ᑎᒃᑯᐊᖅᑕᐅᔪᑦ 

ᓯᕗᓕᖅᑏᑦ ᑲᑎᒪᔨᖏᓐᓄᑦ - ᖃᐅᔨᒃᑲᐃᒍᑦ 

(ᒪᐃᓐ) 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᑎᓴᒻᒥᐅᓕᖅᑲᑦ, ᓅᕕᐱᕆ 23, 

2017, ᐱᖁᔨᕗᖔᓕᐅᓛᕋᒪ ᐆᒥᖓ:  

 

ᒫᓐᓇ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐊᒥᑦᑐᕐᒧᑦ ᑖᓐᓇ ᒪᓕᒐᓕᐅᕐᕕᒃ 

ᐊᑐᓕᖁᔭᓕᐅᖁᓪᓗᒍ ᓄᓇᕗᑦ ᑲᒥᓯᓇᖓᓄᑦ. ᐅᑯᐊ 

ᑎᒃᑯᐊᖅᑕᐅᖁᓪᓗᒋᑦ ᒪᓕᒐᓕᐅᖅᑏᑦ, ᓯᕗᓕᖅᑏᑦ 

ᑲᑎᒪᔨᖏᓐᓄᑦ:  

 

 ᑕᐃᕙᑦ ᐊᕿᐊᕈᖅ, ᖁᑦᑎᒃᑐᒧᑦ 

ᒪᓕᒐᓕᐅᖅᑎᐅᔪᖅ,  

 ᐹᑦ ᐊᕐᓇᒃᑲᖅ ᐃᓚᒋᔭᐅᖃᑕᐅᔪᖅ 

ᐃᖃᓗᐃᑦ−ᓂᐊᖁᓐᖒᒧᑦ,  

 ᔩᓂ ᐃᖃᓪᓗᐊᖅ ᒪᓕᒐᓕᐅᖅᑎᐅᔪᖅ 

ᐃᖃᓗᒃᑑᑦᑎᐊᕐᒧᑦ,  

 ᑕᐃᕙᑦ ᔪᐊᓇᓯ ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ,  

 ᓗᐊᓐ ᑯᓱᒐᖅ ᒪᓕᒐᓕᐅᖅᑎᐅᖃᑕᐅᔪᖅ 

ᑲᖏᖅᖠᓂᐅᑉ ᓂᒋᐊᓄᑦ,  

 ᔫ ᓴᕕᑲᑖᖅ ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ; 

ᐊᒻᒪᓗ  

 ᐃᓕᓴᐱ ᓯᐅᑎᐊᐱᒃ ᒪᓕᒐᓕᐅᖅᑎ 

ᐃᖃᓗᐃᑦ−ᓯᓈᒧᑦ.  



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓈᒻᒪᓈᓕᖅᑲᑦ ᒪᓕᒐᓕᐅᖅᑎᐅᖃᑎᓕᒫᓄᑦ 

ᐃᑲᔪᖅᓯᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑎ ᐅᓪᓗᒥ 

ᑲᔪᓯᑎᑕᐅᖁᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ 

ᐋᖁᐊᖅ.  

 

ᐱᒋᐊᖅᑎᑕᖅ 004 - 5(1): ᑎᒃᑯᐊᖅᑕᐅᓂᖓ 

ᐅᖃᖅᑎᐅᑉ ᑐᓪᓕᐊ - ᖃᐅᔨᒃᑲᐃᒍᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᑎᓴᒻᒥᐅᓕᖅᑲᑦ ᓄᕕᐱᕆ 23, 

2017 ᐆᒥᖓ ᐱᖁᔨᕗᖔᕈᑎᒥᒃ ᐱᒋᐊᖅᑎᑦᑎᓛᕋᒪ: 

 

ᒫᓐᓇ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐊᐃᕕᓕᒃ ᒪᓕᒐᓕᐅᖅᑎᖓᓄᑦ ᑖᓐᓇ ᓯᒥᐊᓐ 

ᒥᑭᓐᖑᐊᖅ, ᒪᓕᒐᓕᐅᖅᑎᐅᔪᖅ ᖃᒪᓂᑦᑐᐊᕐᒧᑦ 

ᑎᒃᑯᐊᖅᑕᐅᖁᓪᓗᒍ ᐅᖃᖅᑎᒧᑦ 

ᑐᖏᓕᕆᔭᐅᓂᐊᕐᓗᓂ ᒪᓕᒐᓕᐅᕐᕕ1ᒥ.  

 

ᐅᖃᖅᑏ, ᓈᒻᒪᓈᓕᖅᑲᑦ 

ᒪᓕᒐᓕᐅᖅᑎᐅᖃᑎᓕᒫᓐᓄᑦ 

ᐊᖏᖅᑕᐅᒍᒪᓂᐊᖅᑐᖓ ᐅᓪᓗᒥ ᐱᖁᔨᕗᖔᕈᑎᒐ 

ᑲᔪᓯᑎᑕᐅᖁᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑐ 

ᓂᑦᓱ.  

 

ᐱᒋᐊᖅᑎᑕᖅ 007 - 5(1): ᑎᒃᑯᐊᖅᑕᐅᓂᖓ 

ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦ - ᖃᐅᔨᒃᑲᐃᒍᑦ 

(ᓇᑦᓯᖅ) 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᖅ. 

ᐅᖃᖅᑏ, ᖃᐅᔨᒃᑲᐃᕗᖓ ᑎᓴᒻᒥᐅᓕᖅᑲᑦ ᓄᕕᐱᕆ 

23, 2017 ᐱᖁᔨᕗᖔᕈᑎᒥᒃ ᐆᒥᖓ 

ᐱᒋᐊᖅᑎᑦᑎᓛᕋᒪ: 

 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᖃᒪᓂᑦᑐᐊᕐᒧᑦ ᐅᑯᐊ 

ᒪᓕᒐᓕᐅᖅᑏᑦ ᑎᒃᑯᐊᖅᑕᐅᖁᓪᓗᒋᑦ, 

ᑲᑎᒪᔨᕋᓛᓕᐅᖅᑎᓄᑦ ᑲᑎᒪᔨᕋᓛᓄᑦ:  

 

 ᔪᐊᔾ ᕼᐃᒃᔅ, ᒪᓕᒐᓕᐅᖅᑎ 

ᐃᖃᓗᐃᑦ−ᑕᓯᓗᒃᒧᑦ,  

 ᐸᐅᓗᓯ ᕿᔪᒃᑖᖅ, ᐅᖅᑯᕐᒥᐅᑦ 

ᒪᓕᒐᓕᐅᖅᑎᖓ; ᐊᒻᒪᓗ  

 ᔮᓐ ᒪᐃᓐ ᒪᓕᒐᓕᐅᖅᑎᐅᔪᖅ 

ᐊᕐᕕᐊᑦ−ᐅᐊᓐᓇᖓᓄᑦ, ᐊᒻᒪ ᑎᑭᕋᕐᔪᐊᕐᒧᑦ.  

ᐅᖃᖅᑏ, ᓈᒻᒪᓈᓕᖅᑲᑦ 

ᒪᓕᒐᓕᐅᖅᑎᐅᖃᑎᓕᒫᓐᓄᑦ ᐅᓪᓗᒥ 

ᑲᔪᓯᑎᑕᐅᖁᓂᐊᖅᑕᕋ ᐱᖁᔨᕗᖔᕈᑎᒐ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ−ᐅᐊᖕᓇᖓᓄᑦ, ᐃᒡᓗᓕᒑᕐᔪᖕᒧᑦ, ᒥᔅ 

ᑕᐅᑐᓐᖏ.  

 

ᐱᒋᐊᖅᑎᑕᖅ 005 - 5(1): ᑎᒃᑯᐊᖅᑕᐅᔪᑦ 

ᐃᒃᓯᕙᐅᑕᐅᑉ ᑐᓪᓕᖏᓐᓄᑦ 

ᑲᑎᒪᑐᐃᓐᓇᖅᑐᓄᑦ - ᖃᐅᔨᒃᑲᐃᒍᑦ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᖅᓯᕗᖓ ᕿᑎᖅᑰᒥ, ᓄᕕᐱᕆ 23, 2017  

ᓅᑦᑎᒋᐊᕐᓂᐊᕋᒪ ᐆᒥᖓ: 

 

ᓅᑦᑎᒋᐊᖅᐳᖓ ᑐᒡᓕᖅᑕᐅᓪᓗᖓ ᐅᐱᓐᓇᖅᑐᒧᑦ 

ᒪᓕᒐᓕᐅᖅᑎᒧᑦ ᐊᕐᕕᐊᓄᑦ−ᐅᐊᖕᓇᖓᓄᑦ ᐊᒻᒪ 

ᑎᑭᕌᕐᔪᐊᖅ, ᑖᓐᓇ ᑑᓂ ᐋᖁᐊᖅ 

ᒪᓕᒐᓕᐅᖅᑎᐅᔪᖅ ᐅᖅᓱᖅᑑᒧᑦ ᐊᒻᒪ ᐋᓚᓐ ᕋᒻᐴᑦ 

ᒪᓕᒐᓕᐅᖅᑎᐅᔪᖅ ᑕᓯᐅᔭᕐᔪᐊᕐᒧᑦ 

ᑎᒃᑯᐊᖅᑕᐅᓂᐊᖅᑐᑦ ᑐᖏᓕᕆᔭᐅᓗᑎᒃ 

ᐃᒃᓯᕙᐅᑕᐅᓗᑎᒃ ᑲᑎᒪᔨᓄᑦ ᐃᓗᐃᑦᑐᓄᑦ.  

 

ᐅᖃᖅᑎᑦᑎᔩ, ᒫᓐᓇᐅᔪᒥᒃ ᑕᒪᕐᒥᒃ ᐊᑕᐅᑦᑎᒃᑯᑦ 

ᓂᕈᐊᖁᔨᓂᐊᖅᐳᖓ ᐱᖁᔨᕗᖔᕈᑦ ᐱᔾᔪᑎᒋᓪᓗᒍ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ−ᐅᐊᖕᓇᖓᓄᑦ, ᐃᒡᓗᓕᒑᕐᔪᖕᒧᑦ, ᒥᔅ 

ᑕᐅᑐᓐᖏ.  



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 006 - 5(1): ᑎᒃᑯᐊᖅᑕᐅᔪᑦ 

ᐊᐅᓚᑦᑎᓕᕆᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ 

ᑲᑎᒪᔨᓄᑦ - ᖃᐅᔨᒃᑲᐃᒍᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖃᐅᔨᒃᑲᐃᕗᖓ ᓯᑕᒻᒥᐅᓕᖅᑲᑦ ᓄᕕᐱᕆ 23, 

2017 ᐆᒥᖓ ᐱᒋᐊᖅᑎᑦᑎᓛᕋᒪ: 

 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ ᐅᐊᓐᓇᖓᓄᑦ, 

ᑎᑭᕌᕐᔪᐊᒧᓪᓗ, ᐅᑯᐊ ᒪᓕᒐᓕᐅᖅᑏᑦ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ:  

 

 ᑕᐃᕙᑦ ᐊᕿᐊᕈᖅ ᖁᑦᑎᑦᑐᒧᑦ 

ᒪᓕᒐᓕᐅᖅᑎᐅᔪᖅ;  

 ᔪᐊᔾ ᕼᐃᒃᔅ ᒪᓕᒐᓕᐅᖅᑎᐅᔪᖅ 

ᐃᖃᓗᐃᑦ−ᑕᓯᓗᒃᒧᑦ;  

 ᐋᑕᒻ ᐋᕆᐊᒃ−ᓚᐃᑦᓯᑑᓐ ᒪᓕᒐᓕᐅᖅᑎᐅᔪᖅ 

ᐃᖃᓗᐃᑦ−ᒪᓂᕋᔭᖕᒧᑦ; ᐊᒻᒪᓗ  

 ᐋᓚᓐ ᕋᒻᐴᑦ ᒪᓕᒐᓕᐅᖅᑎᐅᔪᖅ 

ᑕᓯᐅᔭᕐᔪᐊᕐᒧᑦ,  

ᐊᒻᒪᓗᑦᑕᐅᖅ ᐱᒋᐊᖅᑎᑎᒃᑲᓂᕐᒥᔪᖓ ᑖᓐᓇ ᔩᓂ 

ᐃᖃᓪᓗᐊᖅ ᒪᓕᒐᓕᐅᖅᑎᐅᔪᖅ ᐃᖃᓗᑦᑑᑦᑎᐊᕐᒧᑦ 

ᑎᒃᑯᐊᖅᑕᐅᖁᓪᓗᒍ ᓇᓪᓕᐅᒃᑯᒫᖑᓂᐊᕐᓗᓂ 

ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ.  

 

ᐅᖃᖅᑏ, ᓈᒻᒪᓈᓕᖅᑲᑦ 

ᒪᓕᒐᓕᐅᖅᑎᐅᖃᑎᓕᒫᓐᓄᑦ ᐊᖏᖅᑕᐅᔪᒪᓂᐊᕋᒪ 

ᐅᓪᓗᒥ ᐱᖁᔨᕗᖔᕈᑎᒐ ᐱᓕᕆᐊᖑᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐅᑏᑦ. ᐊᑎᖁᑎᖃᕈᓐᓃᕋᒪ. ᒪᒥᐊᓇᖅ. 

ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᒪᐃᓐ. 

 

ᐱᒋᐊᖅᑎᑕᖅ 008 - 5(1): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪᒥᐊᕼᐅᓐᖏᒥᐊᕆᑦ. 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ 

ᑎᓴᒻᒥᐅᓕᖅᑲᑦ ᓄᕕᐱᕆ 23, 2017−ᒥ 

ᐱᖁᔨᕗᖔᕐᒥᑦ ᐱᒋᐊᖅᑎᑦᑎᓛᕋᒪ: 

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ−ᒪᓂᕋᔭᒧᑦ, ᒪᓕᓪᓗᑕ 

ᒪᓕᒐᕐᒥᑦ ᓈᓴᐅᑎᓕᒻᒥᑦ 3−ᒥᑦ ᐅᓇ ᒪᓕᒐᓕᐅᕐᕕᒃ 

ᓄᖅᑲᖅᑲᑦ ᐅᓪᓗᒥ ᓄᖅᑲᖓᓂᐊᕐᖓᑦ ᒫᔅᓯ 6, 

2018−ᕈᕋᓱᓐᓂᖓᓂ.  

 

ᐅᖃᖅᑏ, ᓈᒻᒪᓈᓕᖅᑲᑦ 

ᒪᓕᒐᓕᐅᖅᑎᐅᖃᑎᓕᒫᓐᓄᑦ 

ᐊᖏᖅᑕᐅᒍᒪᓂᐊᖅᑐᖓ ᐅᓪᓗᒥ ᐱᒋᐊᖅᑎᑕᕋ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ: ᖁᔭᓐᓇᒦᒃ. 11 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. 

ᐊᑎᖃᕈᓐᓃᓪᓚᑦᑖᑕᐃᓐᓇᖅᐳᖓᖃᐃ−ᖑᖅᑰᖅᑐᖅ.  

ᑲᑎᒪᔩᑦ, ᑲᑎᒪᔨᐅᖃᑎᒋᔭᕗᑦ ᐊᕐᕕᐊᑦ−ᓂᒋᐊᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᑲᑎᒪᔾᔪᑎᒃᓴᑦᑎᓐᓄᑦ 

ᓇᐃᓴᐅᑎᓕᖕᒧᑦ 5, ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᕐᒧᑦ 

ᐅᑎᓚᐅᑲᒍᒪᓪᓗᓂ. ᐋᒡᒑᖅᑐᖃᖅᐸ? ᑐᓴᓐᖏᓐᓇᒪ. 

ᒫᓐᓇ ᑲᑎᒪᔾᔪᑎᒃᓴᓄᑦ ᐅᑎᕐᓗᑕ ᓇᐃᓴᐅᑎᓕᒃ 5. 

ᒥᔅᑕ ᓴᕕᑲᑖᖅ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5−ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᐊᖏᕋᔅᓯ ᐅᕙᖓ ᑐᔅᓯᕌᖓᓂᑦ.  

 

ᐃᓕᓴᖅᓯᒍᒪᒐᒪ ᒪᕐᕉᓐᓂᒃ ᐅᕙᓃᖅᑲᐅᓐᖏᑦᑑᓐᓂᒃ 

ᐃᓕᓴᖅᓯᑎᓪᓗᑕ. ᐃᕐᓂᕋ ᔭᐃᒥ ᓴᕕᑲᑖᖅ ᐊᒻᒪᓗ 

ᓄᓕᐊᖓ ᐊᐃᒥ ᓴᕕᑲᑖᖅ, ᑖᒃᑯᐊ 

ᑐᓐᖓᓱᑦᑎᓚᐅᕐᓚᕗᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ   

  



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᑐᓐᖓᓱᒋᑦᑎᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᓂᑦᓱ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᓪᓗᒍ 

ᓱᕈᓯᐅᖃᑎᕕᓂᑯᓗᒐ 

ᓴᓪᓕᕐᒥᐅᑕᐅᖃᑎᒋᓚᐅᖅᓯᒪᔭᕋ, 

ᐊᕕᑦᑐᐃᑦᑑᓚᐅᖅᓯᒪᔪᒍᒃ ᓄᑕᕋᐅᓪᓗᓄᒃ, ᓕᐅ 

ᐃᑦᓴᒃ ᐃᒃᐱᐊᕐᔪᖕᒥᐅᑕᐅᓕᖅᑐᖅ ᒫᓐᓇ. ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᒪᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 

 

ᐃᖃᓪᓗᐊᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᑕᓐᑐᕋ ᖁᓕᒃᑖᓇ, ᑖᓐᓇ ᐊᕙᑎᓕᕆᓂᕐᒧᑦ 

ᐃᓕᓐᓂᐊᕈᑎᓂᒃ ᑖᓐᓇ ᐱᓕᕆᐊᖃᖅᑐᖅ 

ᑐᓐᖓᓱᑦᑎᑦᑐᒪᕙᕋ ᒪᓕᒐᓕᐅᕐᕕᒻᒧᑦ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᑐᓐᖓᓱᒋᑦ. ᑲᑎᒪᔾᔪᑎᒃᓴᖅ 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᒪᒻᒥᔪᖓ ᑕᓐᑐᕋ ᖁᓕᒃᑖᓇ ᑖᓐᓇ 

ᖁᕐᓗᖅᑐᕐᒥᐅᑕᖅ ᑕᕝᕙᓂ ᓯᓚᑦᑐᖅᓴᕐᕕᒻᒥ 

ᐃᖃᓗᓐᓂᑦ ᐃᓕᓐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ   

 

ᐅᖃᖅᑎ: ᑐᓐᖓᓱᒋᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖁᑦᑎᒃᑐᕐᒧᑦ, ᒥᔅᑐ ᐊᕿᐊᕈᖅ.  

 

ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔪᒪᒻᒥᕙᕋ 

ᑕᒪᐅᖓ ᐃᓕᓐᓂᐊᕆᐊᖅᓯᒪᔪᐊᓐᓄᒃ ᐊᐃᑯᓗᒐ, 

ᑳᓂ ᕿᓗᖅᑭᓵᖅ ᐊᒻᒪᓗ 

ᓂᕈᐊᖅᑕᐅᒐᓱᖃᑎᒋᓚᐅᖅᑕᕋ ᓕᐅ, 

ᐃᓕᓴᕆᔭᐅᕋᑖᖅᑑᒐᓗᐊᖅ ᐃᓕᓴᕆᒃᑲᓐᓂᕆᕙᕋ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ   

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅ ᓇᐅᓪᓚᖅ. 

ᒪᒥᐊᓇᖅ, ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᐃᓕᓴᖅᓯᒍᒪᒻᒥᒐᒪ 

ᓄᓇᖅᑲᓂᓐᓂᑦ ᐸᓐᓂᖅᑑᕐᒥᐅᑕᑯᓗᐃᑦ 

ᐅᕙᓃᑦᑐᐃᑦ, ᐱᑦᓯᐅᓛᖅ ᕿᓚᕝᕙᖅ ᐊᒻᒪᓗ ᒫᓪᑲᒻ, 

ᖁᔭᓐᓇᒦᒃ ᖃᐃᓯᒪᒐᔅᓯ, ᑐᓐᖓᓱᒋᔅᓯ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᑐᓐᖓᓱᒋᑦᑎ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᐅᑎᕐᓗᑕ ᑲᑎᒪᔾᔪᑎᒃᓴᑦᑎᓐᓄᑦ 

ᓈᓴᐅᑎᖓ 12. ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐅᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

ᐱᖁᔭᒃᓴᑦ. ᑕᕝᕙᓂ ᐱᑕᖃᓐᖏᑦᑐᖅ ᑲᔪᓯᓂᐊᖅᑐᒍᑦ 

ᑲᑎᒪᔾᔪᑎᒃᓴᓐᓂᒃ. 13. ᐱᖁᔨᕗᖔᕈᑎ 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 13: ᐱᒋᐊᖅᑎᑕᐃᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐱᖁᔨᕗᖔᓕᐊᕆᓂᐊᖅᑕᕋ ᐅᓪᓗᒥ 

ᑲᒪᒋᔪᓐᓇᕐᓂᐊᕋᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᒐᓗᐊᕐᒪᑦ 

ᑖᓐᓇ ᐱᖁᔨᕈᖔᓕᐊᕈᑎᒋᔪᒪᔭᓂ 

ᐃᓕᕆᐊᕆᔪᒪᓪᓗᓂᐅᒃ. ᐋᒡᒑᖅᑐᖃᖅᐸ?  

ᐋᒡᒑᖅᑐᖃᖏᒻᒪᑦ ᒥᔅᑕ ᒥᑭᓐᖑᐊᖅ, 

ᑲᔪᓯᔪᓐᓇᖅᐳᑎᑦ. 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 002 - 5(1): ᓯᕗᓕᖅᑎᐅᑉ 

ᑎᒃᑯᐊᖅᑕᐅᓂᖓ (ᒥᑭᓐᖑᐊᖅ)  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ ᓈᓴᐅᑎᓕᑦ 68 ᒪᓕᒐᓕᐅᖅᑏᑦ 

ᐊᐅᓚᑦᑏᔨᓪᓗ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ 

ᑎᑎᕋᖅᓯᒪᖕᒪᑦ ᓄᓇᕗᒻᒥ ᓯᕗᓕᖅᑎ 

ᓂᕈᐊᖅᑕᐅᖁᓪᓗᒍ ᒪᓕᒐᓕᐅᕐᕕᖕᒧᑦ 

ᒪᓕᒐᓕᐅᖅᑎᓂᒃ ᐊᒻᒪᓗ ᑎᒃᑯᐊᖅᑕᐅᓗᓂ 

ᑲᒥᓯᓇᒧᑦ ᒪᓕᒡᓗᒋᑦ ᒪᓕᒐᓕᐅᕐᕕᐅᑉ 

ᐊᑐᓕᖁᔭᓕᐊᕆᓯᒪᔭᖏᑦ.  

 

ᐊᒻᒪ ᐃᒪᐃᒻᒪᑦ ᒪᓕᒐᓕᐅᕐᕕᒃ ᒫᓐᓇ 

ᐊᑐᓕᖁᔭᓕᐅᕈᓐᓇᖅᓯᔪᑦ ᑎᒃᑯᐊᖅᓯᒪᔪᓪᓗᑎᒃ 

ᓯᕗᓕᖅᑎᐅᑉ ᐃᓂᐊᓄᑦ. 

 

ᑕᐃᒪᐃᒻᒪ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐅᖅᓱᖅᑑᖅ ᒪᓕᒐᓕᐅᖅᑎᖓᓐᓄᑦ ᑖᒃᑯᐊ 

ᒪᓕᒐᓕᐅᖅᑏᑦ ᐊᑐᓕᖁᔭᓕᐅᖁᓪᓗᒋᑦ ᓄᓇᕗᑦ 

ᑲᒥᓯᓇᒧᑦ, ᑖᓐᓇ ᐹ ᖁᐊᓴ, ᐊᒡᒍᒧᑦ ᒪᓕᒐᓕᐅᖅᑎ 

ᑎᒃᑯᐊᖅᑕᐅᖁᓪᓗᒍ ᓄᓇᕗᒻᒥ 

ᓯᕗᓕᖅᑎᐅᓂᐊᕐᓂᕐᒧᑦ ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᓗᓂ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ ᑖᔅᓱᒧᖓ 

ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ 

ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᖅ. ᓂᕈᐊᖏᑦᑐᑦ. 

ᑲᔪᓯᔪᖅ. 

 

>>ᐸᒃᑕᑐᖅᑐᑦ 

 

(ᑐᓵᔨᑎᒍᑦ) ᖁᕕᐊᓲᑎᕙᒋᑦ ᓯᕗᓕᖅᑏ ᖁᐊᓴ.  

 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ−ᑎᑭᕋᕐᔪᐊᖅ, 

ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔭᐅᔪᓐᓇᕐᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ 

ᐱᖁᔨᕗᖔᕈᑎᒋᔪᒪᔭᓂ ᐅᓪᓗᒥ 

ᐱᓕᕆᐊᕆᔭᐅᖁᓪᓗᓂᐅᒃ. ᐋᒡᒑᖅᑐᖃᖅᐸ? 

ᐋᒡᒑᖅᑐᖃᖏᒻᒪᑦ. ᑲᔪᓯᒋᑦ, ᒥᔅᑕ ᒪᐃᓐ. 

 

ᐱᒋᐊᖅᑎᑕᖅ 003 - 5(1): ᑎᒃᑯᐊᖅᑕᐅᔪᑦ 

ᓯᕗᓕᖅᑏᑦ ᑲᑎᒪᔨᖏᓐᓄᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᐃᒪᐃᒻᒪᑦ ᓈᓴᐅᑎᓕᒃ 16, 

ᒪᓕᒐᓕᐅᖅᑏ ᐊᐅᓚᑦᑎᔩᓪᓗ ᑲᑎᒪᔨᖏᑕ ᒪᓕᒐᖓᑦ 

ᐅᖃᖅᓯᒪᖕᒪᑦ ᓄᓇᕗᒻᒥ ᒥᓂᔅᑕᐃᑦ ᑲᑎᒪᔨᖏᑦ 

ᑎᒃᑯᐊᖅᑕᐅᖁᓪᓗᒋᑦ ᒪᓕᒡᓗᒍ ᒪᓕᒐᓕᐅᕐᕕᐅᑉ 

ᐊᑐᓕᖁᔭᓕᐊᖓ;  

 

ᐊᒻᒪᓗ ᐃᒪᐃᒪᑦ ᒪᓕᒐᓕᐅᖅᑏᑦ 

ᐊᑐᓕᖁᔭᓕᐅᕈᓐᓇᖅᓯᔪᑦ ᑎᒃᑯᐊᖅᓯᖁᓪᓗᒍ. 

 

ᑕᐃᒪᐃᒪᑦ ᐊᐃᑉᐱᖅᑕᐅᓪᓗᖓ ᐊᒥᑦᑐᕐᒥᐅᑦ 

ᒪᓕᒐᓕᐅᖅᑎᖓᓐᓄᑦ ᒪᓕᒐᓕᐅᕐᕕᒃ 

ᐊᑐᓕᖁᔭᓕᐅᖁᓪᓗᒍ ᑲᒥᓯᓇᒧᑦ ᐅᑯᐊ 

ᑎᒃᑯᐊᖅᑕᐅᖁᓪᓗᒋᑦ ᒥᓂᔅᑕᐃ ᑲᑎᒪᔨᖏᓐᓄᑦ:  

 

 ᑕᐃᕕᑎ ᐊᕿᐊᕈᖅ ᖁᑦᑎᒃᑐᕐᒥᐅᑦ 

ᒪᓕᒐᓕᐅᖅᑎᖓᑦ;  

 ᐹᑦ ᐊᕐᓇᒃᑲᖅ ᐃᖃᓗᐃᑦ−ᓂᐊᖁᓐᖒᒧᑦ 

ᒪᓕᒐᓕᐅᖅᑎ;  

 ᔩᓂ ᐃᖃᓪᓗᐊᖅ ᐃᖃᓗᒃᑑᒃᑎᐊᕐᒧᑦ 

ᒪᓕᒐᓕᐅᑎ;  

 ᑕᐃᕕᑎ ᔪᐊᓇᓯ ᕿᑭᖅᑖᓘᑉ ᓂᒋᐊᓄᑦ 

ᒪᓕᒐᓕᐅᖅᑎ;  

 ᓗᐊᓐ ᑯᓱᒐᖅ, ᑲᖏᖅᖠᓂᐅᑉ ᓂᒋᐊᓄᑦ 

ᒪᓕᒐᓕᐅᖅ;  

 ᔫ ᓴᕕᑲᑖᖅ, ᐊᕐᕕᐊᑦ ᓂᒋᐊᓄᑦ; ᐊᒻᒪᓗ  

 ᐃᓕᓴᐱ ᓯᐅᑎᐊᐱᒃ, ᐃᖃᓗᐃᑦ ᓯᓈᓄᑦ 

ᒪᓕᒐᓕᐅᖅᑎ.  



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᑖᔅᓱᒧᖓ ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒥᒃ. 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. ᓂᕈᐊᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐱᖁᔨᕗᖔᕈᑎᑦ. ᐅᖅᓱᖅᑑᒧᑦ ᒪᓕᒐᓕᐅᖅᑎ, ᒥᔅᑐ 

ᐋᖅᑯᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐅᓪᓗᒥ 

ᑲᒪᒋᔭᐅᔪᓐᓇᕐᓂᐊᕐᒪᑦ ᐱᖁᔨᕗᖔᕈᑎᒐ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᐱᖁᔨᕗᖔᕈᑎᓂ ᐅᓪᓗᒥ 

ᐱᓕᕆᐊᕆᔭᐅᔪᓐᓇᖁᓪᓗᓂᐅᒃ. ᐋᒡᒑᖅᑐᖃᖅᐸ? 

ᐋᒡᒑᖅᑐᖃᓐᖏᒻᒪᑦ, ᒥᔅᑕ ᐋᖁᐊᖅ, ᑲᔪᓯᓕᕆᑦ.  

 

ᐱᒋᐊᖅᑎᑕᖅ 004 - 5(1): ᑎᒃᑯᐊᖅᑕᐅᓂᖓ 

ᐅᖃᖅᑎᐅᑉ ᑐᓪᓕᐊ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ ᓈᓴᐅᑎᓕᒃ 42, ᒪᓕᒐᓕᐅᖅᑏᑦ ᐊᒻᒪᓗ 

ᐊᐅᓚᑦᑎᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ 

ᐅᖃᖅᓯᒪᖕᒪᑦ ᑖᒃᑯᐊ ᒪᓕᒐᓕᐅᖅᑏᑦ ᓯᕗᓪᓕᖅᐹᒥ 

ᑲᑎᒪᕐᔪᐊᖅᑎᓪᓗᑎᑦ ᓂᕈᐊᖅᖠᖁᓪᓗᒋᑦ 

ᐅᖃᖅᑎᐅᑉ ᑐᖏᓕᒃᓴᖓᓂᒃ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᒫᓐᓇ 

ᑎᒃᑯᐊᖅᓯᔪᓐᓇᖅᓯᔪᑦ; 

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐊᐃᕕᓕᖕᒥᐅᑦ ᒪᓕᒐᓕᐅᖅᑎᖓᓐᓄᑦ, ᓯᒥᐊᓐ 

ᒥᑭᓐᖑᐊᖅ, 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᑎᒃᑯᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᖕᒥ ᐅᖃᖅᑎᐅᑉ ᑐᖏᓕᐊᑕ ᐃᓂᐊᓄᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᑖᓐᓇ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᓂᕈᐊᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐱᖁᔨᕗᖔᕈᑎᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᑦ ᒪᓕᒐᓕᐅᖅᑎ, ᒥᓯᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᕐᒥᓗᒃᑖᖅ 

ᓂᕈᐊᓕᕈᑎᑦ ᐊᑕᐅᑦᑎᒃᑯᑦ ᑖᓐᓇ ᑲᔪᓯᖁᔭᕋ 

ᓂᕈᐊᖁᒐᓗᐊᖅᐸᒃᑲ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ ᐱᖁᔨᕗᖔᕈᑎᓂ 

ᐅᓪᓗᒥ ᐱᓕᕆᐊᕆᔭᐅᖁᓪᓗᓂᐅᒃ. ᐋᒡᒑᖅᑐᖃᖅᐸ? 

ᐋᒡᒑᖅᑐᖃᓐᖏᒻᒪᑦ, ᒥᔅ ᑕᐅᑐᓐᖏ, 

ᑲᔪᓯᔪᓐᓇᖅᓯᕗᑎᑦ.  

 

ᐱᒋᐊᖅᑎᑕᖅ 005 - 5(1): ᑎᒃᑯᐊᖅᑕᐅᓂᖓ 

ᐃᒃᓯᕙᐅᑕᐅᑉ ᑐᓪᓕᐊ ᑲᑎᒪᑐᐃᓐᓇᖅᑐᓄᑦ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᐃᒪᐃᒻᒪᑦ ᓈᓴᐅᑎᓕᒃ 43, 

ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᑦ ᐅᖃᖅᓯᒪᖕᒪᑦ, ᒪᓕᒐᓕᐅᖅᑏᑦ 

ᓯᕗᓪᓕᖅᐹᒥᒃ ᑲᑎᒪᕐᔪᐊᓂᕐᒥᓂᒃ ᓂᕈᐊᖅᖠᖁᓪᓗᒋᑦ 

ᒪᕐᕉᖕᓂᒃ ᑲᑎᒪᑐᐃᓐᓇᕐᓂᕐᒧᑦ ᐃᒃᓯᕙᐅᑕᐅᑉ  

ᑐᖏᓕᖏᓐᓂᒃ;  

 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᐃᒪᐃᒻᒪᑦ ᒫᓐᓇ ᑎᒃᑯᐊᖅᓯᔪᓐᓇᖅᓯᒐᑦᑕ;  

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᑦ, ᑖᓐᓇ ᑑᓂ 

ᐋᖁᐊᖅ, ᐅᖅᓱᖅᑑᒧᑦ ᒪᓕᒐᓕᐅᖅᑎ, ᐊᒻᒪ ᐋᓚᓐ 

ᕋᒻᐴᑦ, ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, 

ᑎᒃᑯᐊᖅᑕᐅᖁᓪᓗᒋᒃ ᑲᑎᒪᑐᐃᓐᓇᕐᓂᕐᒧᑦ 

ᐃᒃᓯᕙᐅᑕᐅᑉ ᑐᖏᓕᐊᑕ ᐃᓂᖏᓐᓄᑦ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᑖᔅᓱᒧᖓ ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓂᕈᐊᖅᑎᓚᐅᕐᓚᒋᓇᐃᑦ. ᓈᒻᒪᒃᓴᖅᑐᑦ. 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. ᓂᕈᐊᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐱᖁᔨᕗᖔᕈᑎᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᐃᒪᐃᒻᒪᑦ ᓈᓴᐅᑎᓕᒃ 38, 

ᒪᓕᒐᓕᐅᖅᑏᑦ ᐊᒻᒪ ᐊᐅᓚᒃᑎᔩᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᑦ ᐅᖃᖅᓯᒪᖕᒪᑦ. . .  

 

ᐃᓘᓐᓇᖏᓐᓄᑦ ᐊᖏᖅᑕᐅᖅᑳᕆᐊᖃᖅᐳᖓ? 

ᑐᑭᓯᕗᖓ. ᐃᓘᓐᓇᖏᓐᓄᑦ 

ᐊᖏᖅᑕᐅᔭᕆᐊᖃᖅᑐᖓ. 

 

>>ᐃᓪᓚᖅᑐᑦ 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐱᓰ 

ᑲᔪᓯᔪᒪᑎᓪᓗᒍ ᒪᓕᒐᓕᐅᖅᑎᐅᖃᑎᓯ ᑖᔅᓱᒧᖓ? 

ᐊᖏᖅᐱᓯᐅᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ: ᒥᔅ ᑕᐅᑐᓐᖏ, ᑲᔪᓯᔪᓐᓇᖅᓯᕗᑎᑦ.  

 

ᐱᒋᐊᖅᑎᑕᖅ 006 - 5(1): ᑎᒃᑯᐊᖅᑕᐅᔪᑦ 

ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᓗᓪᓗ 

ᑲᑎᒪᔨᓄᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

 

(ᑐᓵᔨᑎᒍᑦ) ᐃᒪᐃᒻᒪᑦ ᓇᓴᐅᑎᓕᒃ 38 

ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᑦ ᐅᖃᖅᓯᒪᖕᒪᑦ, ᒪᓕᒐᓕᐅᖅᑏᑦ 

ᓯᕗᓪᓕᖅᐹᒥᒃ ᑲᑎᒪᕐᔪᐊᕐᓂᕐᒥᓂᒃ 

ᑎᒃᑯᐊᖅᓯᒋᐊᖃᕐᒪᑕ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ;  

 

ᐊᒻᒪ ᐃᒪᐃᒻᒪᑦ ᒪᓕᒐᓕᐅᖅᑏᑦ 

ᑎᒃᑯᐊᖅᓯᔪᓐᓇᖅᓯᔪᑦ;  

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐊᕐᕕᐊᑦ ᐅᐊᖕᓇᖓᓄᑦ, ᑎᑭᕋᕐᔪᐊᕐᒧᑦ ᐅᑯᐊ 

ᒪᓕᒐᓕᐅᖅᑏᑦ ᑎᒃᑯᐊᖅᑕᐅᖁᓪᓗᒋᑦ 

ᑲᑎᒪᔨᕆᓕᔨᒃᑯᑦ ᑲᑎᒪᔨᖏᓐᓄᑦ:  

 

 ᑕᐃᕙᑦ ᐊᕿᐊᕈᖅ, ᖁᑦᑎᒃᑐᕐᒥᐅᑦ 

ᒪᓕᒐᓕᐅᖅᑎᖓ;  

 ᔪᐊᔾ ᕼᐃᒃᔅ, ᐃᖃᓗᐃᒃ−ᑕᓯᓗᒃᒧᑦ 

ᒪᓕᒐᓕᐅᖅᑎ;  

 ᐋᑕᒻ ᐋᕆᐊᒃ ᓚᐃᑦᓯᑑᓐ, ᐃᖃᓗᐃᑦ 

ᒪᓂᕋᔭᖕᒧᑦ ᒪᓕᒐᓕᐅᖅᑎ; ᐊᒻᒪᓗ 

 ᐋᓚᓐ ᕋᒻᐴᑦ, ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ.  

ᐊᒻᒪᓗ ᐱᖁᔨᒃᑲᓐᓂᖅᐳᖓ, ᔩᓂ ᐃᖃᓪᓗᐊᖅ, 

ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, 

ᑎᒃᑯᐊᖅᑕᐅᖁᓪᓗᒍ ᑭᖑᕝᕕᖅᑎᒋᔭᐅᓂᐊᕐᓗᓂ 

ᒥᓂᔅᑕᓂᒃ ᑖᒃᑯᓇᓂ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓂᒃ.  

 

ᖁᔭᓐᓇᒦᒃ, ᐅᖃᖅᑏ. ᑕᒻᒪᖏᑦᑐᐊᓗᑕᐃᓐᓇᐅᕗᖓ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᑖᓐᓇ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᓂᕈᐊᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᓂᑦᓱ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐱᖁᔨᕗᖔᕋ 

ᐅᓪᓗᒥ ᑲᒪᒋᔭᐅᔪᓐᓇᕐᓂᐊᕐᒪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ ᐱᖁᔨᕗᖔᕈᑎᓂ 

ᐅᓪᓗᒥ ᐱᓕᕆᐊᕆᔪᓐᓇᕈᒪᓪᓗᓂᐅᒃ. 

ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ, ᑲᔪᓯᓚᐅᕆᑦ 

ᒥᔅᑕ ᓇᑦᓯᖅ.  

 

ᐱᒋᐊᖅᑎᑕᖅ 007 - 5(1): ᑎᒃᑯᐊᖅᑕᐅᔪᑦ 

ᑎᒃᑯᐊᖅᓯᔩᑦ ᑲᑎᒪᔨᕋᓛᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ.  

 

(ᑐᓵᔨᑎᒍᑦ) ᐃᒪᐃᒻᒪᑦ ᓈᓴᐅᑎᓕᒃ 83 ᓄᓇᕗᑦ 

ᒪᓕᒐᓕᐅᕐᕕᐊᑕ ᒪᓕᒐᖏᑦ ᐅᖃᖅᓯᒪᒻᒪᑕ  

ᒪᓕᒐᓕᐅᖅᑏᑦ, ᓯᕗᓪᓕᖅᐹᒥᒃ 

ᑲᑎᒪᒃᔪᐊᓕᖅᑎᓪᓗᒋᑦ ᓂᕈᐊᕐᓂᖅᑕᖃᓚᐅᖅᑎᓪᓗᒍ, 

ᑎᒃᑯᐊᖅᓯᔩᑦ ᑲᑎᒪᔨᕋᓛᖏᓐᓄᑦ ᑎᒃᑯᐊᖅᓯᖁᓪᓗᒋᑦ 

ᐱᖓᓲᓗᑎᒃ ᐅᓂᒃᑳᓕᐅᖃᑦᑕᕐᓂᐊᖅᑐᑦ, 

ᐊᑐᓕᖁᔭᓕᐅᖃᑦᑕᕐᓂᐊᖅᑐᓂᓪᓗ 

ᑲᑎᒪᔨᕋᓛᖑᖃᑕᐅᓗᑎᒃ ᒪᓕᒐᓕᐅᕐᕕᖕᒧᑦ;  

 

ᐊᒻᒪ ᒪᓕᒐᓕᐅᖅᑏᑦ ᒫᓐᓇ ᑎᒃᑯᐊᖅᓯᔪᓐᓇᖅᓯᔪᑦ;  

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᖃᒪᓂᑦᑐᐊᕐᒥᐅᑦ ᒪᓕᒐᓕᐅᖅᑎᖓᓐᓄᑦ, ᐅᑯᐊ 

ᑎᒃᑯᐊᖅᑕᐅᖁᓪᓗᒋᑦ: 

  

 ᔪᐊᔾ ᕼᐃᒃᔅ, ᐃᖃᓗᐃᑦ−ᑕᓯᓗᒃᒧᑦ 

ᒪᓕᒐᓕᐅᖅᑎ,  

 

 ᐸᐅᓗᓯ ᕿᔪᒃᑖᖅ, ᐅᖅᑯᕐᒥᐅᑦ 

ᒪᓕᒐᓕᐅᖅᑎᖓ, ᐊᒻᒪᓗ 

 

 ᔮᓐ ᒪᐃᓐ, ᐊᕐᕕᐊᑦ−ᐅᐊᖕᓇᖓᓄᑦ, 

ᑎᑭᕋᕐᔪᐊᕐᒧᑦ ᒪᓕᒐᓕᐅᖅᑎ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᓂᕈᐊᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ.  

 

ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, 

ᒥᔅᑕ ᒪᐃᓐ.  

 

ᒪᐃᓐ: ᒪ`ᓇ, ᐅᖃᖅᑎᑦᑎᔩ. ᐊᕐᕕᐊᑦ ᐅᐊᖕᓇᖓᓄᑦ, 

ᓈᒻᒪᒥᐊᒫᖅᑐᖅ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᖏᖅᑕᐅᔪᒪᕗᖓ ᑖᒃᑯᐊ ᐱᖁᔨᕗᖔᕈᑏᑦ 

ᑲᒪᒋᔪᒪᓪᓗᒋᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒪᐃᓐ, 

ᒪᒥᐊᕝᕕᒋᕙᒋᓪᓗ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ ᐱᖁᔨᕗᖔᕈᑎᓂ 

ᐅᓪᓗᒥ ᐱᓕᕆᐊᕆᔭᐅᔪᓐᓇᖁᓪᓗᓂᐅᒃ. 

ᐋᒡᒑᖅᑐᖃᖅᐸ. ᑐᓴᓐᖏᓐᓇᒪ, ᒥᔅᑐ ᒪᐃᓐ, 

ᑲᔪᓯᓚᐅᕆᑦ. 

 

ᐱᒋᐊᖅᑎᑕᖅ 008 - 4(1): 

ᓄᖅᑲᖓᑯᑖᕐᓂᐊᕐᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

 

(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒡᓗᒍ 

ᒪᓕᒋᐊᓕᒃ 3, ᒪᓕᒐᓕᐅᕐᕕᒃ ᐃᓱᓕᒃᑯᓂ 

ᑲᑎᒪᓂᕆᔭᑦᑎᓐᓂ ᐅᓪᓗᒥ ᓄᖅᑲᖓᑯᑖᖁᓪᓗᒋᑦ 

ᒫᑦᓯ 6, 2018 ᑎᑭᓐᓇᓱᖕᓂᖓᓂ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. ᓂᕈᐊᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ. 

  

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᑦᑎᓐᓄᑦ. 14. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐅᓪᓗᒥ 

ᐱᑕᖃᓐᖏᒻᒪᑦ ᑲᔪᓯᓂᐊᖅᑐᒍᑦ 

ᑲᑎᒪᔾᔪᑎᒃᓴᑦᑎᓐᓄᑦ. 15. ᑐᓪᓕᐊᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐅᓪᓗᒥ  

ᐱᑕᖃᓐᖏᒻᒪᑦ, ᑲᑎᒪᔾᔪᑎᒃᓴᑦᑎᓐᓄᑦ 

ᑲᔪᓯᓂᐊᖅᑐᒍᑦ. 16. ᑲᑎᒪᔾᔪᑎᒃᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 16: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ ᒫᑦᓯ 6, 2018: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᐊᐃᑉᐱᖅ, ᓄᕕᐱᕆ 21, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᔨᐅᖃᑎᒃᑲ 

ᐊᒻᒪᓗ ᐳᓛᕆᐊᖅᓯᒪᔪᑦ, ᐃᖅᑲᐃᑎᓚᐅᕐᓚᔅᓯ ᑖᒃᑯᐊ 

ᑖᓐᓇ [ᓯᕗᓕᖅᑎ] ᐊᒻᒪᓗ ᐃᓚᒋᔭᐅᓂᐊᖅᑐᑦ 

ᒐᕙᒪᒃᑯᑦ ᓯᕗᓕᖅᑎᖏᓐᓄᑦ 

ᐊᖏᖅᑎᑕᐅᓂᖃᕐᓂᐊᕐᒪᑕ ᑕᕝᕙᓂ ᑲᑎᒪᕕᑦᑕ 

ᐃᓗᐊᓂ 4:00−ᒧᐊᖅᐸᑦ. 

 

ᐅᓇ ᐃᒡᓗ ᑲᑎᒪᓂᖓ ᒫᓐᓇ ᓄᖅᑲᖓᓂᐊᖅᑐᖅ, 

ᐱᒋᐊᓛᖅᑐᖅ ᐊᐃᑉᐹᓂᒃ, ᒫᑦᓯ 6, 2018, 

ᐅᓐᓄᓴᒃᑯᑦ 1:30-ᒥ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 15:54ᒧᐊᖅᑎᓪᓗᒍ 



 

 

 


